
LUNGAWI THUSIMNAK

Pathian zaangfahnak le thlawsuah kan comi pawl lak ih a sunglawibikmi fanau pawl hrangih
zir theih dingmi, Sunday School zirlai cabu thehsuak thei ding ih lam in hruaitu le sangka in on sak tu
Pathian hmin thangthat in um seh. Himi zirlai cabu pawl thehsuak thei dingih a tulmi sumpai, thazang le
caan tampi peih in ngansaktu le in zohsak tupawl parah lungawinak tampi kan nei.

Himi zirlai cabu cangsuak thei dingah sumpai ziangkim in tawlrel saktu CBANA parah

lungawi thu ka sim. Kan Chief designer Rev. Dr. Thian Nun Piang, tikcu caan tampi in pek, ruahnak
thatha in sim, in zirh mi parah ah kan lungawi tuk.

Himi zirlai cabu cangsuak ding ih, it lo siing lo le zaanghleicawi ih in ngan sak tu pawl; Rev.
Mangkheng BiakCeu, Sayamah Naw Eh Phaw, Sayamah Hannah Nawl, Dr. Siang Tial, Sayamah
Suh Mawi, Pastor Jacob Uk Lian, Saya Thian Thang, Saya Pek Lian, Saya June Thang le Saya Lal
Zawm Lian pawl parah lungawinak tampi ka nei. Himi zirlai cabu graphic design in tuahsak tu Pa
Tin, caan um lo zeh cingih mawi zet ih in tuahsak mi parah ah kan lungawi. Cafaangkom in zohfelsaktu
Rev. Dr. Joseph Run Cung Mang parah tla lungawinak tampi kan nei.

Himi Zirlai Cabu hmang in, zirhtu saya/sayamah le kan faate pawl hrangah Christian nunzia
mawi le a pitlingmi mi Christian an si theinak dingah Pathian in thluasuahnak pek hramseh tihi ka
thlacamnak a si.

Khrih le a khawhhran hrangah,

Pastor Thang L. Kima

CBANA CE Secretary)



Chief Designer ih Thucah

1. Hramthawhnak 
Zirnak na thok hlanah nauhak pawl ih thinlung sangkaa ongsak hmaisa aw. Nauhak thinlung sangkaa on
daan thabik cu lawmnak hi a si. Curuangah zirnak na thok hlanah nauhak pakhat ciar kha lawm thei zuam
aw. Nauhak pakhat ah second 20-30 hrawng caan pek thei zuam aw. A hramthoknak ah an thinlung kai
ngah thei ding zuam aw, na thuzirh tampi a hlawhtling thei ding. Cun, thlacamnak in zirnak thok aw.

2.Thulu simnak
Na zirh dingmi thulu kha sim daan phunphun in na sim ding. Na sim daan kel in zarhtin na sim asile nauhak
pawl in an ning thei. Curuangah a tanglam ih thulu sim daan pali pawl hi zoh aw.

1. Zirh ding thulu fiang te’n fim cianak (Eg. Tuihsuun kan zir dingmi cu Joseph thu a si).
2. Thusuhnak thawn thulu simnak: (Eg. Pathian a tihzah ruangah thawnginn sung ihsin Ram uktu bawi a

cangtu nan thei maw? Cumi pa thu kan zir ding)
3. A mizia thawn thulu simnak: (Eg. Tuihsuun cu manglet thiampa ih thu kan zir ding).
4. Zirh dingmi thulu kha zuk asilole lemcannak thawn simnak: (Eg. Joseph zuk tumpi keng awla nauhak

na sim hlanah hmuh hmaisa aw. Asilole nangmah kha Joseph ih umdaan pakhatkhat vek in minute 1
hrawng caang loin um awla cumi theh in tuihsuun cu himi pa thu kan zir ding.

3. Bible canghril
Bible canghril na zirh tikah zirh daan phunphun hmang aw. A tanglam ih Bible cang zirh daan pawl hi zoh aw. 

1. Repetition method (Na dungih thlunternak, minutes 15 hnu khal ah siarter saalnak)
2. Whiteboard ah Bible canghril kha ngan awla cafangkom pakhat tete in phiat sak vivo aw. 
3. Acting (motion) thawn zirhnak (Bible cang kha kut le ke cangvaihnak (action) thawn zirh aw.)
4. Bible memory Song (Hla thawn zirhnak)

Cun, tuihzarh na zirhmi Bible cang kha hmai zarh ah sut saal aw. 

4.Tumtahmi
Zirhnak ih tumtahmi kha thu na zirh phah in le cangvaihnak (activities) na tuahpi phah in atu le tu simter saal
aw. A cang thei asile anmah ih thiam daan le theih daan khal in simter aw. 

5. Timtuah daan
Nauhak zirhnak ih a thupizetmi pakhat cu timtuahnak a si. Timtuahnak na tuah thei daan phun hnih a um.

1. Zirh dingmi hrang (lesson) timtuahnak, (eg. Bible canghgril na zirh dingmi pawl nangmah rori in na
zirh hlanah byheart thei zuam aw. Cun, na thuanthu (story) simmi kha outline laak cia aw. Na
thusim dingah na aw-cawinak ding le na kut le na ke cangvaih dan ding pawl kha timtuah cia aw. 

2. Thlarau hrang timtuahnak: (Na Sunday school nauhak pawl pakhat fingfing hrangah thlacamnak nei sak aw. 

6.  Thuhmaihruai
Thuhmaihruai na sim tikah a tanglam ih thil pathum pawl sim aw.

1. Tuihsuun ah ziangmi thu na zirh ding timi sim aw.
2. Ziangtivek in na zirh ding timi simnak nei aw.
3. Na zirh theh tikah na zirhmi nauhak pawl hnen ihsin ziangvek ruahsannak na nei timi khal sim aw. 



7. Thuzirnak
Thuzirnak ah zir daan phunphun (different learning method) hmang thei aw. A tanglam ih nauhak pawl ih
thiam thei daan zirnak (8) pawl hi hmang thei zuam aw.

1. Hla/Music thawn zirhnak, 5. Taksa ruangpum cangvaihnak thawn zirhnak.
2. Mit hmuhnak thawn zirhnak, 6. A burbur in thuzirmi reltlangnak
3 (Tongkam thawn zirhnak) 7. Pakhat pakhat te’n zirhnak
4. Thusuhnak thawn zirhnak 8. Kiangkap thilri hmangin zirhnak.

8. Thukhaihkhawmnak
Thukhaihkhawmnak ah tawi famkim tein a tanglam ih thil pathum pawl simnak tuah aw: Na zirhmi thulu,
tumtahmi le na thuzirhmi ih thutlangpi pawl sim saal aw. 

9. Nunnak ih laakluh dingmi
Nunnak ih laakluh dingmi cu thu na zirhmi sung ihsin nauhak pawl ih an nitin nunnak ah an hmang cih thei
dingmi pawl an si. Cumi pawl ah zirnak cabu sungkhal ah ngancih a si. Cumi lo khal a dang na bet thei.

10. Thusuhnak
Thuzirhnak na theh tikah nauhak pawl in na zirhmi an fiang le fiang lo na theinak dingah thusuhnak tuah saal aw.
Cabu zirhnak sungih thusuhnak ngan sakmi pawl lawng si loin nangmah khal in thusuhnak a dang tuah bet thei
zuam aw. Asinain thusuhnak na tuah tikah na thuzirhmi sungta le a pehpar awmi thusuhnak pawl tuah aw. 

11. Thunetnak
Thunetnak na tuah tikah a tanglam ih thil pali pawl tuah aw.

1. Zirmi sut saalnak: Thazaang ngah bikmi asilole ngah hleicemi (biggest take aways) pawl simternak.
2. Lungawithu simnak le lawmnak: Thuzir lai ih an nuncan ziaza thatnak pawl le khaan sungah thil tha an

tuahmi tete pawl theihpinak tuah aw.
3. Hmai zarh ra saal dingih sawmnak le Bible siar cia dingmi simnak: Nauhak deuh pawl hrang ahcun

hmai zarh ah ra saal ding sawmnak le an zirh dingmi thu kha sim aw. Upa deuh pawl hrang ahcun
hmai zarh ah an zirh dingmi thu le Bible siar ding pawl sim aw. 

4. Thlacamnak le thlahnak: Nauhak deuh pawl hrangah tlacam ding zirlai cabu sungih nganmi pawl kha
campi aw. Upa deuh pawl rang ahcun anmah sungah thlacam duhtu an um asile camter aw. Cun,
thlacam cah duhmi an nei asile khal simnak caan pek aw. 

12. Cangvaihnak
Cangvaihnak hi a phunphun in a um thei. Nauhak deuh pawl hrang ahcun coloring le zuk suainak pawl
tuahpinak le lehnak tawi tete lehpinak pawl an si. Upa deuh pawl hrang ahcun thurel tlangnak (group
discussion) thu el-awknak (debate), thu lemcangnak (Skit) le thu zuam-awknak (competition) pawl an si.

Dr.Thian Nun Piang
Chief Designer

Thulu
Sersiamtu Pathian

Thuhmaihruai
Sersiamnak thuhi a thupi zetmi a siih Pathian cu ziang hmuahhmuah
sersiamtu a si ti fiangteih kan sim awklo a sile, sersiamnak thuah
Bible thawn a kalh awmi le kan zumnak thawn a kalh awmi zirhnak
dangdang a um tikah nauhak pawl in cuih zumnak dangdang zirh
awknak an thlun lonak dingah fiangte ih kan sim awk a tul. Cun
himi sersiamnak thu na zirh hlanah, cuih zumnak dangdang pawl ih
zumnak pawl kha hliakhlai ta aw. Ziangahtile nauhak pawl an thinlung
na lak theinak ding le cuih zumnak pawl cu an diklo zia le Pathian
thuthawn a kalh awk zia pawl na sim fiang theinak dingah a si.

Thuzirnak (30 minutes)

Ninga sung sersiamnak
A hmaisabik ah Pathian in Lei le Van tla a semsuah, cun Pathian in
“tleunak” umseh tiah a tiih cuih tleunak cu thimnak ihsin a then
hnuah, cuih tleunak cu “sun” a tiih thimnak cu “zan” tiah a ti.
Cumi cu a nikhatnak ih a sersiam mi a si. A nihnihnak ah Pathian
in tidai ̀ hentu dingah vankhumpi umseh tiah a ti, cuih vankhumpi cu
a a hnuai tidai le a tlun tidai then tu dingah a tuah, cule vankhumpi
cu “Van” tiah a ko. A Nithumnak ah leicar alangnak dingah van
hnuaiih tidai cu hmuhkhatah a khawm ih cuih a khawm awmi cu
“Tifinrait” tiah a ko ih leicar a langmi cu “Leilung” tiah a ko.

Cun Pathian in leilung ihsin ci a neimi le rah a neimi thingkung
hramkung phunkim a suah ter. A Nilinak ah sun le zan thentu
dingah, ni le thle le kum thentu dingah, le nithla relnak ah van
ahkhin theunak tla um hai seh, Van ah an vang dingih leilung ah
thleunak an pe ding tiah Pathian in a tiih a ti vekin an cang. Cun
Pathian in tleunak tumpi pahnih a tuah, sun caan rel tu dingah ni a
tuah ih zan caan reltu dingah thlapi a tuah. Arsi pawl khal a tuah.
A Ninganak ah Pathian in ti sungih a nungmi sharing a phunphun
tidai in suah seh cule thlilak khalah vate khal zam haiseh tiah a tiih
pathian in a ti vekin an cang.

Bible caanghril
“A hmaisabik ah Pathian in lei le
van tla a seemsuah.”
__ Genesis 1:1

Bible siar ding
__ Genesis 1:1-2:3

Tumtahmi
 Pathian cu ziang hmuahhmuah

siarsiamtu a si ti an theih theinak
dingah.

Timtuah daan
Nauhak pawl kha ziang
hmuahhmuah sersiamtu zo a si ti
kha sut hai aw. An lo let hnuah
“Pathian in a sersiam lomi ziangmi
a um?” ti kha sut sal aw, nauhak
pawl letnak kha hngak ta aw. Cun
netabik ah “Minung hi khuitawk
in kan suak” timi kha sut sal awla,
ruahnak dangdang an lo sim mi
pawl kha hminsin awla, simfiang a
tul mi pawl kha na sim fiang hai
leh ding.

BUNG - I

SEEMSUAHNAK THU

Ramsa Sersiamnak
Pathian in ramsa pawl khal hi minung vekin leidip
thawn a sersiam mi an si. Pathian in leilung a lak ih
ramsa a phunphun le vate a phunphun ah a tuah
(Gen 2:19). Pathian in ramsal pawl khal leidip ih a
tuah ve ruangah minung vekin theihtheinak panga
five seances timi an nei ve. Mit ih hmuh theinak
sigh, Rim theih theinak Smell A thaw theih

theinak (taste), Hna theih theinak (Hear), le taksa
thawn dai ih theih theinak (touch).

Minung Sersiamnak
Pathian in ninga tiangih a sersiammi pawl a zoh
tikah a tha a ti. Cuih a sersiammi pawl cun
sersiamtu Pathian a um a si ti an lang terih Pathian
sunlawinak khal an lang ter ((Saam 19:1, Rom
1:20). Asinan cuih Pathian ih a sersiam mi pawl cu
an ‘ha a ti ‘heh ko nan, Amah hmuihel keng, Amah
bang pakhat hman an umlo, cutikah Pathian in milai
tuah thlang uh si, kan mah ih hmuihmel (image)
kengin kanmah bangin kan tuah pei cule kan tuah
ciami hmuahhmuah tlunah thu an nei dingih kan ser-
siammi pawl an kilkhawi dingih an uk ding tiah a ti.

Cule Pathian in leidip a lak ih milai ah a tuah. A
hnar sungah nunnak thaw a von thawt ih minung ah
a cang. Pathian in minung a tuah ‘heh tikah minung
hi a mah lawngih a um ding cu a rem lo, amah
bawmtu ah rualpi ka tuah sak ding a ti. Cule Pathian
in Adam cu it that thaw zetin a it that ter ih a ihthah
sungah a hnakruh pakhat a lak ih nunau a tuah. Cun
Pathian in an hnenah thlawsuah a pek ih fa tampi nei
in pungzai uhla leilung hi nan luahkhat pei tiah a ti.
Pathian in minung cu Niruknak ah a sersiam cule a
nisarihnak ah a cawl.

Thukhaikhawmnak
Thuhmaihruai ih kan sim zo bangin leitlun ah
sersiamnak thawn pehpar ih ruahnak tampi a um.
Charles Darwin timi pa in ruahnak a neiih cuih a
ruahnak cu “Evolution Theory” tiah an ko. Cuih
ruahnak cu a nungmi ci phunkhat (Species) cu a

thleng aw vivo ih cutin minung khal kan hong suak
tiah an zum. Cun kan theih larzet mi The Big
Bang Theory khalin an simmi cu kan leilungpi a
rak suah daan cu a liam ciami kum 13.8 billion
laiah thil fate pakhat ihsin a rak suak tiah zumnak
an nei thotho. Himi lo zumnak dang tampi khal a
um lainan, a um ciami pakhat khat ih sin a cang mi
lawng an ruat thei, asinan an hmuh suak leh salmi
cu cuih a um ciami thil pakhat cu um tertu a um,
um tertu umlo in zianghman a um theilo ti an hmu
suak sal. Sikhalsehla, cuih thil a um tertu cu
Pathian a si tiah an cohlang thei cuanglo.

_________________________

Nunnak ih lakluh dingmi
Pathian cu zianghmuah hmuah sersiamtu a
siih, a sersiam lomi ziaghman a umlo.
Sersiam mi thil pawl kan hmuh tikah himi
pawl hmuahhmuah sersiamtu cu kan
biakmi kan Pathian a si ti thei ringring

ding.

Thusuhnak
1. Pathian in ziangmi si leidip thawn a sersiam

mi?
Ans – Ramsa le minung

2. Pathian in minung zianghrangah a ser siam?
Ans __ Amah bang ding, amah vek hmuihmel
keng ding, A sersiam mi pawl uktu le
kilkhawitu ding le pungzai dingah.

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le bible siar

cia dingmi simnak
 Thlacamnak le thlahnak

______________________



Thulu

Eden Hmuan Thu

Thuhmaihruai
Nauhak pawl kha pangpar hmuan lole hmuan pakhat khat
tivekah nan feh dah maw? tin thu sut hai aw, cule fehdah an tile a
mawi maw? ziangruangah a mawi? Tin thu sut hai awla, an lo let
daan ih zirin malte  thu relpi hai aw. Cule netabik ah “cuih pangpar
le thingkung pawl mawite ih an um nak cu tha teih an kilkhawi le
an tuamhlawm ruangah a si” tikha sim hai aw.

Thuzirnak (30 Minutes)

Pathian in Eden ah hmuan a tuahih a sungah a
sersiammi pawl a um ter
Genesis bung 1 le bung 2 nak hi mitampi in an theithiamlo ih
thusutnak tampi a um theu. Thusutnak a um theumi le nauhak pawl
khal in an lo sut thei mi cu, Pathian in nikhat ihsin niruknak ih
minung a  sersiam nak pawl kha Genesis bung 1 sungah kan hmu
in kan zir zo. Tu Genesis bung 2 nak ah Adam le Eve a sersiamnak
le Eden ih hmuan a tuah thu a um lala tikah Pathian in minung
voihnih maw a tuah lole Eden ih hmuan a tuahmi hi ni ziatnak ah
saw a tuah? Nikhat ihsin niruk tiangah le Eden ih hmuan a tuah thu
a um silo, nisarihnak ah le a cawl tin Bible in a ti fawn?

A lehnak (answer/respond) cu Pathian in niruk sungah a
sersiamnak pawl a theh thluh, Bung 2nak ah a sersiam daan thu a
ron ngansal mi a si ih, voihnih a sersiamlo. (fiang theinak dingah
– zarhkhat sungih thil kan tuahmi mi kan sim tikah cumi
khami ka tuah tin kan tuahmi kan sim theu, kan tuahmi
hmuahhmuah ziangtin kan tuah timi a cip ciar in kan sim
dahlo, a sinan a thupi mi le an theih duhmi pawl cu a cipciar
in ziangtin kan tuah timi mi kan sim theu. Cu vek cu a si.)

Pathian in Adam a tuah theh tikah a hleice in a tuahmi minung
umnak dingah nisuahnak lamih a ummi Eden ah hmuan a tuahih a

Bible caanghril
“Cun Bawipa Pathian in
nisuahnak lamih a ummi Eden
hmuan a tuah ih a cuih hmuanah
cun a tuahmi minung cu a umter.”
__Genesis 2:8

Bible siar ding
__Genesis 1:26-31; 2:8-17

Tumtahmi
Pathian ih sersiam mi pawl kil
khawitu ding kan si ti an theih
theinak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng siloin na zirh dingmi
nauhak pawl hrang khalah thla
camnak neih sak theu aw. Na zirh
dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw, cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

ZIRNAK 2 - Page 3

cuih hmuan sungah a tuahmi minung a umter (cumi
cu Adam a si, Eve a tuah hrihlo.) Pathian in cuih
a tuahmi hmuan sungah cun a umter mi minung ih ei
ding ah rah tha a rah theimi thingkung pawl a
umter, cule a mawi zetzetmi thingkung pawl khal a
kheuhter hai. Cule, cuih hmuan sungih a nungmi
thingkung pawlin rah thatha an rah theinak dingah
le hringte ih an um theinak dingah siseh loram tuan
theinak dingih leilung hnawng tertu dingah Pathian
in Eden ih a tuahmi hmuan sungah tiva pakhat a
luan ter.

Pathian ih sersiammi pawl
kilkhawitu ding kan si
Pathian in nisuahnak lamih a ummi Eden ih hmuan
a tuah thehtik ah a sersiammi Adam cu cuih hmuan
ah cun a umter. Pathian in Adam cu Eden hmuan
ah um ter menmen lo ih tuah dingmi tuanvo a pek,
cumi cu loram tuan dingah le Pathian ih a tuahmi
ramsa pawl le vate pawl kilkhawitu ding le uktu
dingah Pathian in tuanvo a pek. Culawnghman silo,
Pathian in Adam hnenah hmuan sungih thingrah
hmuahhmuah khal ei theinak thu a pek, asinan a tha
le a sia theihthiamnak thingkung ih rah cu eilo dingah
thu a pek.

Thukhaikhawmnak
Pathian in minung a tuah tikah a mai hmulhmel
keng ding lawng siloin a sersiammi pawl thate ih
kilkhawi ding khal tuanvo a pek. Cuvek in kan nih
khal Pathian ih sersiammi a kutneh mawi pawl
siatsuah men tu silo in tha te’n kilkhawi dingah
tuanvo kan nei ve. Thingkung pawl tla tha te’n kan
kil khawi a sile thli thiangte, minung ih kan tulmi
oxygen tla tha te’n kan ngah dingih ruah ti tla tha
te’n kan ngah thei ding. Curuangah Pathianih
tuanvo in pek vekin a sersiam mi pawl siatsuah tu
silo in thate ih kilkhawi tu ding kan si.

_____________________

ZIRNAK 2 - Page 4

Nunnak ih lakluh dingmi
Pathian in mawizet le thazet ih a sersiammi
pawl kilkhawi tu ding kan si.
Kan hmuhmi hmuahhmuah hi Pathian
sersiam mi an si ti thei ringring ding kan si.

Thusuhnak
1. Pathian in Adam a tuah ‘heh tikah

khuitawk ah a ret?
Ans – Eden Hmuan sungah

2. Pathian in Adam cu zingmi tuahdingah
Eden hmuanah a ret?
Ans – Pathian in a tuah ciami pawl
kilkhawitu dingah

Cangvaihnak (10 minutes)

Thunetnak (3-5 minutes)

 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le bible

siar cia dingmi simnak
 Thlacamnak le thlahnak

_______________________



Thulu
Adam le Eve sualnak

Thuzirnak (30 minutes)

Pathian in Adam hnenah a tha le a sia
theihthiamnak thingrah eilo dingin thu a sim
Zirnak 2 nak ih  kan zirzo bangin Pathian in Adam kha Eden
hmuanih a ret tikah loram tuan ding le kilkhawi dingah a ret. Cun
hmuan sungih thing theirah hmuahhmuah ei theinak thu khal a
pek. Asinain a tha le a sia theihthiamnak thingkung ih rah cu na ei
hrimhrim lo pei, na ei asile na ei ni in na thi ding tiah thu a sim
(Gen 2:16-17). Hi tawkah kan theih dingmi cu Pathian in himi thu
a sim laiah Eve a tuah hrihlo, Adam lawng a tuah lai. Curuangah
“nan” timi hmang loin “na” ti a hmannak si.

Satan in rulpi hmangin Eve a bum
Pathian ih tuahmi hmuahhmuah lakah rulpi cu a hrokhrawl bikmi
ramsa a si. Curuangah Satan pa cun rulpi sinak lak tahrat in Eden
hmuan ah cun Pathian in a hmuihmel keng ih a tuahmi milai bum
dingah a feh. Pathian in hmuan laifang ih a ‘ha le a sia
theihthiamnak thingrah eilo dingih a simmi kha Adam a si ruangah
rulpi cu Adam hnenah fehlo in Eve hnen ah a feh ih hmuansung ih
thingkung pakhatkhat ih rah nan ei lo pei tiah Pathian in a lo ti
ngaingai maw? tiah a sut. Cutikah Eve cun, “hmuan sungih
thingrah hmuahhmuah cu kan ei theiko,”  asinan hmuan lai fangih
aummi thingrah cu kan ei theilo, ziangahtile a cuih thingrah cu nan
ei lo pei, a tham khal nan tham lo pei, nan ei a sile nan thi ding a
si, tiah Pathian in in ti tiah rulpi cu a ti. Rulpi cun “cutin a silo nan
thi hrimhrim lo ding. Nan ei a sile nan ei ni in nan mit a vang
dingih Amah Pathian vekin a ‘ha le a sia theithiamnak nan nei
ding, ti kha Pathian in a theih cia ruangah a lo khamnak a si, tiah
Eve cu a ti.

Cutikah Eve cun rulpi thu cu a lungih thingrah cu a lo ih a ei.
Cuih hnuah a pasal Adam khal a pek ve ih an pahnih in an ei ih an

Bible canghril
 “Sualnak cu mi pakhat ruangah
leilungah a ra ih cuih a sualnak cun
thihnak a thlenpi. Curuangah
thihnak cu mi hmuahhmuah
hnenah a thleng, ziangtin tile zozo
khal an sual mheh.” __Rom 5:12

Bible siar ding
 __Genesis 2:15-17, 3:1-13

Tumtahmi
 A dam le Eve ruangah misual kan
si ti an theih theinak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na zirh
dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

ei theh ve tein an mit a vangih lawngte ih an um kha
an theiih an taksa huhnak ah theipi hnah an
‘hikhawm ih an hup aw. Adam le Eve cu Pathian
hmaiah an sual ih thlarau lamah mithi an siih Pathian
ih sunlawinak an co ban nawn lo. Cuih an sualnak
ruangah kan nih khal misual kan siih rundam tul mi

kan si.

Thukhaikhawmnak
Adam le Eve cu Pathian in amah bangin le amah ih
hmuihmel keng in a sersiam ko nan, Satan pa ih
bumnak ruangah Pathian bangnak an nei ciami kha
duh tawk loin thingrah cu an ei. Kan nih khal kan
mai duhhrilnak si lo in Adam le Eve ih sualnak
ruangah kan sual ve ih thlaraulam ah mithi kan si.

______________________

Nunnak ih lakluh dingmi
Zumlo tu le Pathian theilo tu pawlih thusim mi
pawl zumtu silo in Pathian thu Bible a um ih a
nunpi tu si zuam ding.
Pathian ih in sersiam vek le kan sinak vekih a
cohlang theitu si zuam ding.

Thusuhnak
1. Satan pa in zo si thingrah ei dingih a bum mi?

Ans – Eve

2. Adam le Eve thingrah an ei tikah ziang an
cang?
Ans – Thlaraulam ah mithi an si.

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar

cia dingmi simnak
 Thlacamnak le thlahnak

______________________

Thulu
Sualnak ih rah

Thuhmaihruai
Sualnak ih rah kan ti tikah sualnak lawng siloin thatnak khal in
rah a nei thotho. Thil tha kan tuah ruangih kan parih thiltha a
thleng salmi tampi a um, cuvek in thil thalo asilole thil sual kan tuah
tikah kan tuah ruangih kan ngah dingmi rah a um ve thotho.
Curuangah himi ziarnak sungih “sualnak” timi hi ziangmi sualnak a
si timi fiangte in kan zir khawm ding.

Thuzirnak (30 Minutes)

Sualnak timi hi siang a si?
Lei lungtlun ah hin sual kan timi hi tampi a um. Sual tiih kan timi
cin tla a bang awlo. Mi pakhat in misual a timi tla midang pakhat
in a sullo a ti thei. Asinan, leitlun ah sualnak neilo zohman kan um
lo. Pakhat le pakhat kan sual dan a bang awlo men. Kristian
zirhawk nak le nunsim awknak ih kan zirh le kan sim sual theumi
pawl cu, “mi thil ru hlah, mi thathlah, mi na vel lo ding tvp.. sual a
si, helram tlaknak” tivek in kan zirh aw ih kan sim aw theu. Himi
hi a diklo mi a si. Kan rem sal a tul. Nauhak pawl kha “Buddhist,
Muslim tivek pawl helram an tla kem?” tiin sut awla ziangtin an lo
let ding? “An tla ding” an lo ti asile “ziangruangah helram an tla
ding?” timi sut sal awla an lo let dan a bang aw cio lo ding “milem
an biak ruangah” tiin an lo let men thei. An lo let theh tikah “milem
an biak ruangah le a dangdang an lo simmi pawl” ruangah helram
an tlalo ding timi sim fiang aw la ziangruangah helram an tla ding
tikhal sim fiang aw.

Milem biak, mithat, thilru, thuphan per tivek pawl ruangah
helram tlaknak a silo, cuvek pawl ruangah helram tlading sehla
zohman vanram kai ding kan umlo. Helram tlaknak tlak sualnak
cu Pathian zumduh lonak sual” hi a si. Pathian in a fapa neihsun
in pekih cuih in pekmi a fapa Jesuh khrih cu inrundamtu le ka
Bawipa a si tiih a zumlotu a cohlang duhlotu pawl cu helram tlatu
ding pawl an si. Buddhist pawl in milem an biak ruangah helram

Bible canghril
“kan zatein misual kan si mheh ih
Pathian sunloihnak kan co baan
lo.” __Rom 3:23

Bible siar ding
 __Genesis 3:14-24

Tumtahmi
 Sualnak in Pathian thawn in then-

awk ter.

Timtuah daan
Nauhak pawl kha “Sual” tiih an
timi pawl kha sut in rel ter hai aw.
Tahthimnak ah (thilruk, mithat,
nu le pa thungailo tivek an sim
a sile cumi pawl ruangih an
tuar theimi le a rahsuah theimi
pawl kha an fiang theinak
dingah simfiang aw).

an tla lo dingnan, Pathian an zumduhlo ruangah an
tla ding. Buddhist pawl lawng silo, khristian ka si
tiaw siih “Jesuh khrih cu in rundam tu le ka Bawipa
a si tiih co hlanglo, tulai tong in kan sim a sile,
piangthar lo pawl khal milem an biaklo le khristian
ka si an ti awk man umlo helram an tla thotho ding.

Adam le Eve ih sualnak tawmtu
kan si
A tlunih kan Bible siarzo bangin “kan zatein
misual kan si mheh ih Pathian sunlawinak kan co
baan lo.” Kan zaten ti tikah leitlunmi hmuahhmuah
kan tel theh. Asinan Judah biaknak cun Adam ih
sualnak kan tawm pilo, mi pakhat leitlunih a rak
suah tikah sualnak neilo in a ra suak tiah an zum.
Muslim pawl ih zirhawk daan a sile cu minung
hmuahhmuah sualnak neilo in leitlunah kan ra
suak, thei cingih sual tuah lawngah misual kan si
tiah an zum ve. Mormon biaknak (Jesuh cu
rundamtu tiah an zum ve) khal Muslim thawn
sualnak thu ah cun an zumnak a bang aw tlangpi
asinan, rundamnak hi Pathian zangfahnak ruangih
kan ngahmi khal a siih kanmah te khal in kan ngah
thei timi zumnak an nei ve.

Ziangruangah hi biaknak dang thu kan ngan ti a
sile, nauhak pawlin hi biaknak dang pawl hnen ihsin
thlemnak an ton hlanah kan kiangkap ah hivek
zumnak nei an um a si ti an theih ih kan khristian
zumnak a dik a si ti an theih theinak dingah a si.
Kan nih cu Adam le Eve ih sualnak tawm ve tu kan
siih, cuih sualnak ih rah a tuar vetu khal kan si. Cuih
sualnak in Pathian thawn in then-awkter ih a
rundamnak kan ngah lawngah a mah sungah kan
um sal thei ding a si.

Thukhaikhawmnak
A tlunih kan zirzo bangin ziangtinkim kan tuahmi in
rahsuah a nei ringring. Ziantinkim kan tuah tik
khalah rahsuah nei dingin kan tuah theu. Cumi pawl
cu a tlangpithu in kan duhhrilnak ih kan tuahmi an si
theu. Asinan tu kan zirmi sualnak ih rah cu kan mai
duhhrilnak tel loin Adam le Eve sualnak le Pathian
thu an ngailonak ruangah a si. Curuangah Pathian
thawn in hlat awkter ih a sunlawinak kan co ban lo
cumi cu Adam le Eve sualnak ih rah a si.

_____________________

Nunnak ih lakluh dingmi
Sualnak na tuah le sualnak ih rah na ngah
ding, thatnak na tuah a sile thatnak ih rah
na ngah ding.
Thil tha le thil tha lo tuah ding cu na hril
thei, asinan na hrilmi parih thil thlengmi cu
na hril thei lo.

Thusuhnak
1. Zo pawl si Hellram a tlatu ding pawl?

Ans – Pathian zum duhlotu pawl
2. Zoih sualnak tawmtu kan si?

Ans – Adam le Eve

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le bible

siar cia dingmi simnak
 Thlacamnak le thlahnak

________________________

Thulu
Pathian tihzahtu Noah

Thuhmaihruai
Nauhak pawl kha Bible sungih Pathian tihzah tu an theih mi pawl
kha sut hai aw. Ziangtluk in Bible sungih Pathian tihzahtu an thei ti
kha san hai aw. Tahthimnak ah, Moses, David, Joseph tivek an ti
asile, ziangruangah Pathian an tihzah tin na ti tiah sut bet hai aw.
Cumi theh ihsin Bible sungah Pathian tihzahtu tampi an um, cumi
lak ihsin tuni ah Noah ih Pathian a tihzahnak thu kna zir ding tiin
tuni kan zir dingmi thu ah na luhpi ding.

Thuzirnak (30 minutes)

Noah hi Adam tesinfa (Descendants) pahranak a siih a pa cu
Lamek a si. Lamek cu kum za sawmriat le kumhnih (182) a si ah
fapa a nei ih Bawipa ih siatserhmi leilung par hrimhrim ahhin hi
fapa cu kan zonzaihnak sung ihsin in suahtu a si ding tiah a ti ih a
hmin ah Noah a sak. Noah san a hong thlen tikah leilung
pumpuluk ah milai cu an karih vivio ih fanu tampi tla an hring,
cutukah Pathian ih fapa pawl in a cuih fala pawl an mawi zia an
hmuh tikah an duhmi an hril ih an thit. (himi zawn ah Pathian ih
fapa pawl tiih Bible ih a timi hi bible thiam pawl le hrilhfiah
ngantu pawl cun “Seth” ih cithah fapa pawl (Genesis 5
nakih a sim mi ) an si a tiih, Fanu pawl an timi cu “Cain” ih
cithah (Genesis 4 nakih a sim mi) Pathian duhlo zawngih
nung pawl an si tiah an ngan).

Cuti in leitlun ah cun sualnak cu a karh vivo tikah Pathian in milai
hnenah cun ka thlarau cu kumkhua cun ka umter lo pei,
ziangahtile taksa neimi an si, a tu thok ihsin kum za le kum kul
hnakih tam an nung lo pei tiah a ti.

Cumi san lai ih Pathian fapa le milai ih fanu pawl ih an hrihmi fale
pawl tla cu mikei vekih a tum zetzet mi an si. Cule an mah tla cu
khuahlan san ih mi hminthang le miraltha zet pawl an si.

Bible canghril
“Pathian mihzah cu fimnak ih
hramthoknak a si, Mi aa pawl in
fimnak le zirnak kha ziang an
siar lo.”  __Thufim 1:7

Bible siar ding
__Genesis 6:1-10

Tumtahmi
Pathian zum lotu pawl vekih an
umlo nak dingah

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh
dingmi nauhak pawl hrang
khalah thla camnak neih sak
theu aw. Na zirh dingmi na siar
thluh hnuah na fianglo mi a um
asile Pathian thuih na rinsanmi
pawl hnenah sut fiang aw cule
nangmah ih na fiang hnu lawngah
nauhak pawl zirh aw. Zirnak
hrangih na tulmi pawl timlam cia
thluh aw.

Cumi san laiah cun Pathian ih a sersiammi
leilungtlun ahhin Noah siar  lo zohman mitha an rak
um lo. Sesiamtu Pathian tihzah loi n sualnak
lawnglawng an tuah ih Pathian duh lo zawng in an
rak nung. Cutikah Pathain in leilung parih milai a
rak tuah cu a sir aw sal ih a riah a sia ngaingai,
ziangah tile a tuahmi milai pawl in Pathian thu an
thlun duh lo ih an duhduh in an nung. Curuangah
Pathian in ka tuah cimi pawl cu ka siatsuah thluh
ding a ti, a sinan Noah parah cun Pathian cu a lung
awi, ziangah tile Noah cu mi thazet a siih a cuih san
ahcun a mah pakhat lawnglawng Pathian ih
lungkimmi a si. Midang hmuahhmuah cu Pathian
mithmuh ah an sualtuk ih an sualnak cu a karh vivo,
asinan Noah cu Pathian thawn a um tlang ringring

mi a si.

Thukhaikhawmnak
Noah cu Pathian zum lo tu misual ral pawl lakah a
um nan, cuih misual pawl ih nun daan a zir lo ih
Pathian tihzah in a nungih Pathian in mitha ah a siar
a si.

_________________

Nunnak ih lakluh dingmi
Pathian thawn um tlang ringring tu si ding.
Zumlo tu pawl vekin nung lo ih Noah
vakin Pathian duhdan in nung ding.

Thusuhnak
1. Pathian in mitha a timi pa kha zo a si?

Ans – Noah

2. Noah ih Pa hmin kha zo a si?
Ans – Lamek

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak

 Thlacamnak le thlahnak

_________________

Thulu
Noah ih Tangphawlawng

Thuhmaihruai
Nauhak pawl kha kan dungzarh ih kan zirmi Pathian tihzahtu pa
kha zo a si ta tikha sut aw la Kan dung zarhih an zirmi an theih mi
pawl kha relnak caan pek aw.  Minute pa 2 hrawng an rel
khawm hnuah tuzarh kan zir dingmi sungah luhpi dingin “Noah”
kha Pathian in ziangtuah ding a fial tiah sut hai awla an lo simmi ih
zirin “tuni cu Noah ih lawng thu kan zir ding” tiah zirnak ah na
luhpi ding.

Thuzirnak (30 minutes)

Kan dung zarh zirnak ih kan zirzo bangin, Noah sanlai ah leilung
tlun minung pawl cu an sualtuk ih pathian thu khal an thlun duhlo
ih an mah duhduh in an nung, sualnak lawnglawng an tuah tikah
sersiamtu Pathian cu a thin a na zetih a tuah ciami milai pohpoh,
ramsa hmuahhmuah le vate pawl le a bokvakmi tiangin ka siat
thluh ding, ka rak tuah cu ka siraw a si a ti (Gen 6:7). Curuangah
Pathian in Noah hnenah leilungpi an sualtuk ruangah tidai in ka
kholh ding ka siatsuah theh dingih nangmah le na innsungsang nan
luatnak dingah tangphawlawng (Ark) tuah aw tiah Pathian in
Noah cu a fial. Pathianin Noah lawng tuuah a fial tikah na duhduh
in tuah aw a ti menlo ih a tuahnak ah Saipras thing tha na hmang
ding, a sungah khaan (room) tampi in tuah awla, a sung le a
lenglam hmuahhmuah ah farthling (Pitch) hnih aw a ti Cule na
tuah dingmi lawng cu a saulam (length) pi zali sawmnga (450)
sau, a kauhlam pi sawmsarih pi nga kau, le pi sawmli pi nga
sangin tuah aw tiah a ti.

A tlunkhuh tuah awla a khuh le a phar karlak kha zung hleiriat
zuah aw, cule dotthum in tuah awla a sir ah sangka tuah aw tiah a
ti. Pathian in a fial vekin Noah cun a tuah theh. Kan Bible sungah
Noah in lawng a tuah ah kumziat a rei timi a cekci in hmuh ding a
umlo nan, Bible lamih mithiam sang pawl cun kum 50 in kum 80

Bible canghril
 “Jesuh in, “Keimah in duhdawt
ahcun ka thukham pawl nan
thlun ding.” __John 14:15

Bible siar ding
 __Genesis 6:9-14; 7:1-5

Tumtahmi
Pathian in a thupek mi pawl
thlun ter in duh ti an theih theinak
dingah.

Timtuahnak
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na
zirh dingmi na siar thluh hnuah na
fianglo mi a um asile Pathian
thuih na rinsanmi pawl hnenah
sut fiang aw cule nangmah ih na
fiang hnu lawngah nauhak pawl
zirh aw. Zirnak hrangih na tulmi
pawl timlam cia thluh aw.

karlak hrawng a rei tiah an sim. Noah in Pathianih
fial vekin lawng a tuah theh tikah Pathian in lawng
sungah an sung zate le ramsa lut ter dingih a fialmi
pawl thawn a luh ter hai. Ziangahtile Pathian in
leilungpi cu ti a lik ter ding tikah Noah le a innsang
pawl siseh ramsa pawl khal an luat theinak dingah
a si.

Thukhaikhawmnak
Pathian in ziangtik lai caan khalah san neilo in thil
tuah ding mi a fial dahlo ih kan hrangih a thalo
dingmi khal zianghman mi a tuah ter dahlo. Noah
khal Pathian thu a ngaiih lawng tuah dingih a fial
vekin a tuah tikah luatnak a ngah a si. Curuangah
kan nih khal Pathian in kan thatnak dingah siseh a
duh dan vekih kan nun theinak dingah thil tha tuah
in fial theu, cumi cu Noah bangin a thu kan ngaiih in
fial vekih a thu thlun ding kan si.

______________________

Nunnak ih lakluh dingmi
Pathian ih tuah in fialmi pawl el lo le thulung
ten tuah ding.
Nitin ten Pathian thu thlun in nung ding.

Thusuhnak
1. Pathian in ziangruang ah Noah kha

tangphaw lawng tuah a fial?
Ans – pathian in leilungpi tidai thawn a
kholh tikah Noah le a innsang pawl luatnak
dingah.

2. Ziangruangah pathian in leilungpi tidai
thawn a kholh?
Ans – Leilungmi pawl an sualtuk ruangah

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le bible

siar cia dingmi simnak
 Thlacamnak le thlahnak

_________________

Thulu
Noah ih thinsaunak

Thuhmaihruai
Tuni cu Noah ih thinsaunak kan zir ding ruangah nauhak pawl kha
“nan rualpi, nan nu le pa lole nan u le nau lak ah thintawi mi an um
maw?” tiah thusuhnak tuah hai aw. Um an ti a sile, cumi thintawi
pawl cu nan ngaih maw?  asilole nan duh maw tiah sut hai aw la
ngaihlo/duhlo an ti a sile, minung hmanin thintawi mi kna rualpi
thaten kan kom duhlo ih kan ngaihlo, kan hua. Cuvek in Pathian
khalin thintawi a duhlo ih thinsaumi a duh a si. Curuangah tuni ah
Noah ih thinsaunak kan zir ding tiah zirnak sungah na luhpi ding.

Thuzirnak (30 minutes)

Kan dung zarhah Pathian in Noah lawng tuah a fial ih Noah in
lawng a tuah thu kan zir zo (himi zawn ah Noah in Lawng a tuah
ah kumziat a rei nan zum ti kha sut hai aw). Kan Bible cun Noah
lawng a tuah sung kumziat a rei timi felfai in a rel lo nan Bible lam
ih mithiam pawl cun Noah in lawng a tuah ah kum 50 in 80
karlak hrawng a rei tiah an sim. Pathian in Noah lawng tuah a fial
tikah na duhduh in tuah aw a ti menl o ih tuahdaan ding cipciar in
a sim, ziangmi thing na hmang ding, khaan ziangzat na tuah ding,
dot ziangzat na tuah ding, pi ziangzat a sau dingih, ziangmi
thingthling na hmang ding ti tiang in a sim theh.

Asinan, Noah cun cuvek cu a har tuk ding, thing lak tla a har
tuk ding ih ka duhduh in ka tuah men ding ti khal a tilo. Pathian
thu ello tein thinsau ten lawng cu a tuah. Pathian in Noah hnenah
ruah ka sur ter ding lawng tuahaw a tiih kum 50 a rei hnu
lawngah ruah a sur lai, cumi sung hmuahhmuah Noah in
thinsauten a hngakih lawng a tuah.

Lawng a tuah lawng silo in Pathian in lawng a tuah theh tikah thil
dang a fial lai, cumi cu na nupi le na fale pawl le an nupi pawl
thawn lawng sungah nan lut ding, cule rasa tinkim in a nu le a pa,
khuah khat fingfing, lawng sungah na khum pei. Vate phun tinkim

Bible canghril
“Cubangtuk in nannih khal thinsau
in um uh. Nan ruahsannak cu
khohter uh. Ziangahtile Bawipa a
ra thlennak ni a nai zo.”
__Jeim 5:8

Bible siar ding
__Genesis 6:11-22

Tumtahmi
Pathian in an hrangah a neihmi
tumtahnak pawl thinsau te’n an
hngak theinak dingah.

Timtuahnak
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na zirh
dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

sungin pahnih ciar, ramsa sungin a tum siseh, a fate
siseh, pahnih ciar, an nun suaknak dingah lawng
sungah na luh pi pei, cule ei tha ti rawl phunkim na
khawl peiih nanmah le an hrangah na ret pei. Himi
cu lawng sungih nan ei dingmi a si tiah a ti. Pathian
ih thu pek vek cekci in Noah in a tuah theh.

Noah kha Pathian in ruah a sur ter har tuk ka
paih nawnlo tiin lawng tuah tla bang sehla tilik lak
ihsin an luat lo men thei, a sinan Pathian in ruah a
surter ngaingai ding ti a zum ih Pathian ih fial vekin
thinsauten lawng a tuah, cule a mah lawng hman
silo a innsungsang tiangin tilik lak ihsin an luat. A
thoknak ih Bible (Jeim 5:8) cang kan siar bang
Pathian in thinsau ten umter in duh.

Thukhaikhawmnak
Kan nih tla Pathian hnenah thil pakhat khat kan
duhmi lole kan upat tikih kan si duhmi (vision/
plans) ngah dingah Pathian hnenah kan dil thla kan
cam tikah, nikhat khat ah Pathian in pek leh ding ti
zum in thinsau ten kan hngak a tul. Mi tampi cu an
hngak thei lo ih an duhduh an tuah theu, cuvek cu
Pathian in a duh lo. Pathian in kan hrangah a thabik
tumtahmi in neih sak (Jeremiah 29:11) cumi cu
thinsauten kan hngak a tul. Pathian in nan hrangah
a thabik tumtahnak ka nei a timi thinsauten kan
hngak lo ih kan mah duhduh in kan um ih kan duh
mimi kan rak tuah men a sile, Pathian ih in tumtah
sakmi ngah loin kna um thei. Curuangah
ziangtinkim kan tuahnak khal ah thinsauten kan
tuah dingih kan tumtahmi lole Pathian ih in tumtah
sakmi kan ngah hlan sung cu thin sau te’n hngak
cio ding kan si.

_____________________

Nunnak ih lakluh dingmi
Noah bangin Pathian in na hrangih a
tumtah sakmi thinsau ten hngak thei zuam
aw.
Pathian in na hrangah a tumtah sak mi cu
na theithiamlo khal a si le Pathian cu
rinsan thotho aw.

Thusuhnak
1. Noah kha lawng tuah tikah kumziat a rei?

Ans – Kum 50 – 80 karlak a rei

2. Noah kha thinsauten lawng a tuah
ruangah ziang a cang?
Ans – Amah le a innsang pawl le ramsa
pawl thawn luatnak an ngah

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

_____________________

Thulu

Noah hnenih Pathian thukam

Thuhmaihruai
Nauhak pawl kha an thinlung na lak theinak dingah tuni zir
dingmi thuthawn pehpar aw in thu sut hai aw. Mi dang a silole Nu
le Pa, U le Nau pawl in thil pakhat khat ka lo leih ding, ka lo
tuahsak ding, lole ka lo pe leh ding ti vekin an lo ti dah maw? tiah
sut hai aw. Ti dah an ti le an lo leih, tuahsak, lole an lo pe
ngaingai maw? tiah sut sal aw. An lo sim mi pawl kha thaten ngai
sak hai awla, cule Pathian khalin minung pawl thu in kam theu ih
asinan, a nih cu a thukam mi vekih a tuah ringring tu a si, tuni khal
ah Noah hnenih Pathian thukam timi kan zir ding ti ah sim hai aw.

Thuzirnak (30 minutes)

Pathian in leitlun mi pawl an sualtuk ruangah tilik ka tlun ter
dingih ka hrem hai ding a ti tikah Noah le a inn sang cu hrem lo
dingin Pathian in an luatnak dingah tangphawlawng a tuah ter,
ziangahtile Noah cu mitha zet a siih khami lai sanah Noah
lawnglawng Pathian ih lungkimmi a rak si. Pathian in ruah ka sur
ter dingih ti ka lik ter ding a tivek in a cang ngaingai. Tidai a kang
ih Noah le a innsang pawl le ramsa pawl lawng sungin an suah
hnuah Noah cun a thiangmi ramsa le vate tla phunkhat in pakhat
ciar a lak ih biaktheng a tuah hnuah Pathian hnenah meiur
thawinak a pek (biaktheng timi le meiur thawinak timi kha
an theih thiamnak dingah sim faingnak tuah aw). Cuih
Pathian hnenih meiur thawinak a tuahmi cu Pathian in a cohlan
sak.

Cutik ah Pathian in “minung cu an no lai ihsin thatlonak
lawnglawng an ruat ti ka thei, a sinan tuitum ih ka siatsuah vek
cun minung ih an thil tuahmi ruangah ziangtik hmanah a nungmi
pawl ka siat suah nawn lo pei tiah a ti. Cun Pathian in Noah le a
fapa pawl cu thlaw a suahih “fa tampi nei in pungzai uhla leilung
khuazakip ah nan tesinfa pawl khat haiseh. Lei parih a um ramsa

Bible canghril
“Bawipa cu a thukammi kimter
dingah a khul a fung a si tiah
mihrek in ruat hman hai sehla, a
khul a fung a si lo. Nan parah
thinsaunak a neih ruangah a si
sawn”. __2 Peter 3:9

Bible siar ding
 __Genesis 8:20-22; 9:1-17.

Tumtahmi
Pathian ih tongkam (Bible) an
rinsan ngam theinak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na
zirh dingmi na siar thluh hnuah na
fianglo mi a um asile Pathian
thuih na rinsanmi pawl hnenah
sut fiang aw cule nangmah ih na
fiang hnu lawngah nauhak pawl
zirh aw. Zirnak hrangih na tulmi
pawl timlam cia thluh aw.

huamhmuah, vate le nga pawl, lei parih a vak
theimi ramsa fatebik tiangin an lo tih ding. Na kutah
ka ret thluh a si tiah a ti. Pathian in Noah hnenah
nangmah le na tesinfa parah siseh, nangmah thawn
lawng sungih a suakmi ramsa hmuahhmuah, vete le
inzuat tilva le hramlak ramsa zate hnenah
thukamnak ka tuah, “ziangtik hmanah leilung parih
nunnak a neimi hmuahhmuah tilik in a siatsuah
nawnlo pei” tiah a ti. Cun Pathian in thu a kam
lawng silo in ka thukam khal ka cing ringring ding
tiah a ti.

Thukhaikhawmnak
A thoknak ih kan rel zo vekin mi dangin kan mah
hnenah maw, asilole kan mah khal in mi dang
hnenah maw thukamnak kan tuah theu, a sinan thu
in kam vek le kan thukam vekin in tuahsak ringring
thei lo ih kan tuahsak ve ringring thei lo, a caan le
thu in kam mi an hngilh lole kan thukam mi kan
hngilh. Asinan, Pathian cun a duhdawtmi nangmah
le keimah hrangih a thukam a hngilh dah lo.

_____________________

Nunnak ih lakluh dingmi
Pathian cu a thukam pelh dahlotu a si
ruangah kan nunnak ah a mah kan rinsan

ringring ding
Noah bangin Pathian hnenih lungawi
thusim thiamtu si zuam ding

Thusuhnak
1. Noah le a sungkua pawl lawng sungih an

suah tikah Noah in ziang a tuah?
Ans – Pathian hnenah meiur thawinak a
pek

2. Pathian in Noah hnenah ziangmi thu a
kam?
Ans – ziangtik hmanah leilung parih
nunnak a neimi hmuahhmuah tilik in a
siatsuah nawn lo pei.

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

___________________

Thulu
Pathian in Abraham a kawhnak

Thuhmaihruai
Himi zirnak ih a thupi le ralrin dingmi ah cun kan thulu ah
“Pathian in Abraham a kawhnak” ti a sinan Genesis 12 na siar a
sile, a thulu ah “Pathian in Abram a ko” ti nah mu ding” a sinan
“Abram” ti hnakin “Abraham” tihi kan theih tlangpi mi a si
ruangah “Abraham” tiah hmang sawn aw. Cule nauhak pawl ih
an fiang theinak dingah Pathian in “Abraham” tiih a hmin a
thlengnak thu sim fiang ta aw.

Theihkauhnak hrangah “Abram” timi cu “Sunloihmi an pa” ti can
a siih “Abraham” timi cu Hebrew tongin “Miphun tampi ih pa” ti
thawn a aw suah (Pronunciation) a bang aw. (Genesis 17:5).

Thuzirnak (30 minutes)

A tlun thuhmaihruai ih sim zo bangin, Pathian in Abraham a
kawh tikah “Abraham” a si hrihlo ih Abram a rak si. Abraham hi
Pathian in a kawh tikah tumtahnak nei in a ko ih fehter duhnak a
nei. Abraham hi milem, khuawzing dang biaknak ih ̀ hanglianmi a
si a pa hmin cu Terah a si (Joshua 24:2) curuangah Pathian in a
khawh tikah a umnak ram, a miphun le a pa ih inn tanta dingah a
ko ih Pathian in ka lo hmuh dingmi ram ah feh aw tiah a ti.
Pathian in Abraham cu thlawsuah pek a duh, tefa tampi ka lo pe
dngih cuih na tefa pawl cu miphun tumpi ah an cang ding, ka lo
thawsuah dingih na hmin khal ka thanter ding tiah a ti.

Culawnghman silo in Pathian in Abraham hnenah a lo thawsuah
tu cu ka thawsuah ve dingih, a sinan siat a lo camtu cu ka camsia
ve ding, nangmah ka lo thawsuah vekin leitlunmi hmuahhmuah in
thlawsuah in dil ding tiah a ti. Hitawk zawnih zirdingmi ah
Pathianih a kawhmi le hriak a culhmi Pathian hna`uan tu pawl
thlawsuah kan pek thiam ̀ ul, Pathian in kan mah khal thlaw in
suahih in camsiat lonak dingah kan dodal in kan camsia lo pei.

Bible canghril
“Nannih a lo kotu cu rinsan tlak
a si ruangah cumicu a tuah ding
a si.” __1 Thes 5:24

Bible siar ding
__Genesis 12:1-9

Tumtahmi
An hrangah Pathian ih kawknak
le tuahter a duhmi cu ziang a si
ti an thei theinak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh
dingmi nauhak pawl hrang
khalah thla camnak neih sak
theu aw. Na zirh dingmi na siar
thluh hnuah na fiang lo mi a um
asile Pathian thuih na rinsanmi
pawl hnenah sut fiang aw cule
nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

Abraham cu kum sawmsarih le kumnga a tiah
Bawipa ih a fial vekin a umnak Haran khua ihsin a
suak. Abraham cu a nupi Sarai (Sarah a si hrih lo)
le a nau ih fapa Lot le Haran khua ih an neihmi sal
pawl le an thil neih hmuahhmuah thawn Pathian ih
pek dingih a tiammi Kannan ram ah cun an feh.
Kannan khua an va thlen tikah Bawipa cu
Abraham hnenah a langih “na tesinfa hnenih ka pek
dingmi ram cu hi ram hi a si” tiah a ti (Gen 12:7).
Hini lai san ah cun Bawipa Pathian in minung
hnenah direct in a biak ̀ heu ih a simduhmi pawl a
sim ̀ heu. Cuih  Pathian in Abrahman  a biaknak
hmunah Abraham in biak`heng a don. Kannan ram
ah cun riahbuk pakhat hnu pakhat an ̀ hawn vivo ih
cutin Kannan ram ah cun an um.

Thukhaikhawmnak
Pathian in mi a khawh tikah in kawhnaksan tla a
bangaw cio lo ding, a sinan zumtu cun Pathian ih in
kawhnak, feh in fialnak, tuahter in duhmi pawl el lo
ih kan thlun ding cu kan ‘uanvo a si. Athoknak ih
Bible kan siar bangin in kotu Bawipa Pathian cu
rinsantlak a si, kan hrang a ‘habik ih khua in khan
saktu khal a si. A kawhnak le tuahter in duhmi pawl
ziang siar lo ih kan um pang  asile pathian kan
riahsia ter thei ih thlawsuah tla kan ngahlo ding.
Curuangah Pathian ih in kawh tikah tuahter duhmi
le feh ter duhnak in nei ‘heuih, cuih in tuahter duhmi
pawl cu kan hrang ‘hatnak ding lawnglawng a si.

_____________________

Nunnak ih lakluh dingmi
Pathian cu ziangtik lai caan khalah kan

hrang a thabikih khua in khan saktu a si.
Abraham bangin Pathian ih kawhnak kan
thei asile el lo in a thu thlun ding kan si.

Thusuhnak
1. Abraham kha Pathian in “Abraham” a si

hlanih a hmin kha ziang a si?
Ans – Abram

2. Pathian in Abraham hnenih a tiammi ram
kha ziangmi ram a si?
Ans – Kannan ram

Cangvaihnak (10 minutes)
Cangvaihnak (activity) hrang timtuahnak na nei a
sile tuah pi hai aw. Na nei lo a sile zirmi sungin

thazang ngahmi (sharing) rel ter hai aw.

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

_____________________

Thulu
Abraham ih dingfelnak

Thuhmaihruai
Zirnak 2nak hi 1nak vek thotho in Pathian in Abraham tiah a
hmin a thleng hrihlo ih, Abram tiih kawh a si lai, a sinan Abram
tiih nauhak pawl na zirh a sile an lung a hnok pang ding ruangah
lung hnok lo dingin simfiangnak nei hmai sa awla na zirh tikah
“Abraham” tin hmang thotho aw.

Thuzirnak (30 minutes)
Abraham hi a thuanthu kan theih zo bangin milem biaknak
innsungsang ih thanglian mi a si (Joshua 24:2). Asinan Pathian in
a kawh tikah zumnak thawn Pathian ih feh ternak ah a feh. A
thlennak tinkim ah biak‘heng (Altar) a don vivo (Biak‘heng
timi kha naunak pawl an fiang theinak dingah simfiang hai
aw). Abraham cu a Pa ih inn ihsin a suah lai ah a mah lawng a
suaklo ih a nupi Sarai (Sarah a si hrihlo) le a sal pawl cule Lot
le a sal pawl khalin an thlun ve. Abraham in Tuu, Me, le Caw
tampi a nei ih Lot khal in a nei ve. Kanaan ram an va thlen
hnuah, an umnak hmun ah paam a thlengih Egypt ramah an feh.

Caan tawkfang an um hnuah Egypt ram ih sin an suakih Negev
lamah an feh, Lot khal in Tuu, Me, Caw tampi a nei ve
curuangah an tilva pawlin hrampi ei ding khop kham in an nei
nawnlo tikah Abraham ih tilva kiltu pawl le Lot ih tilva kiltu pawl
lakah tawh-awknak a suak, cutukah Abraham in Lot hnenah kan
then awk ih hmun dangdang ih kan feh le a tha ding, curuangah
na duhmi ram hril awla cutawkah feh aw kei na kei hmundang ah
ka feh pei tiah a ti.

Abraham in a duhmi ram hril thei a siih Lot kha a duhlonak lam
ah fehter thei a sinan, Lot ih duhnak a hrilter hmai sa. Cutikah
Lot cun khua a cuanih ramtha le ramnuamnak hmun pawl a hril
ih Sodom khua kiangah a um, cumi laiah Sodom le Gomorrah cu
Pathianin a siatsuah hrihlo. Sodom khua sungmi pawl cu mitha
lozet an si ih Bawipa hmaiah an sual ngaingai. Abraham cu Lot ih
a duhlonak Kannan ramah a rong um.

Bible cangrhil
“Pa cu miding le mimha a si
ahcun, A faale pawl mi vanmha
an si.” __Thufim 20:7

Bible siar ding
__Genesis 13:1-18

Tumtahmi
 Miding le mifel pawl Pathian in

thlawsuah a pek theu ti an theih
theinak dingah.

Timtuah daan
Tuni zirdingmi na sim hlanah
nauhak pawl kha thusuhnak tuah
hai aw. Kan dung zarh Abraham
thu kan zirih Abraham mizia
(characteristic) pawl an theih
mipawl rel ter hai aw. Cumi an rel
thluh hnuah tuhi ah Abraham ih a
dingfelnak thu kan zir ding tiah
sim aw.

Thukhaikhawmnak
Pathian a theilo tu pawl khalin miding le mifel cu
an duh cio, Pathian khal miding le mifel duhtu a
siih, a duh lawng silo in miding le mifel pawl cu
thlaw khal a suah. Abraham khal thinlung ‘ha  a
neiih Pathian hmaiah dingfel tein a um lawng siloin
Lot par khalah thinlung ‘ha a nei ruangah an karlak
ah buainak suak lo tein an ‘hen aw. Curuangah
Pathian fale kan nih pawl tla Pathian hmaiah
rinsantlak le dingfel teih kan um a si ah cun Pathian
in thlaw in suah ve ding a si. Ziangahtile “dingnak le
a dikmi tuah cu thawinak hnakin Bawipa in a duh
sawn” __Thufim 21:3.

_____________________

Nunnak ih lakluh dingmi
Pathian duh dan vekin iiding fel tein kan
nung a siah cun kanmah lawng hman silo
kan tefa tiangin Pathian thawsuah an co

ding.
Nitin in Pathian duhnak tuah theitu si zuam
ding.

Thusuhnak
1. Abraham in a hnenih a hruaimi a tupa ih

hmin kha zo a si?
Ans – Lot

2. Kannan ramih paam a thlentikah Abraham
cu khuitawk ramah a feh?
Ans – Egypt

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

______________________

Thulu
Pathian in Abraham thlawsuah a peknak

Thuhmaihruai
Nauhak pawl kha thlawsuah timi an fiang theinak dingah sim
fiangnak nei ta aw. Ziangahtile mitampi cu kan neihmi thil pawl
hi thlawsuah ah an rel lo ih mihnakih a hleiih neihmi, thiammi
tivek pawl lawng kha thawsuah an an ruat ‘heu. Cumi pawl
lawng thlawsuah a silo kan neihmi hmuahhmuah hi Pathian
thawsuah an si ‘heh ti kha sim fiang hai aw.

Thuzirnak (30 minutes)

A thoknak lamih kan zir zo bangin, Pathian in Abraham a
kawh tikah tumtahnak nei in a ko, fehter a duhnak hmun ah a
feh ter, Abraham in Pathian ih kawhnak a theih tikah a umnak
hmun le ram suahsan in a pok ih Pathian ih ka lo hmuh ding a
tinak hmun ah cun zumnak thawn a feh. Pathian in Abraham a
ko ih tefa tampi ka lo pe ding a ti laiah Abraham cu kum 75 a si.
Caan a hong rei tikah Pathian ih Vancungmi in Abraham hnenah
“Na nupi Sarah in hmaikum a tuih caan ah fapa a nei ding,
cutikah ka rasal ding” tiah thu a tiam (Genesis 18:10).

Cumi caan ah Sarah cu a tartuk thlangih nunau daan tla a nei
nawnlo (nauhak pawl in an fiang theinak dingah Nunau daan timi
kha simfiang hai aw). Sarah cun ka tartuk, nunau daan tla ka nei
nawnlo a tiih fate tla ka nei thei nawnlo ding tiah a tiih Pathian in
Vangcungmi ih sim mi cu a cang theilo ding tiah a ti. Asinan
Pathian ih hrangah thil harsa pakhat hman a umlo ih Pathian in
tuah thielo mi khal a nei lo. Bawipa ih a sim ciami tikcu a thlen
tikah a tiamcia vekin Bawipa in Sarah cu a thlawsuah ih Sarah cu
nau a kengih Abraham tar zawngah fapa a hring. Abraham
Pathian ih thlawsuah ka lo pe ding tiih a tiam mi fapa a neih tikah
Abraham cu kum 100 a ti. Cun Abraham in a fapa cu Isaak tiah
hmin a sak (Isaak timi cu Hebrew tong in a hni tican a si).

Bible canghril
“Ziangtin a si tile Pathian ih tuah
thei lomi zianghman a um lo,” tiah
a ti.” __ Luke 1:37

Bible siar ding
 __ Genesis 21:1-7

Tumtahmi
 Pathian in an hrangah tuah sak
thei lomi zianghman a neilo ti an
theih theinak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na zirh
dingmi na siar thluh hnuah na fiang
lo mi a um asile Pathian thuih na
rinsanmi pawl hnenah sut fiang aw
cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

ZIRNAK 2 - Page 21

BUNG - III

ABRAHAM IH THU

JUNIOR CLASS

ZIRNAK - 3



Thukhaikhawmnak
Zirnak ih kan zirmi bangin minung ruah daan ah
cun Sarah cu fa nei thei nawn lo, nunau daan khal
nei nawnlo a si. Asinan Pathian cu ziangkim ti
theitu a si, a hrangah thil harsa pakhat hman a
umlo. Thlawsuah neitu khal a si. A thukam vekih
tuah ringring tu le zingtik khalih khua tlai dahlo tu a
si. Pathian in kan hrangah tuah theilo mi a nei lo ih
kan mah khal in Abraham vekin thin sauten kan
hngak a ‘ul ih, a cang thei lo kan timi khal cang
dingih tuah theitu a si.

______________________

Nunnak ih lakluh dingmi
Pathian cu kan hrangah tuahsak thei lomi
zianghman a neilo ruangah a mah kan

rinsan ding.
Kan tumtahmi kan ngah har caan khalah
thinsauten Pathian rinsan in kan hngak a
tha.

Thusuhnak
1. Pathian in Abraham kha tefa tampi ka lo

pe ding a ti laiah kumziat a si?
Ans – Kum 75

2. Abraham kha kumziat a siah fapa a nei??
Ans – Kum 100

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

___________________

ZIRNAK 3 - Page 22



Thulu
Abraham ih Pathian thu thlunnak

Thuhmaihruai
Abraham thu kan zirmi pawl hi a thuanthu an peh awk vivo
ruangah a liamcia zarh pawl ih kan zir zomi pawl kha nauhak
pawl sut phah in a thu hnok lo dingih an zir pehzom theinak
dingah nangmah in zirzo pawl kha a thu malte te in khai khawm
sak vivo awla cutin tuni zir dingmi thawn peh sak aw.

Thuzirnak (30 minutes)

Abraham le a innsungsang le a hnenum pawl hmunkhat hnu
hmunkhat an ‘hawn vivo hnuah Filistin ram ah an thleng, cutawk
hmunah Abraham cu singpahrang Abimelek ih hnenum pawl
thawn tikhur thu ah thu buai an neiih cuih an thubuai neihmi cu
siangpahrang Abimelek thawn rem awknak an tuah hnuah cuih
hmuncu Beersheba tiah hmin a sak (Beersheba timi cu Hebrew
‘ong in Thukamnak Tikhur ti can a si). Cuih hmunih an um lai
ah voikhat cu Pathian in Abraham hniksak dingah a ko.
Abraham, na duh zetmi na fapa neihsun Isaak cu hruai awla
Moriah ram fehpi aw. Cutawk ram ih a ummi ka lohmuh dingmi
tlang parah Isaak cu mei-ur thawinak ah pe aw tiah a ti. Isaak cu
Pathian in Abraham hnenih ka lo pe ding tiih a kam mi a fapa neih
sun a si.

Cutikah Abraham cu a thaizing zingpitte ah a thoih a laak tohkham
a damih a fapa Isaak le a hnenum pahnih thawn an feh. Cun
thawinak ding hrangih hman dingah zanthing a khawm ih Pathian ih
a sim cia mi ram ah a feh. A nithumnak ni ah Pathian ih feh dingih a
fialnak hmun cu hlavang in an hei hmu, cutikah Abraham in a
hnenum pawl cu hitawk hmunah rak um uh le kei le ka fapa cu
pathian kan va bia dingih nan hnenah kan ra kirsal ding tiah a ti.
Abraham in a fapa cu thawinak ding hrangah zanthing a phurh ter
ih a mahin nam sau a kengih tlangpar ah cun an kai.
Tlangpar an thlen tikah Abraham in biak‘heng a don ih a parah
zanthing a ret. Cun a fapa Isaak cu a ‘em ih a biak‘heng par

Bible cangrhil
“Na daan pawl cu i zirh fiang
awla ka thlun hai ding; Ka
thinlung zate in ka thlun ding”
__ Saam 119:34

Bible siar ding
__ Genesis 22:1-18

Tumtahmi
Pathian an rinsan ih a thu an thlun
theinak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na
zirh dingmi na siar thluh hnuah na
fiang lo mi a um asile Pathian
thuih na rinsanmi pawl hnenah
sut fiang aw cule nangmah ih na
fiang hnu lawngah nauhak pawl
zirh aw. Zirnak hrangih na tulmi
pawl timlam cia thluh aw.

zanthing tlunah cun a hlum. Cule Abraham cun a
fapa Isaak cu thawinak ih pek dingah that dingin a
namsau cu a zuk, asinan Pathian ih vancungmi in
Abraham cu na fapa Isaak kha that hlah na fapa
neihsun ka hrangih na sian ruangah Pathian na
‘ihzan zet a si tiah ka thei zo tiah a ti. Cule
Abraham in a kingkap a hei zoh tikah tuucang
pakhat hri hnok lakah a ki ih awk aw mi a hmu,
cuih a hmuhmi cu Abraham in a va lakih a that
hnuah a fapa ai ah Pathian hnenah thawinak a pek.

Curuangah Abraham in cuih hmun cu “Yahweh
Jireh” tiah hmin a sak (Yahweh Jireh timi cu
Bawipa in a pe tican a si). Cuih hnuah Bawipa ih
vancungmi in Abraham cu vancung ihsin a kosal ih
“ Ka hmin in thu ka lo kam, hi thil na tuah ih  na
fapa neihsun ka hrangih na sian ruangah tlamtling
zet in ka lo thluasuah ding, na tesinfa pawl cu ka
karhzaiter dingih van ih arsi zat in le tifinriat vunnel
zat in an tam ding a si. Na tesinfa pawl in an ral
pawl cu an neh thluh ding. cun annih kha thluasuah
bangtukin leilungtlun ih miphun kip in thluasuah in
dil ding. hi thil hmuahhmuah cu keimah ih thu nan
gai ruangah asi tiah a ti. Cuih hnuah Abraham cu a
hnenum pawl hnenah a kir ih an zate in an umnak
Beersheba an an thlung sal.

Thukhaikhawmnak
Pathian in Abraham cu thlawsuah fapa a pek.
Pathian in a hniksak ih a fapa thawinak ah in pe
aw tiah Pathian in a dil tikah Abraham cun zumnak
thawn Pathian fialvek cun a tuah. Kan nunnak ah
Pathian ih hniksaknak kan ton tikah cuih
hniksaknak cu zumnak thawn kan pah tlang thei a
siah cun Pathian cu kan parah a lungawi dingih kan
ruah ban lo tiangin thlawsuahnak in pek ding a si.

_____________________

Nunnak ih lakluh dingmi
Pathian ih tuah in fialmi pawl cu lungtho
ten kan tuah theitu si zuam ding, ziangah
tile Pathian cun kan hrang ah a tha lo mi
zianghman tuah in fial dah lo.

Thusuhnak
1. Pathian in Abraham kha ziangmi in pe aw

tiah a dil?
Ans – A Fapa Isaac

2. Pathian in ziangruangah Abraham hnenah
Isaac in pe aw tiah a dil?
Ans – Hniksak a duh ruangah

Cangvaihnak (10 minutes)

Thunetnak (3-5 minutes)

 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le bible

siar cia dingmi simnak
 Thlacamnak le thlahnak

____________________

Thulu

Joseph le a unau pawl

Thuhmiahruai
Bible sungih thuanthu kan nauhak laiih kan theihmi pawl kha ring
menlo in nangmah rori in bible kha cipciar zet in siar awla, himi
ziarnak kan nganmi thawn a kalh awknak um maw ti tiang in na
zoh thei le a ‘hazet ding. Bible kha a cang theitawk in siar hmiasa
aw.

Thuzirnak (30 minutes)

Joseph hi Jacob in a tar hnuah Rachel thawn a neihmi a si. Mipa
Unau 11 le farnu 1 a nei. A Unau mipa pawl cu Reuben, Simeon,
Levi, Judah, Dan, Naphtali, Gad, Asher, Issachar, Zebulun, le
Benjamin pawl an siih a Farnu hmin cu Dinah a si. Joseph cu a Pa
Jacob in a fapa dang hnakin a duh cuangih angkisaupi banfual tla
a ‘hit sak. A unau pawl in Joseph cu an pa Jacob in a duh cuang ti
an theih tikah an hua ngaingai ih awkaa ‘ha in an biak dah
hrimhrim lo. Culawng siloin a u le pawlih thil sual an tuahmi pawl
kha Joseph in a pa hnenah a rak sim theu. Cun, voikhat cu
Joseph in mang a man ih a mangah lo an fehih cunah cun sangvut
an teel ciamco, Joseph ih sangvut teel cu a tho ih dingte in a ding,
cule a u le pawlih sangvut teel mi cu Joseph ih sangvut teel mi
kimvel ah an dingih an kun, cumi a mang cu a unau pawl a sim
tikah, a unau pawl cun kan tlunah siangpahrang si dingin le thunei
dingah na ruat aw maw si tiah an ti an huat a luar deuhdeuh.

Culawng silo, Joseph in mang a man lala ih cuih a mang cu Ni le
Thlapi le Arsi hleikhat pawl cu Joseph hmaiah an kun, cumi cu
Joseph in a pa le a u le hnenah a sim lala ih a pa cun ziangvek
mang ngeilcel so na man, na Nu le na unau pawl le keimah tiangin
na hmaiah ra in kan kun ding maw si tiah a ti. Cuih a mang cu a
pa in a thinlung teah a ret ringring, ziangahtile a mang cu a
ngaingai ah a cang leh ding timi zumnak a nei. Pathian Joseph ih si
lai dingmi pawl cu a mangah a rak hmuh ter cia. Caan a hong rei
tikah Joseph cu a pa Jacob in a u le pawl ziang an bang, ‘ilva an

Bible cangrhil
 “Duhhamnak cun harsatnak a
suahter; Bawipa rinsan awla na
hlawk sawn ding.”
__ Thufim 28:25

Bible siar ding
__ Genesis 37:3-28; 39:1-6

Tumtahmi
Midang pawlih zomtaihnak an
tuar caan khalah Pathian cun in
umpi ringring ti an theihnak
dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na
zirh dingmi na siar thluh hnuah na
fianglo mi a um asile Pathian
thuih na rinsanmi pawl hnenah
sut fiang aw cule nangmah ih na
fiang hnu lawngah nauhak pawl
zirh aw. Zirnak hrangih na tulmi
pawl timlam cia thluh aw.

khalhmi pawl an him maw ti va zoh ih an thuhla
pawl a mah hnenah sim sal dingah a hei thlah. A u
le hnen a va thlen tikah a u le pawl cun an rak kaih
ih Ismael mi sumdawng pawl hnenah an rak zuar.
Asinan Joseph cu Bawipa Pathian in a umpi ih a
hlawh a tling vivo thotho.

Thukhaikhawmnak
Kan nih tla Joseph bangin Pathian in kan
hrangah tumtahnak in neih sak (Jerimiah 29:11).
Joseph vekin kan mangah kan hmu ve lo men thei,
asinan mangih hmuh tengteng a ‘ullo, Pathian in ka
hrangah a ‘habik tumtahnak a nei ti kan theih ding
a thupi. Cun Joseph vekin hmuhsuam, zomtaihnak
kan tong ve thei, kan unau pawl hnen asilole kan
rualpi hnen ihsin, tlawng kan kainak khalah mi ih
hmuhsuam le zumtaihnak kan tong khal asile,
thinnau ding kan silo ih Bawipa in in umpi timi kan
theih ding a thupi. Bawipa in in umpi a si ti kan
theih tikah cumi pawl cu kan tuar thei dingih nikhat
ah Bawipa in kan hrang ‘habik in tumtah sakmi
kan ngah ding a si.

__________________

Nunnak ih lakluh dingmi
Pathian zumtu kan si ruangah mi in in
hmuah suam kha sile lehrul lo in Pathian

hnen ah thla kan camsak sawn ding.
Pathian in a lo hmu ringring ih na
harsatnak a lo theih sak ringring ti kha
hngilh lo ding.

Thusuhnak
1. Joseph in unau paziat a nei?

Ans – 12 (mipa 11 le farnu 1)

2. Joseph in ziangvek mang a man?
Ans – Nauhak pawl an fiang daan in sim
ter aw

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

____________________

Thulu
Jopseph ih sualforhnak a tonnak

Thuhmaihruai
Zirhtu pakhat dinhmun ih theih dingah “Sualforhnak” timi le
“hniksaknak” timi kan polhcok lo a ̀ ha. Pathian in zohman sual
dingin mi a forh dahlo ih, Keimah in rinsan ngaingai maw, in zum
ngam ngaingai maw tivek in cu mi a hniksak ̀ heu. Asinan, Satan
pa cun Pathian hnenih sin thlawsuah kan ngah dingmi ngah lo
dingin le Pathian duh lo zawng tuah dingah sual tuah dingin mi a
forh ̀ heu. Tun ikan zir dingmi khal cu Joseph ih sualforhnak a
tonnak ti a si tikah “Pathian in Joseph sual a forh” tiih nauhak
pawl kan sim lo nak dingah himi thuhmaihruai ka ngannak a si.

Thuzirnak (30 minutes)

Joseph cu a unau pawl in an hua zet ti kha kan dung zarh ah
kan zirzo, ziangah Joseph cu a unau pawl in an hua tile a pa
Jacob in a tar hnuih a nupi duhsawnmi Rachel thawn an neih mi
a si ih a pa Jacob in a duat tukih, korfual mawite tla a leih theu.
Culawng siloin a unau pawl ih thil sual an tuahmi pawl kha a pa
hnenah a sim theu. Voikhat cu a u le pawl zingan bang tiih vav
eh dingah Joseph cu a pa Jacob in a hei thlah, a u le pawl
umnak hmun a va thlen tikah an rak kaih ih Ismael mi
sumdawng pawl hnenah an zuar. Cuih Ismael mi sumdawng
pawl cun Joseph cu Egypt ramah an thlenpi ih Egypt
siangpahrang ih inn kiltu bawi potifar hnenah an zuar. Bawipa
Pathian cu Joseph hnenah a umih a hrangah zianghmuah hmuah
a tluang thluh, a thiltuahmi khalah Bawipa Pathian in
hlawhtlinnak a pek ih a umnak a bawipa ih inn khal Bawipa
Pathian in thlaw a suah. Cutikah a bawipa Potifar in a neihmi
hmuahhmuah cu Joseph ih kutah a ret.

Joseph cu kum 17 mi tlangval note  asiih ruangrai ‘hazet mi
khal a si, cutikah a bawipa ih Nupi in sualpi duhnak mit in a zoh
ringring lawng silo in a hnenih it dingah a sawm. Asinan Joseph
cun a duhlo ih a el, ziangahtile Joseph cu Pathian tihzahtu a siih

Bible cangrhil
“Curuangah Pathian duhnak a
thluntu si uh. Satan kha do uhla a
tlan mai ding.” __ Jeim 4:7

Bible siar ding
__ Genesis 39:6b-23

Tumtahmi
Sualforhnak an ton tikah Pathian
duhnak thluntu an si theinak
dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na
zirh dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

Pathian hmaiah hi vek thilsual cu ka tuah theilo a ti.
Asinan Potifar ih nupi cun Potifar hnenah na salpa
in in sualpi tum a si tiah sual a puh. Cumi cu Potifar
in a theih tikah a thin a heng ngaingai ih Joseph cu
a kaiih siangpahrang ih thawngtla pawl an retnak
thawnginn ah a ret. Joseph cu thawnginn sung a
um lai caan khalah Bawipa Pathian in a umpi ih
thawnginn uktu bawipa khal Joseph parah
zangfahnak a neih ter.

Cutikah thawnginn uktu bawipa in Joseph cu
thawnginn sungih thil cangmi hmuahhmuah zoh tuah
atuah ih Joseph ih tuanvo lakmi hmuahhmuah cu
thawnginn uktu pa ih zoh sal khal a tul nawnlo.
Ziangahtile Bawipa Pathian cu Joseph hnenah a
umih a thil tuahmi hmuahhmuah ah hlawh a tlinter.

Thukhaikhawmnak
Kannih khal Joseph vekin sualforhnak a tong
theimi kan si. Kan rualpi in si maw, mi pakhat khat
in thi thalo tuah in fial tivek caanah, zohman in hmu
lo pam tiah a tuahtu kan silo ding a thupi zet,
cuhnakcun zohman in in hmuh lo khal a sile pathian
in in hmu a si ti kan theih ringring a ‘ha. Pathian ih
duh lo mi thil thalo le sualnak tuahtu silo in, pathian
ih duhmi tuahtu le Joseph bangih sualforhnak kan
do neh thei a sile, Bawipa Pathian in thlaw insuah
dingih kan tuahmi tinkim khalah hlawhtlinnak in pe
ding a si.

_____________________

Nunnak ih lakluh dingmi
Tukforhnak kan ton tikah Pathian in in umpi
ringring, in hmu ringring a si ti kha cing

ringring ding.
Zumlotu lakih kan um caan khalah Pathian
tihzah in nung ringring ding kan si.

Thusuhnak
1. Joseph kha a unau pawl in zo pawl hnenah

an zuar?
Ans – Ismael mi sumdawng pawl hnenah.

2. Joseph cu khui tawk ram ah a thlengih zo ih
inn ah a um?
Ans – Egypt ram ah a thleng ih Potifar ih
inn ah a um.

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

___________________

Thulu
Pathian in Joseph a um pitnak

Thuhmaihruai
Nauhak pawl kha kan dungzarh ih an zirmi an mang lai maw
timi kha sut hai aw. Ziangahtile a thuanthu zaten an theih dingah
a ‘ha. Kan dungzarh ih a ralo an um pang khal a sile kan dung
zarhih zirmi malte khaikhawmnak tuah sak aw.

Thuzirnak (30 minutes)

Joseph cu a u le pawlin an zuarih Egypt ram a thlen kumhnih
hnuah Faro in mang a man (Faro timi hi minung hmin a silo ih
Egypt ramih siangpahrang tuan hmuahhmuah cu Faro tiah
an ko). Cimi laiah Joseph cu thawginn sungah a umlai. Faro cu
a mangah Nail tivapi kap ah a dingih cuih Nail tiva ihsin Cawpi a
thauzetmi le a mawizetmi pasarih an hung suakih hrampi note an
hung ei, cumi hnuah cawpi dang pasarih a tawl ten ten le a
mawilozet mi an hung suak salih a hmaisaih cawpi pasarih
kiangah an hung dingih cuih cawpi thau le mawizet pasarih cu an
ei theh. Cutikah Faro cu a hung thang.

Cuih hnuah Faro cu a itthat salih mang a man lala. Cuih a
mangah cun fangcang kung pakhat ihsin a bor thazet le ah a cu
zetmi fangvui pasarih an suak. Cun nelrawn thli ih a nuai siat
reprepmi le a hivai sialsial mi fangvui pasarih an suak ve. Cule a
siazetmi fangvung in a borzetmi fangvui pasarih an dolh theh.
Cun Faro cu a hong thangih a mang a si kha a thei. A thaizing cu
a lung a nuam lo ngaingai ih Egypt ram sungih pol pawl le mifim
hmuahhmuah a ko theh. A mang cu a sim theh hai nain zohman
in Faro ih mang cu an sim fiang theilo.

Asinan, Joseph cu Pathian in a umpi ruangah thawnginn sungah
Siangpahrang ih sangzemtu le sabitti petupa ih mang a rak let
sak dah, cumi cu siangpahrang ih sabitti petu in a von mang sal
tikah Siangpahrang pa ih hnenah cun na mang a lo let sak theitu
ding hebew tlangvalpa a um, cu pa cun thawnginn sungah ka

Bible cangrhil
“Ziangtinkim ahhin Pathian cun
amah a duhdawtu le amah ih
tumtahmi vekih a kawhmi hrangah
cun an mhatnak ah hna a muan a
si, ti kan thei.” __Rom 8:28

Bible siar ding
 __Genesis 41:1-39

Tumtahmi
Pathian a tihzahtu pawl cu
harsatnak an ton caanah Pathian in
a bawm theu ti an theih theinak
dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na zirh
dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

mang le sangpetupa ih mang in letsak, in letsak vek
cekci in a cang ngaingai a si tiah a ti. Cutikah Faro
in Joseph cu a ko ih zamrang tein thawginn ihsin a
suah. Joseph cu Siangpahrang hmai a thlen tikah
Siangpahrang pa cun a mang pawl cu Joseph
hnenah cun a sim, Cun, Joseph cun siangpahrang
pa mang pawl cu a let sak ‘heh, cuih Joseph ih
simmi pawlcu Faro le a tlangsuak pawl an lung a
kim ngaingai. Cutikah Faro cun “Hi pa vekin
Pathian thlarau ih umpimi midang khuiah so kan
hmuh ding” tiah a ti.

Thukhaikhawmnak
Pathian cun zumtu pawl in umpi ringring ti cu kan
thei, asinan Joseph vekcun mang let kan thiam
ciamco lo hmanah, ziangvek harsatnak kan ton
caan le thinharnak kan ton caan ah Pathian cun in
umpi ringring ih kan harsatnak khal in theihsak ih
lengah kan thinharnak pawl cu thinharlo dingin in
hnem a si.

___________________

Nunnak ih lakluh dingmi
Joseph cu Pathian in a umpi bangin kan nih

khal in umpi ringring a si.
Joseph bangin Pathian kan rinsan ringring
ding

Thusuhnak
1. Joseph in zo pawl ih mang a let?

Ans – Siangpahrang sabit ti petu pahmih le
Siangpahrang Pharaoh

2. Pharaoh in ziangmi mang a man ih a mang
ih sullam ziang a si?
Ans – Nauhak pawl kha an theih dan
simter hai aw

Cangvaihnak (10 minutes)
Nauhak pawl kha group in ‘hen hai awla, nan nih
teh ziangtin Pathian ih umpitnak nan thei timi a bur

thuruahnak (Group Discussion) tuah ter hai aw.

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le bible

siar cia dingmi simnak
 Thlacamnak le thlahnak

______________________

Thulu

Joseph in a unau pawl a ngaidam

Thuhmaihruai
Himi zirnak na thok hlanah Nauhak pawl kha “mi nan ngaidam
dah maw?” timi kha sut hai aw. “Ngaidam dah” an lo ti a sile
“Zovek pawl si nan ngaidam” tiah sut sal awla, an lo simmi
pawl kha thaten ngaisak awla zovek pawl kan ngaidam ding
timi kha na sim fiang ding.

Thuzirnak (30 minutes)

Joseph cu a thuanthu kan theih vekin a unau pawlih huatmi a si
hleiah a zuar tingih an zuarmi a si. A Unau pawl ih an zuar laiah
Joseph cu kum 17 lawng a si lai. A hmuh dahlonak hmun ah a
thlengih harsatnak tampi a tong, asinan Joseph cu Bawipa
Pathian in a umpi ih a tuahmi hmuahhmuah ah Bawipa Pathian
in hlawhtlinnak a pek. Egypt ram a thlen kum hnih hnuah Faro
in Egypt ram uktu bawi ah a tuah, zinagah tile Joseph cu
Pathian ‘ihzah tu a siih Pathian in thlaw a suahih mangleh
thiamnak le fimnak pawl a pek. Joseph cu Egypt ramih uktu
bawi a si hnuah paan nasazet in a tlung, cuih paan cu Egypt ram
lawngah silo in a pa Jacob le a unau pawl umnak Canaan ram
tiang paam a tlung ih rawlei ding an nei nawnlo.

Jacob in Egypt ramah rawl lei ding a um ti a theih tikah Joseph
ih unau pawl cu Egypt ramih rawl lei dingah a thlah hai. Joseph
ih unau pawl cu Egypt ram Joseph hnenih an va thlen tikah an
naupa Joseph cu an theithiam lo a sinan Joseph cun ka unau
pawl an si ti a rak thei. Neabikah Joseph cun a unau pawl cu a
hnenih raw lei dingah a ko haiih upa pa in a sangsang ten a to
ter hai. Midang hmuahhmuah rawl einak hmun ihsin a suah ter
hnuah, Joseph cu a unau pawl hnenah Joseph ka si tiah a
phuang aw, cutikah a unau pawl cun an ‘ih ngaingai ziangahtile
an rak zuarih a parah ‘hatlonak an rak tuah ruangah a si. Asinan
Joseph cun Egypt ramih in rak zuar ruangah nan riahsia in

Bible cangrhil
“Nan parah sualnak a tuahtu pawl
nan ngaidam a si ahcun vancungih
a ummi nan Pa in a lo ngaidam ve
ding.” __Matthai 6:14

Bible siar ding
__Genesis 45:1-28

 Tumtahmi
Midang sualnak an ngaidam thei
ve nak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na zirh
dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

mawhthluk aw rero hlah uh. Mi nunnak run dingah
hitawkih I  thlentertu ngaingai cu Pathian a si tiah a
ti. Joseph cun a unau pawlin a parih ‘hatlonak an
rak tuah ruangah an parah ‘hatlonak in a lehrul ve
loih a ngaidam hai a si.

Thukhaikhawmnak
Minung kan si vekin kan parih ‘hatlonak a tuahtu
pawl Joseph vekih va ngaidam hi thil harsa zet a si.
Miin ngaidam aw inti hmanah, in ti dan ka ngaihlo,
a miti dan rengreng kha a natuk si tivekin kan ti ih
kan ngai dam thei ‘heulo. Asinan kan tak theihlo mi
cu, kan parih ‘hatnak a tuahtu pawl kha ngaidam
‘ulmi an silo ih kan parih ‘hatlonak a tuahtu le in
rak hmuhsuamtu pawl sawn kha kan ngaidam
dingmi sawn a rak si. Jesuh khalin kan ‘hat in
hngak ta loih kan sual cingin in ngaidam, a mah a
hremtu le a thattu pawl kha “Ka pa ngaidam aw
ziangkan tuahti an theilo” tiah pa Pathian hnenah
ngaidam a dilsak a si. Bawipa Pathian in kan
sualnak ingaidam bangtuk in kan nih khal mi va
ngaidam ve ding kan si.

Misual kna ngaidamlo a sile pathian in kan sual in
ngaidam velo ding. “Nan parah sualnak a tuahtu
pawl nan ngaidam a si ahcun vancung ih a um
mi nan Pa in a lo ngaidam ve ding. sikhalsehla
midang sualnak nan ngaidamlo a si ahcun nan
sualnak cu nan Pa in a lo ngaidam ve lo ding
(Matthew 6:14-15).

___________________

Nunnak ih lakluh dingmi
Miin kan parih thatlonak an tuah khal a sile
ngaithiam theitu si zuam ding, ziangahtile
kan parih thatnak a tuahtu pawl cu
ngaithiam an tul loih kan parih thatlonak a
tuahtu pawl kha kan ngaithiam ding mi an
si.

Thusuhnak
1. Joseph kha a unau pawl in an zuar laiah

kumziat a si?
Ans – Kum 17 hrawng

2. Joseph cu ziangvek minung ah a cang?
Ans – Egypt ram uktu ah a cang

Cangvaihnak (10 minutes)

Nauhak pawl kha miin an parah ziangvek sualnak
an tuah mi a um maw, a um a sile ziangvek sualnak
saw an parah an tuah? An ngaidam maw? Timi kha

abur (group) a silole pakhat hnu pakhat rel ter aw.

Thunetnak (3-5 minutes)

 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

______________________

Thulu
Moses Suahnak

Thuhmaihruai
Moses thuanthu hi kan theih tlangpimi a siih a tlunih Bible
siardingmi Suahlannak 2 kha Moses a suahnak thu a si cih ih a
mah lawngte zirnak sungah a thuanthu feh dan kan theih thiam
theinak dingah Suahlannak Bung 1nak ih ta mallai kan lak
salnak a si.

Thuzirnak (30 minutes)

A tlun thuhmai hruaiih kan sim zo bangin Moses a suahnak kan
sim ding tikah a suah hlan ih thuanthu mallai kan sim ta le a
thuanthu um dan kan fiang deuh ding. Tuih hlan ah Joseph ih thu
pawl kan rak zirih, Joseph cu Egypt ram uktu bawi ah Faro in a
tuah ti kan hmu. Caan a hong reiih Joseph le a sungkua pawl
siseh, amah hrihruai pawl an thih thluh hnuah Joseph ruangah
Egypt mi pawlin paam caan ah raw lei ding kan rak nei timi
thuanthu pawl thei dah lotu mithar pakhat Egypt ah
siangpahrang a hong cang. (kan faingnak dingah Faro timi cu
minung hmin a silo ih sinak hmin a si. Egypt ramih
siangpahrang hmuahhmuah Faro tiah an ko, cun Joseph
sanlai ih Faro le Moses sanlai ih Faro tla an bang awlo.)
Cumi laiah Israel mi pawl cu Egypt ramah sal dinhmun in an um,
fate tampi an neiih Egypt ram khat koin an zaiih a cah khal an
cak zet.

Cutikah Faro cun a ram sungih naute an neih tikih bawmtu
(Midwives) awl hnenah Hebrew nunau pawlin nau an neih tikah
mipa a sile nan that pei ih nunau asile nan zuah pei tiah a ti.
Ziangahtile Egypt mi pawlin ral an neih a sile cuih Israel mi pawl
an ral pawl hnenah an ‘ang dingih kan ramsung in an suak pang
ding ti a phang ruangah a si. Asinan cuih naudong tu cun Pathian
an ‘ihzah ruangah Faro ih fial vekin naute mipa pawl cu an that
duhlo. Cutikah Faro in a ramsung mi hnenah “Hebrew nunau ih

Bible canghril
“Keimah bomnak cu Bawipa ih
hnen ihsin a ra; Lei le van tuahtu
Bawipa ih hnen in.”
__ Saam 121:2

Bible siar ding
 __ Suah 2:1-10

Tumtahmi
 Pathian in kan thei awk lo lai

caan khalah in humhim ringring a
si ti an theih theinak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh
dingmi nauhak pawl hrang
khalah thla camnak neih sak
theu aw. Na zirh dingmi na siar
thluh hnuah na fianglo mi a um
asile Pathian thuih na rinsanmi
pawl hnenah sut fiang aw cule
nangmah ih na fiang hnu lawngah
nauhak pawl zirh aw. Zirnak
hrangih na tulmi pawl timlam cia
thluh aw.

hrinmi fapa hmuahhmuah cu Nail tive sungah nan
hlon pei, asinan fanu cu hlon loin nan zuahpei” tiah
thu a pek. Culawng hman silo, Isral mi pawl cu
hna‘uan harhar pawl an ‘uan ter ciamco ih an hrem
rero, asinan an karhzai deuhdeuh. Cuih caan ah
Israel miphun 12 sungih sin Levi mi pakhat Amram
timi pain a phunpi nunau pakhat Jochebed timi a ‘hi
(Suah 6:20). Cun fapa te an nei ih a nu in fapa
mawi zet a si tikha a theih tikah thlathum sung a
thup. Ziangahtile in thahsak pang ding ti a phang
ruangah a si. Asinan a nu in a thup thei nawnlo tikah
a nu in bawm a lakih tidai lut theilo dingin a tuah
hnuah a sungah naute cu a hlum ih tivapi kap hrampi
sang zetzet lakah a ret. Cule a nu cun zinag a cang
pei ti theih duhah hlat nawnin a thlir.

Cutikah Faro ih fanu tibual dingah tiva ah a ra ih a
zawg um nunau pawl cu tivakap lamah an leng.
Faro ih fanu in hrampi lakih bawm cu a hmuh tikah
la dingah a zawng um nu cu a fial. Faro ih fanu in
bawm cu a on tikah nuate cu ‘ap rero ih a um kha a
hmu. Cutikah cuih a u nu cun hinau te lo zohsak tu
dingah Hebrew nunau  pakhat ka va ko pei maw
tiah a sut. Cule Faro fanu cun va ko aw a tiih a u nu
cun a Nu cu a va ko, Faro fanu cun Moses ih nu
hnenah “hi naute hi in zohsak awl ana zoh man cu
ka lo pe ding” tiah  ati. Naute cu  a hung upa deuh
tikah a nu cun Faro fanu hnenah a hei fehpi ih faro
ih fanu cun a mahi h fapa ah a tuah. “tidai sungih ka
suahmi a si” a ti ih a hminah Moses tiah a sak.
Moses ticu “Suah” tican a si.

Thukhaikhawmnak
Moses cu Pathian in a miphun pawl Egypt ram ih
sin hruai suaktu dingah a kilhim ih nute mipa
hmuahhmuah thah ding an timi sung ih sin a luat ter.
Kan nih khal pathian in kan mah le titheinak zawn
ciarah hman in duh, Khuitawk kan fehah siseh,
ziangkan tuahnak khalah in umhim ringringtu cu
Pathian a si. Curuangah Moses humhimtu Pathian
cu kanmah khal in humhimtu Pathian a si tikha kan
cing ringring ding.

____________________

Nunnak ih lakluh dingmi
Pathian cu kanmah kan theih caan lawngih
in humhimtu a silo ih kan theihngilh lai caan
khalah in theiih in humhim ringring tu
Pathian a si ti kan cing ringring ding.

Thusuhnak
1. Moses ih nu le pa hmin zo an si?

Ans – Amram le Jochebed

2. Moses sartu kha zo a si?
Ans – Faro ih fanu

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

___________________

Thulu

Pathian in Moses a biak

Thuhmaihruai
Zirnak pakhatnak ih kan zirmi ah khan Moses a suahnak kan
zirih cumi ah Egypt ramih a ‘hanlennak thu kan zirmi ah a um
lemlo, cun tuni kan zir dingmi ah Pathian in Moses a biaknak kan
zir ding tikah zirnak pakhat ih kan zir zomi le tuini ih kan zir
dingmi thuanthu karlak ih a ummi Moses ih a ‘hanlennak
thuanthu mate kan von kir sal a ‘ul.

Thuzirnak (30 minutes)

Moses cu Egypt ramih siangpahrang fanu in a fapa ih a lak
tikah Siangpahrang innsungsang ih ‘hanglianmi a si. A ‘hanglian
lawng silo in Egypt mi ih fimnak hmuahhmuah khal a zirthluh
(Tirhthlah 7:22). Moses cu kum sawmli a ti tikah a phunpi Israel
mi pawl ziang an bang ti theih duh ah a lengah a vak, cumi laiah
Egypt mi pa pakhat in a phunpi Israel mi pakhat a rak hrem kha
a hmuh tikah Moses cun cuih a phunpi Israel mi pa a hremtu
Egypt mi pa cu a that. A thaizingah a lengvak sal ih Israel mi
pahnih an rak sual awk kha a va hmu lala ih an thu a va relsak
zik tikah a phunpi Israel mi pahnih rak sualaw cun Egypt mipa na
thah vekin in that tumve maw si tiah an rak ti. Cutikah Moses cu
Egypt ram ihsin a tlanih Midian ram ih a pu Puithiam Jethro
hnenah a va thlengih cutawk hmunah a pu ih tuu le me pawl a va
khal theu.

Voikhat cu nelrawn ramcar lamah a tuu le me pawl cu a fehpi ih
Sinai timi ah a va thleng, cutawk hmun ah Pathian ih vancungmi
cun Moses hnenah hrambur sungih meisa alh in a va lang. Cuih
hrambur kang cu Moses in a zohtikah a mang a bang, ziangahtile
hrambur cu a kanglo. Moses ih a naih vivo cu Bawipa in a hmuh
tikah hrambur sung ihsin, “Moses, Moses!” tiah a ko. Moses in,
‘Bawipa, hinah ka um,” tiah a ti. Cutikah Pathian in, “Rak naih
nawn hlah. Na kedam phuak aw, ziangah tile na dinnak hmun cu

Bible Canghril
 “I ko awla ka lo let ding. Na
theih lomi thil khawruahhar le
mangbangza ka lo sim ding.”
__ Jeremiah 33:3

Bible siar ding
 __ Suah 3:1-15

Tumtahmi
Pathian cu in biak duh ringring tu
a si ti an theih theinak dingah.

Timtuahnak
Hlanlai vekin pathian in minung cu
direct in mi a biak nawnlo.
Asinan, Pathian in ziangmi
hmangin in biak ih tuah dingmi in
sim ‘heu timi kha nauhak pawl sut
awla sim nak caan pek aw. Cumi
hnuah tuah cun Pathian in direct in
in biak nawnlo nan, a Bible
hmang in in biak ih tuah dingmi le
thlun dingmi pawl in sin a si ti kha
nauhak pawl sim fiang aw.

hmun thianghlim a si. Keimah cu na pu le na pa ih
Pathian ka si. Abraham ih Pathian, Isaak ih Pathian
le Jakob ih Pathian ka si,” tiah a ti. Cuvete in
Moses cu a hmai a hup; ziangah tile Pathian cu a
zoh ngam lo. Cutikah Bawipa in Moses cu a
miphunpi Israel mi pawl Egypt ramih sal an tannak
ihsin suah tahrat in Pathian ih a tumtah saknak ram
ah fehpi dingah a fial. Cuih a tumtah saknak ramcu
cumi laiah Kannan mi, Hit mi, Amor mi, Periz mi,
Hiv mi le Jebus mi pawl an rak um lai. Cun Pathian
in, “Na hnenah Keimah ka um ding ih a lo thlahtu
Keimah ka sinak a langtertu cu himi hi a si ding:
Ezipt ram ihsin Israel mi pawl na suahpi tikah, hi
tlang parah hin in bia ding a si,” tiah a ti.

Thukhaikhawmnak
Zumtu mi tampi cun kan minung sinak ruangah le
kan fimthiamnak a sang a niam ih zirin siseh, kan
nunhar le kan lian dan ih zirin thu tampi kan ruat
‘heu, cutikah mitampi cun cuih kan thuruahmi pawl
ruangah Pathian in keicu in hmang duhlo ding, in
biakduhlo ding tivek in an sim ‘heu, asinan, Kan
biakmi kan Pathian cu cuvek mi a silo ih zianvek
dinhmun  ih kan din can khal ah thleidan neilo ih in
biak duh ringring tu a si. Thinlung takih amah kotu
hmuahhmuah cu thleidan neilo in a let ringring a si.

____________________

Nunnak ih lakluh dingmi
Pathian cu kan sinak a zohlo ih ziangvek
minung kan si khal a sile ih zahpi loih in
biak duh ringring a si.

Thusuhnak
1. Moses ih pu puithiam kha zo a si?

Ans – Jethro

2. Moses kha ziang a tuah laiah Pathian in a
biak?
Ans – Tuu a khalh laiah

3. Pathian in ziangmi hmangin in biakih tuah
dingmi le thlun dingmi in sim?
Ans - Bible

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

_____________________

Thulu

Moses le Faro Siangpahrang

Thuhmaihruai
Himi zirnak sungah hrilhfiah a tul deuhmi pawl cu a cang thei
tawkin hrilhfiahnak tuahmi a um konan, a acing thei a sile himi
zirlai cabu nganmi lawng ring loin Moses thu thawn a peh paraw
mi dang khal zoh bet thei le a tha zet ding.

Thuzirnak
Moses cu Pathian in a miphun pi Israel mi pawl Egypt ram
ihsin hruai suak dingih a ko. Moses cu Egypt ramah cun a feh ih
Siangpahrang Faro hnenah cun a miphunpi Israel mi pawl Egypt
ram ihsin hruaisuak ding ah a va dil, asinan Siangpahrang Faro
cun a rak sianglo. Moses cu Siangpahrang Faro hnenah voi
tampi Israel mipawl hruai dingah a dil, a sinan Siangpahrang
Faro cun a duh cuanglo, ziangahtile Pathian in Egypt ram sungah
mangbangza tam deuh tuah a duh ruangah Pathian in Faro cu
Moses ih thu ngailo dingah a lung a hak ter.

Curuangah Pathian in Egypt ram cu a phunphun in a hrem,
harsatnak a thlen ter. Netabikah cun Pathian in Moses cu Faro
hnen feh dingah a fial sal. Cutikah Bawipa Pathian in Moses
hnenah “Faro le Egypt mi hnenah hremnak pakhat lawng ka
thlengter thlang ding. Cuih hnuah a lo fehter ding. Thungai tile a
lo thlah tikah cun hitawk ram ihsin a dawi in a lo dawi hlohhlo hai
ding. Cuhrangah Israel mi pawl hnenah sim aw: Nunau khal mipa
khal an innhnen pawl kha hlawnthil sui le ngun dil ciar haiseh,”
tiah a ti.

Pathian in Moses hnenah Israel mi pawlin an innhnen Egypt mi
pawlih hlawnthil sui le ngun dil ciar haiseh a tinak sak cu, Pathian
in Abraham hnenih thu a rak kam mi “thilri tampi thawn cutawk
cun an suak ding” (Genesis 15:14) a timi kimnak dingah a si.
Moses cu Pathian ih fial vekin Faro hnenah cun a va fehih Faro
hnenah Moses cun “zantim ah Bawipa Pathian cu Egypt mi pawl

Bible Canghril
“Bawipa cu kumkhua in mihzah
awla na thin a nuam ding; Na lung
a ruh ahcun na nunnak a siatral
ding.” __ Thufim 28:14

Bible siar ding
 __ Suah 11:1-8, 12:29-32

Tumtahmi
Pathian thuthlunnak ih a thupitzia
le thu thlunlonak ih a ‘ihnunzia an
theih theinak dingah.

Timtuah daan
Nauhak pawl kha nan ‘ihmi
minung tivek biak a ‘ul caan nan
nei dah maw, tiah sut hai aw.
Cuvek nan ton tikah ziang tin nan
um ‘heu tiah sut hai aw. Cule an lo
simmi kha ngaisak awla tuniah
Moses le Faro thuan thu in kan zir
ding tiah sim hai aw.

hnenah a ra ding cule Egypt ram sungih fapatir
hmuahhmuah, siangpahrang rocotu ding Faro ih
fapatir ihsin thokin fang rialnak ih hnamuantu salnu
ih fapatir tiangin siseh, ̀ ilva hmuahhmuah fatir
tiangin a that thluh ding” tiah a ti. Cutikah Moses ih
ti vekin Egypt ram sungih fatir hmuahhmuah, Faro
ih fapatir, siangpahrang rocotu ding a si mi ihsin
thokin leilung hnuai thawnginn ih thawngtla mi ih
fapatir tiangin Pathian in a that mheh; ramsa
hmuahhmuahih fatir khal an thi mheh.

Cuih zan cu Faro le a kuthnuai bawi pawl le
Egypt mi pawl cu an tho ih Ezipt ram cu mah le
raaknak hlir in a khat; ziangah tile fapa thih lonak
inn pakhat hman a um lo. Cuih zan thotho ah cun
Faro in Moses le Aaron cu zamrang in a ko ih,
“Pok uh! Nanmah le Israel mi pawl zamrangte in
tlan uh. Ka minung pawl cu taanta uhla feh uh.
Nan dil vekin nan Bawipa cu va biak uh. Nan tuu
le nan me le nan caw pawl khal nan dil vekin hruai
uhla feh uh. Keimah hrang khalah thlawsuah in dil
sak uh,” tiah a ti. Egypt mi pawl khal in zamrangte
ih an ramsung ihsin suak hlohhlo dingah an fial hai;
ziangah tile, “An feh lo a sile kan thi thluh ngaingai
ding,” an ti.

Cutikah Moses ih fial vekin Israel mi pawl cun
Egypt mi pawl ih hlawnthil sui le ngun pawl an
dilih, an thilri pawl an laksak ̀ heh hnuah Egypt
ram ihsin an suak.

Thukhaikhawmnak
Pathian cun a duhdawtmi a minung pawl parih thu
a kam mi cu ziangtik hmanah tuah loin um dahlo,
culawng hman silo, a mah a duhdawttu le a
duhdawtmi pawl cu a kilhim ih Pathian zumlotu
pawl kuthnuai ih kumkhua um ding khal a sianglo.
Cuvek thotho in Pathian in a thuthluntu pawl cu
thlaw a suah theu vekin a thuthlun lotu pawl cu a
hrem theu a si.

__________________

Nunnak ih lakluh dingmi
Pathian cu a thukam pelh dahlo tu a siih, a
thu kan thlun a sile lam in hruai dingih thu
in kam mi vekin in tuah sak ding, a sinan a
thu kan thlun duhlo a sile kan lam a
tluanglo dingih thlawsuah tla kan dong lo
ding.

Thusuhnak
1. Faro kha Moses ih thu ngailo dingah

Pathian in zingtin a tuah?
Ans – A lung a hak ter

2. Pathian in Egypt mi pawl hnenah zingmi a
thlen ter?
Ans – Fapatir thihnak

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

_____________________

Thulu
Moses le Israel mipi pawl Tipi Sen an tannak

Thuhmaihruai
Himi zirnak khalah a tlangpi thuin a thunthu cu nagn asiko nan,
nangmah in Bible siar dingmi sungih ta kha thaten siar sal aw.
Cule Bible sungih tongfang vek cekci a silo mi a um phahphah
men thei, ziangah tile nauhak pawl in an fianglo pang ding phan a
um ruangah a si. A thupi mi cu a thu umdaan (context) sawn kha
dikte ih kan sim thei a thupi sawn ruangah a si.

Thuzirnak (30 minutes)

Israel mi pawl Egypt ram ihsin an suak
Moses cun Pathianih fial vekin a miphun pi Israel mi pawl cu
Egypt ram ihsin a hruaisuak, Pathian ih a pek ding dingmi ram
panih an feh rero laiah tipisen an thleng, cutawk hmun tipisen ah
cun Israel mipawl cu riak dingah Pathian in Moses hnenah a sim,
ziangahtile Pathian in tumtahnak a nei. Cuih a tumtahmi cu Faro
lung hakter sal in Israelmi pawl a dawi sal dingih cule a mi Israel
mi pawl hmangin Faro le a ralkap pawl neh ding tumtahnak a
neih ruangah a si. Cuih a tumtahnak cu Egypt mi pawlin Bawipa
Pathian cu biakthlak Pathian a si ti an theih theinak dingah a si.
Israel mi pawl Egypt ram ihsin an suakih an luat zo tiah
Siangpahrang Faro hnenih an sim tikah Pathian ih tumtah cia
bangin Faro le a kuthnuai bawi pawl cu an thinlung an thleng
salih “Kan thil tuahmi hi ziangso a si? Ziangah so kan sal an
sinak ihsin Israel mi pawl kan suahter?” tiah an ti ciamco.

Cutikah Faro in a raldonak rangleng pawl cu tim a tuahter ih a
ralkap pawl cu a fehpi. An rangleng lakih a mha bikmi rangleng
zaruk, le a parah ralbawi pakhat ciar to in a dang Ezipt pawlih
rangleng tla in an dawi ih tipi sen kapah cun an hei man. Faro le
a ralkap pawl cun an hei naih vivo kha Israel mi pawl in an hmuh
tikah an tih ngaingai ih Bawipa ih hnenah an tap an ai ciamco,
cule Israel mi pawl cun Moses hnenah an phunzai ciamco lala.
Cuti ih an phun zai cu Moses in a theih tikah Israel mi pawl

Bible canghril
“Nannih a lo kotu cu rinsan tlak a
si ruangah cumicu a tuah ding a
si.” __ 1 Thes 5:24

Bible siar ding
__ Suah 14:5-31

Tumtahmi
Pathian cu huham le cahnak
thawn a khat ih rinsan tlak
Pathian a si ti an theih theinak
dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na
zirh dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

hnenah cun “Phang hlah uh; hnget zetin ding uhla,
tuihsun ah nanmah run dingah Bawipa ih tuah
dingmi rak zoh uh. Tuihsun ih nan hmuhmi Izipt mi
pawl hi nan hmu nawn lo ding. Nanmah ih ai-ah
Bawipa in a lo do sak ding. Nannih tuah ding
zianghman a um lo. Thlangamtein um uh,” tiah a ti.

Israel mi pawl Tipi Sen an tan
Cutiih Israel mi pawl thlaphang ih an um rero lai ah
Pathian in Moses hnenah Na kianghrol khai awla,
tifinriat tlunah na baan phar aw. Cule tidai cu a
mhen-aw ding ih Israel mi pawl cu leicaar parin an
feh lan thei ding a si tiah a tiih Bawipa ih fial vekin
Moses cun a kianghrol a khaiih a baan cu tifinriat
(tipi sen) tlunih a phar tikah tifinriat cu a cat ih
cuticun Israel mi pawlcu leicar parah cun an feh.
Israel ralkap burpi hmaiih a feh mheutu Pathian ih
vancungmi le mero cu a mhawn ih dunglamin Israel
mipi pawl cu an khor hai. Cuti ih Israel mipawl
tifinriat leiro parih an feh rero laiah, Egypt mi pawl
cun Faro ih rang hmuahhmuah le a rangleng pawl le
a mawngtu pawl tla thawn tifinriat sungah cun an hei
dawi thotho.

Zinglam khawfingcat ah Bawipa in meisa zual le
mero zual parin Ezipt ralkap pawl cu a vun zoh ih
vansaanglamin a tuah hai. An rangleng ke pawl cu a
tarhakter ruangah harsa zetin an mhawn-aw thei
ceu. Cutikah Ezipt ralkap pawl in, “Bawipa in Israel
mi a man ih kannih cu in do a si, kan tlan pei,” tiah
an ti. Culaifang ah Bawipa in Moses hnenah,
“Tifinriat tlunah na baan phar awla Ezipt mi pawl le
an rangleng pawl le an rangleng mawngtu pawlih
parah tidai a ra kirsal ding ih a phim mheh hai ding,”
tiah a ti.

Cule Moses in a baan cu tifinriat tlunah a phar ih
khua a van tikah cun tidai cu a ra kirsal ih amah
keelah a cang sal. Ezipt mi pawl cu tlansuah an
tumnak ah tidai cu an pah ih Bawipa in tidai sungah a
hlon mheh hai. Tidai cu a ra kirsal ih tifinriat sung
tiangin Israel mi a dawitu, Faro ih ralkap
hmuahhmuah le an rangleng le a mawngtu pawl tla cu
a khuh mheh hai a si. Pakhat hman an luat lo. Asinain
Israel mi pawl cu an sir le sirah tidai cu phar bangin a
tiang aw ih tifinriat sungih leiro parin an fehsuak.

Thukhaikhawmnak
Israel pawl Pathian ih umpitnak le a hruainak pawl
kan theih bangin, nitin kan nunnak ah ziangvek
harsatnak, ‘ihphannak, le riahsiatnak kan ton caan
khalah in umpi ringring tu ziangkim tithei, cahnak
huham thawn a khatmi Bawipa Pathian kan kan
nei a si ti kha kan thei ringring pei. Ziangahtile kan
biakmi Bawipa Pathian cu huham le cahnak thawn
a khat ih rinsan tlak Pathian a si.

_____________________

Nunnak ih lakluh dingmi
Pathian cu zinagkim tithei Pathian a siih
rinsan tlak Pathian khal a si. Amah kan
rinsan  a sile kan harsatnak le kan
tihphannak sungih sin in run dingih in
humhim ding a si.

Thusuhnak
1. Pathian in Moses kha tipisen parah na

kianghrol thlir aw a tiih Moses in a thlir
tikah ziang a cang?
Ans – Tipisen a cat

2. Faro le a ralkap pawl ziang an cang?
Ans – Tidai in a fen ih an thih thluh

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

___________________

Ruth ih Pathian rinsannak

Thuhmaihruai
Ruth thu hi kan theih tlangpi vekmen a rak silo ih a thuanthu
cipciar theih ‘ha a rak tam zet. Curuangah himi ziarlai bu leng ah
Bible kha cipciar zet in siar hmaisa aw. Na fianglo mi a um pang
asile na rinsan mi hnenah fiang dingin sut hai aw.

Thuzirnak (30 minutes)

Israel mi pawlin siangpahrang an rak neih hlanah thu‘hentu
pawlin Israel ram cu an hruai, cumi laiah Judah ram Bethlehem
khuaah Elimelek le Naomi ti nupa an rak um, fapa pahnih an
neiih cuih an fapa pahnih hmin cu Mahlon le Chilion an si.
Voikhat cu Israel ramah paam a rak thlung, curuangah Elimelek
cu a nupi Naomi le a fapa pahnih thawn Moab ramah cun an
feh (Moab miphun pawl cu Pathian nung bialo, milem bia
miphun an si), caan tawkfang an um hnuah Elimelek cu a thiih
Naomi cu a fapa pahnih thawn an hmei (Hmei timi cu nupi
lole pasal ih thihsan hnuah nupi le pasal dang an neih
hlansung kha nuhmei, pahmei tiah kan ko tikha nauhak
pawl sim fiang hai aw.) A fapa pahnih cu an umnak Moab
rami nupi an ‘hi veve, pakhat ih an hmin cu Orpah le Ruth an si.

Naomi cu a pasal Elimelek ih a thihsan hnu kumhra hrawng ah
a fapa pahnih in an thihsan lala ih a fapa pahnih ih nupi veve
thawn Moab ramah cun an rong um. Cutiih Moab ramih an um
laiah Pathian in Judah ram cu thlaw a suahih rawl an pa‘ha zet a
si tikha Naomi in a thei, cutik ah a fapa le ih nupi pawl thawn
Moab ram taanta ih Judah ramih kir dingah an tim an tuah.

Cule Judah ramih kir dingah cun hmun khatah an pok. Asinain
lamzinah Naomi cun a fapa pahnih ih nupi pahnih cu nan inn ah
kir uhla nan nu-ih hnen veve ah vung um uh cule in thihsan zotu
ka pasal le ka fapa pahnih pawl parih nan mhat bangin Bawipa
cu nan parah mha ve hramseh. Cule pasal nei sal in hnangamte

Bible canghril
“Na tuah mi kipah Pathian cu thei
ringring awla, Amah in lamzin dik
a lo hmuh ding a si.” __ Thufim 3:6

Bible siar ding
__ Ruth 1:1-22

Tumtahmi
 Milai rinsan hnakin Pathian rinsan

a thupit zia an theih theinak dingah

Timtuahnak
Nauhak pawl kha Bible sungah
nunau ih thuanthu na theih mi a um
maw, nan theihmi pawl rel uh tiah
caan pek aw. An simmi sungih sin
tuniah zo ih thu kan zir ding tiah
nan zum tiah sut hai awla, cule an
theih lohli theinak dingah (hint)
pek hai aw. Cumi ih an theilo a
sile, nangmah in tuniih kan zir
dingmi cu Ruth thu a si ding tiah
sim hai aw.

ih nunkhuasak sal thei dingah Pathian in thlawsuah
lo pe hramseh tiah an hnenah a ti. Asinan, a fapa
pahnih ih nupi Oprah le Ruth cun in tanta siang hlah
aw, na miphun hnenah kan lo thlun ding tiah an ti.

Naomi cun, in thlun hlahuh keicu ka upa zoih nan
pasal dingah fapa dangtla ka nei thei nawnlo ding,
tuzan ah pasal neiin fapa lo hrin khal sehla an upat
tiang nan hngak thei ding maw, pasal dang neih lo
dawntu men an si ding tiah a ti (cuti a tinak cu
Hebrew daan ah mipa in nupi a nei ih a nupi a
thihsan a sile a nau pa in a thitu ih nupi kha
nupi ah a ‘hit a ‘ul, ziangahtile an ci a hloh
lonak dingah). Cule Oprah cun a ni Naomi cu
damte in tiah a hnam ta ih a miphun hnen ah a kir,
cule Naomi cun Ruth hnenah nangtla kirve aw tiah
a ti, asinan Ruth cun nangmah lo tanta ih kir dingah
cun in fial nawnhlah aw, na fehnak kipah ka feh ve
ding, na umnak kipah ka um ve ding, na miphun cu
ka miphun a si dingih na Pathian cu ka Pathian a si
ve ding, na thihnak ah ka thi ve dingih cutawk ah
phum ka si ve ding, nang le kei cu thihnak siarlo
zianghman in ‘hen hlah seh, thudang ruangah ‘hen
aw dingih ka lung a kim a sile, Bawipa ih hremnak
‘ihnung za cu ka parah thleng seh tiah a ti.

Cuticun Ruth cun a ni Naomi cu a thlun ih
Bethlehem khuaah cun an thlung. Bethlehem khua
an va thlen tikah khasung mi pawl cun an rak
hmuakih “naomi kha maw na si?” tiih an suh tikah
naomi tiah in ko nawnhlah uh Marah tiah in ko
thlang uh tiah a ti. Ziangahtile Bethlehem khua in
ka suah laiah mi neinung le mi famkim ka sinan,
tuah cun riahsiatnak thawn lawngte in ka ra ka kir
a si tiah a si (Naomi tiih sullam cu Hebrew ̀ ong
in Lungawi lole Nunnuam tican a siih Marah
timi in sullam cu Riahsia lole A Kha tican a si.)
Cule Naomi le Ruth cu Bethlehem khua cun an
rong um ta.

Thukhaikhawmnak
Ruth cu Pathian theilo le bialo mi miphun a siih, a
pasal a thih hnu khlah a nu le pa hnenah kir sal in
nunnuam teih um thei a si ko nan, a ni Naomi
thawn Bethlehem khua ih kir ding ah le Naomi ih
biakmi a nung Pathain sawnkha a hril ih a rinsan
sawn a si.

_____________________

Nunnak ih lakluh dingmi
Leilung tlunah rinsan dingmi tampi an
umko nan, cu pawl hnakih rinsan tlak cu
kan biakmi Pathian lawng hi a siih
ziangtik lai caan khalah a mah kan rinsan
ringring ding.

Thusuhnak
1. Ruth cu ziangmi miphun a si?

Ans – Moab
2. Naomi timi hmin sullam cu ziang a si?

Ans – Mi lungawi lole Nunnuam tinak a
si.

Cangvaihnak (10 minutes)
Kan zirmi pawl an cin ken theinak dingah,
nauhak pawl kha an mai tontehmi (experience)
sung ihsin thil pakhat khat an parih a thlen caan
ah a hmaisabik ah zo si nan rinsanmi nan thluak
lole nan ruahnak ih lang hmaisabik tikha rel ter
hai aw. Cule Pathian rinsan dingah thazang pek

hai aw.

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

____________________

Pathian in Ruth a umpinak

Thuhmaihruai
Tuni khal ruth thu kan zir ding tikah, kan dungzarh ih ziarmi
thusuhnak tuah hmaisa aw. Kan dungzarh a kailo mi a um pang a
sile kan dungzarh ih zirmi kha malte in khai khawmnak tuah sak
ta aw.

Thuzirnak (30 minutes)

Ruth cu a ni (a pasal ih Nu) Naomi in Moab ram ihsin Judah
ramih a thlun pimi nu a si. Naomi le Ruth cu Judah ram an thlen
hnuah nikhat cu Ruth in a ni Naomi hnenah in zangfahtu ih lo ah
ka va feh dingih lo hna‘uan pawlih lak hrelhmi rawl leep ka va
hawl pei tiah a tiih Naomi cun va feh awla va hawl aw tiah ti.
Cutikah Ruth cu a fehih lo ah cun a va thleng, cuih a va fehnak lo
cu Boaz ih lo a rak si (Boaz cu Naomi ih pasal thi zo mi
Elimelek ih sungkhat a si ih mi lian zet a si). Cuti ih Ruth in
rawl lakhrelh mi rawl leep a hawl rero laiah lo neitu Boaz cu a ra
thlengih a lo sungih hna‘uan pawl cu “Bawipa cu nan hnenah um
hram seh” tiah cibai a buk hai. Cun Boaz lo sungih fang leep
hawl rero tu Ruth a hmuh tikah, Boaz in a rawl ‘uantu pawl hotu,
a hnen-umpa hnenah, “Khi nu khi khuilam fala so a si?” tiah a
sut. A hnen-umpa cun, “Naomi in Moab ram ihsin a rak tlunpimi
nunau a si. ‘Zaangfah tein rawl muantu pawl hi an dung ka thlun
pei ih an hrelh mi fanglep ka lak hram pei,’ tiah i dil. Zingpit ihsin
tutiang a ‘uan ih tubaite ah khan colhnak deu sungah a vung cawl
a si,” tiah a ti.

Cutikah Boaz cun Ruth hnenah cun “Ka fanu, thu ka lo sim
ding. Khui hmanah feh hlah aw; hi lo lawngah hin rawl cu hawl
ko aw. Hinah um awla ka rawl khawmtu nunau pawl hnenah hin
muan aw. Rawl an ahnak kha zoh awla, fang attu mipa pawl cu
nangmah lo hnaihnok lo dingin ka tiam zo a si. Na ti a haal a si
khalle mipa pawl ih an khai ciami thawl sungih ta kha rak in aw,”
tiah a ti.Cutikah Ruth cu a hmai leilung dai in a kun ih Boaz
hnenah cun, “Ziangah so kei miphun dang nunau hi hitlukin i

Bible canghril
“Van ih a zuangmi vate khi
zohhnik uh; annih in thlaici an tuh
lo, rawl khal an khawm lo ih
cuam sung khalah an khawl lo.
Asinain vancungih a ummi nan
Pa in a cawm thluh a si.”
__ Matthai 6:26

Bible siar ding
 __ Ruth 2:1-23

Tumtahmi
Pathian cu kan tulmi pawl in
pektu le in cawmtu a si ti an
theih theinak dingah.

Timtuah daan
Tuni ziarmi thawn pehpar awin
cangvaihnak tuah na duhmi pawl
le na ‘ulmi thilri pawl kha
famkim tein keng cia aw. Pum
ap thacamnak thawn timtuahnak
nei aw.

zaangfah ih ka zawn i ruat?” a ti. Boaz in, “Na
pasal a thih hnuah na ni Naomi parih na tuahmi
hmuahhmuah a zatein mi in in sim thluh a si. Na nu
le na pa le na suahnak ram na taantanak le na hmuh
dah lomi le na theih dah lomi miphun hnenih na rat
thu khal ka thei thluh. Hitiih na tuah ruangah hin
Bawipa in lo rul hramseh. A thla hnuai ih humhimnak
na hawlmi Bawipa, Israel ih Pathian in a laksawng cu
famkim zetin lo pe hramseh,” tiah a ti.

Cutikah Ruth in, “I zaangfahzet a si, bawipa. Na
hnen-um pawl lakih pakhat tluk hman ka si lo nain
awkam mhazet ih i biak ruangah ka hna i ngamter
zo a si,” tiah a sawn. Boaz cun Ruth cu an hnenih
suncaw ei ve dingah a sawm cule, Boaz cun lo
hna`uantu pawl hnenah fangtel sungih sin Ruth ih sal
dingah malte zuk dingah a fial ziangahtile hlanlai
Israel pawl hnenah Bawipa Pathian in “rawl nanlak
tikah nan lak hrelmi pawl kha hawm sal hlah uh, cu
pawlcu ramdang mi, nu le pa nei lo farah le nuhmei
pawl hrangah va taan uh” tiih a rak ti ruangah a si
(Daan 24:19-21).

Cuti cun Ruth in zanlam tiang fanglep cu a hawl ih
tamzet a ngah hnuah inn ah a tlung. Inn a thlen tikah
a ni Naomi hnenah cun lo a fehnak ih a tonmi pawl
cu a sim tikah Naomi cun “Boaz cu kan hrinpi, kan
sungkhat ngaingai sokhaw a si. Kannih in
kilkhawitu ding khal amah a si,” tiah a tiih
thlawsuah a pek.

Thukhaikhawmnak
Tuni ih Ruth thuanthu kan zir vekin Pathian in a
mah a zumtu le a rinsantu pawl cu an hrangah a
‘habik in khua a khansak ringring a si. Leitlun kan
um sungah ziangtlukih farah le harsa kan si khal le
kan harsatnak in theih sak ringring tu le in cawm
ringring tu Pathian kan nei a si tikhal kan thei
ringring ding. Ziangahtile Pathian cu Pathian cu kan
tulmi pawl in pektu le in cawmtu a si.

__________________

Nunnak ih lakluh dingmi
Pathian cu nan tul mi hmuahhmuah thei
thluh tu le pe thei a si ruangah, amah na
rinsan ngam asile na tulmi hmuahhmuah a

lo pek theitu a si.

Thusuhnak
1. Lo nei milianpa ka zo a si?

Ans – Boaz

2. Ruth cu lo ah ziang a va tuah?
Ans – fang leep a hawl

Cangvaihnak (10 minutes)
Cangvaihnak hrangih timtuahnak na neihmi pawl
kha a cang thei asile minite 10 hrawng in tuah pi
hai aw.

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

___________________

Thulu
Tuanvo

Thuhmaihruai
Bung 6nak ih Ruth thu kan zirmi pawl hi thuanthu peh awmi a
si ruangah nauhak pawl in tuni ih zir dingmi pawl an fiang theinak
dingah zirnak 1 le 2 ih an zir ciami Ruth ih thu kha sut hai aw.
Sut dingmi ah, “Ruth kha a pasal ziang a cang?” cun, Judah
pawl daan ah an Pasal pawl in an thih san a sile a thitu ih Nupi
cu zo in nupi ah a nei (`hi) ding?” timi kha sut hai aw. An theilo a
sile sim thei hai aw, cule tuni ih zir dingmi thu kha an thei fiang ol
deuh ding.

Thuzirnak (30 minutes)

Naomi in Ruth Tuah Dingmi A Sim
Ruth cu a pasal in a thih san tikah, Judah daan ah cun a pasal
ih unau in nupi ah an neih (‘hit) a tul, asinan a pasal in unau dang
a nei nawnlo ih a ni Naomi in le fapa dang nei dingah a tartuk zo
fawn, fapa dang nei thei khal sehla Ruth in a hngah sungah a tar
thluh ding. Ruth hrangih a tangmi cu a pasal sungkhat naibik in
tuanvo a lak a tul thlang. Cutikah Naomi in Ruth hnenah cun
Pasal nei in nunkhuasak nuam ih na um theinak dingah ka lo
tawlrel sak ding, lo na fehih fangleep na va hawlnak lo neitu pa
Boaz cu ka sungkhat a si, amah cu tuzan ah lo ah hna a ‘uan
ding, curuangah ti kholh aw la, rimhmui tla hnih aw cule na
hnipuan ‘ha bik hruk aw la Boaz ih umnak lo ah cun va feh aw.
Asinan, rawl a ei hlan le a ithat hlan ah cun a lo ih na um kha lo
thei hlah seh, a it tikah a ihnak kha hminsin awla a ihthat tikah va
feh awla a ke lam in a puan cu ong awla a kiangah va it aw (“A
Puan Kha Ong Aw” ti cu Hebrew pawl daan ah cun
humhimtu ka nei lo, nangmah in in humhim aw ti tluk a
si) , cule a mah in tuah dingmi a lo sim ding a si tiah Noami cun
Ruth cu a ti.

Bible canghril
“Zianghman mih hlah, na hnenah
ka um a si. Keimah cu na Pathian
ka si, zianghman in lo phangter
hlah seh. Ka lo bawm dingih ka lo
cakter ding; Ka lo hum dingih ka
lo run ding.”  __ Isaiah 41:10

Bible siar ding
__ Ruth 3:1-18

Tumtahmi
Pathian pekmi tuanvo fel te’n an
tuan theinak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah hrang
lawng silo in na zirh dingmi nauhak
pawl hrang khalah thla camnak
neih sak theu aw. Na zirh dingmi
na siar thluh hnuah na fianglo mi a
um asile Pathian thuih na rinsanmi
pawl hnenah sut fiang aw cule
nangmah ih na fiang hnu lawngah
nauhak pawl zirh aw. Zirnak
hrangih na tulmi pawl timlam cia
thluh aw.

Ruth in Naomi ih Fial Vekin A Tuah
Naomi in Ruth ih tuah dingmi pawl a sim theh
tikah, Ruth cun i sim vekin ka tuah thluh ding tiah a
ti. Cuti in Ruth cun a ni Naomi ih sim vekin a tuah,
lo ah a va fehih Boaz ih ihthah tikah Ruth cun a
puan a ong ih a kiangah cun a va it. Zan‘im
zawngah Boaz cu a ‘hanghoi tikah a kiangih nunau
pakhat it kha a hmuih a mang a bang ngaingai,
cutikah Boaz cun zoso na si tiah a sut. Ruth cun na
siahhlawh nu Ruth ka si, na sung te ngaingai ka siih i
tlentu ding na si. Na puan kilte i zawn hram aw tiah
Ruth cun a ti (Puan I Zawn Hram Aw timi cu
culai daan ah cun , I ~hi (nei) hram aw tican a si).

Boaz cun, Ruth cu thlawsuah a pek hnuah, milian
siseh mifarah siseh tlangval deuh sawn pasal ah na
hawl lo, curuangah zianghman phanghlah nunau ‘ha
na si hi khuasung mi hmuahhmuah in an lo thei thluh,
keihnakih na sungkhat nai deuh mipa pakhat a um ih
cumi cu ka va sim ding, amah in tuanvo a la duh
maw duhlo sut ta dingih a duhlo a sile, keimah in ka
lak ding. Asinan, tuzan cu titawk ahhin umko awla
tiah a ti. Ruth cu Boaz kiangah cun zinglam tiang a
it, a sinan a kingih Ruth a it kha midang in an theih
ding a phang ruangah khuavang hlan ah Ruth cu a
tho ih Boaz in Barli fang a tlun ter ih Ruth cu inn ah
a tlung. Inn a thlen tikah Naomi cun Ruth cu zing na
bang tiah a sut ih Ruth cun zianghmuah hmuah a sim
‘heh hnuah “Cuih thu pawl a fiang hlan cu hnagam
ten um aw, Boaz in tuni ah a fiang ter ko ding tiah a
ti ih Ruth cu hnangam ten a um.

Thukhaikhawmnak
Ruth cu Pathian nung biaklo miphun si hman sehla,
a Pasal ih Nu a duhdawt, a nungmi Pathian cu a
Pathian ah pom, cule a ni Naomi ih thutha a simmi
pawl cu a thlunih ih a tuah tikah a lam a tluangih
thinnuam le hnangam in a um a si.

______________________

Nunih Lakluh dingmi
Kan nih tla Ruth bangin thulung nun nei
ding kan si.
Nu le Pa pawlih in fialmi kha kan el lo
ding, in fial vekin kan tuah ding.

Thusutnak
1. Ruth kha zo in tuahding mi pawl a sim?

Ans – Naomi

2. Ruth kha zo ih hnenah a feh?
Ans – Boaz

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le bible

siar cia dingmi simnak
 Thlacamnak le thlahnak

___________________

Ruth hrangih Pathian khuakhannak

Thuhmaihruai
Kan dungzarhih zirmi suhsalnak in thok aw, ziangah tile tuni zir
dingmi khal kan dung zarh ta peh a si ruangah, Nauhak pawl in
a thu feh daan an fiang theinak dingah a si. Cule nangmah
(zirhtu) in kan dung zirnak ih thuanthu cemnak simsal nak thawn
tuni zirhnak ah luh pi aw. Cule nahuak pawl in Ruth cabu cu a
thok in a cem ting an cingkeng thei ding.

Thuzirnak (10 minutes)

Boaz in Ruth tuanvo Latu Ding A Hawl Sak
Ruth in Boaz kha nupi ah in nei (thi) aw tiih a ti tikah Boaz cun
keimah hnakih na sungkhat nai sawn tuanvo a lo la tu ding
pakhat a umih cu pa cu ka va sut ta ding, ‘uanvo a lo lakduhlo a
sile keimah in tuanvo ka lak ding tiah a ti. Cutukah Boaz cu
khuasung ah a fehih khuasungmi an tonkhawm awk theunak ah
cun a va to, cuti ih a to laiah Naomi ih pasal a thi zomi Elimelek
ih sungkhat pa cu a ra vak, Boaz in cupa cu a ko ih, thuthih pitu
dingah khuasung ih upa pahra khal Boaz in a ko.

Elimelek ih sungkhat pa hnenah cun, Boaz cun Naomi cu
Moab ramih sin a ra kirsal so, cule kan sungkhat pa Elimelek ih
lo cu tu ah a zuar, na tlen duh a sile tuah upa pawl theih ah in sim
aw, ziangah tile loram tlen theinak dingah cun nangmah hi hmaisa
na siih keimah cu neta ka si tiah a ti. Cupa cun ka tlen ding tiah
a ti, asinan Boaz in loram na tlen ding a sile, Naomi ih Moab
ram ihsin a rak tlunpi mi a pasal ih a thih sanmi Ruth cu na neih
cih a tul ding tiih a ti tikah cupa cun a sile cu ka len salo ding,
ziangah tile ka ro hmuahhmuah ka sung thluh pang ding tiah a ti.

Boaz In Ruth Nupi Ah A Thi
Naomi ih pasal a thizo mi Elimelek ih sungkhat pa cun loram le
Ruth cu a tlen lo ding nangmah in tlen aw a ti tikah ka kedam a

Bible canghril
“Nan hrangih tumtahnak ka
neihmi cu keimah lawngin ka thei.
Tumtahnak ka neihmi cu
siatralnak si loin mi neinung nan
sinak dingah a si; cuih tumtahnak
cu nan ruahsannak le nan
hmailam hrang a si.”
__ Jeremiah 29:11

Bible siar ding
__ Ruth 4:1-17

Tumtahmi
 Pathian in kan hrangah a ‘habik

in khua in khan sak ringring ti an
theih theinak dingah.

Timtuah daan
Nauhak pawl kha an hrangah
Pathian in ziangmi khuakhannak
a neih sak timi kha an mah le zum
dan ciar in rel ter hai aw. Cule
kan zate hrangah Pathian
khuakhannak a nei a si tikha an
fiangnak dingah sim hai aw.

phoih ih Boaz cu a pek, ziangah tile culai ah cun
Israel ram sungah thilri le leiram an zuar le an
thlengawk tikah a zurtu in a kedam a phoih ih a tlen
tu hnenah a pek theu, cumi cu an thuhla a cat, an
relfel tinak a si. Cutikah Boaz cun Upa pawl le mipi
a rasuaktu pawl hnenah Elimelek ih loram le a
neihmi pawl cu naomi hnen ihsin ka tlen zo a si, cule
a thizo mi Mahlon ih Nupi Ruth khal ka nupi ah a
cang zo a si ticu tuni ih a ra suaktu nan zaten thu
theihpi tu nan si tiah a ti.

Cule upa pawl le mipi pawl cun thutheih pitu kan si
an tiih “na innsang sungih a ra thleng dingmi hi
nunaunu cu Jacob hrangih fatampi a hring tu Rachel
le Leah bangtuk ah Bawipa in tuah hramseh. Efrath
hrin sungah milian s ihram awla Bethlehem khuaah
nah min thang hramseh. Bawipa ih alo pek dingmi
na fale pawl in na innsang cu mawiter hram hai seh”
tiah an ti. Cule Boaz cun Ruth cu a inn ah a tlunpi ih
a nupi ah a cang. Bawipa in Ruth cu thlaw a suahih
fapa te Obed a nei. Obed in Jesse a ron neiih Jesse
in David a ron hring, cule David ih tesinfa sungih sin
Jesuh tiang a rong suak a si.

Thukhaikhawmnak
Ruth cu Pathian nung biaklo mi rak si hmansehla a
ni Naomi ih Pathian cu a Pathian in a cohlan
raungah Pathian in a hrangah ziangkim khua a khan
sakih thaw suah a si. Cule Boaz khal milianzet a
sinan mi ‘ha le mizangfahnak a neih ruangah Pathian
in thlaw a suah ve a si. Cuticun Jesuh ih suahnak
cithlah tu tiang ah an rong cang a si.

____________________

Nunih Lakluh Dingmi
Ruth bangin nitin kan nunnak ah Pathian
rinsan tu s ikan zuam ding.
Boaz bangin mizangfah nun neih kan zuam
ding
Pathian a rinsantu pawl cu Pathian in an
hrangah khua khan sak ringring ti kan
hngilh lo ding.

Thusuhnak
1. Ruth ih fapa hmin kha zo a si?

Ans – Obed

2. Ruth ih pasal hmin kha zo a si?
Ans - Boaz

Cangvaihnak (10 minutes)
Cangvaihnak hrangih na timtuahmi pawl tuah pi hai
aw. Na neilo a sile Ruth thu an zirmi sungin
thazang an ngahmi pawl simnak (sharing) tuah ter
hai aw.

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

_________________

Thulu
Pathian in David hriakculhnak

Thuhmaihruai
David siangpahrang cang dingih Pathian ih hriak a culhnak kan
sim dingah siangpahrang Saul thu rel tel tengteng a ‘ul ruangah,
himi zirnak hi Saul thu thawn kan thoknak san a si.

Thuzirnak (10 minutes)

Pathian in siangpahrang Saul a hnong
Israel mi pawl cu Egypt ramih sin an suah tikah Moses in a
hruai hai, Moses a thih hnuah hruaitu dangdang in an ron hruai
vivo. Cumi hnuah Thu‘hentu pawl in an ron hruai lala, cuih laiah
rang dangmi pawl cu hruaitu siangpahrang an rak nei thluh, cumi
cu Israel mi pawl an daw ve tikah Prophet Samuel hnenah
siangpahrang an dil. Cutikah Samuel cu Pathian hnenah thla a cam
hnuah Pathianin Saul cu Israel siangpahrang si dingah hriak culh a
fial, cuticun Saul cun Israel siangpahrang a ‘uan. Caan a hong rei
tikah Saul cu Pathian thu thlunduhlo ih a nun tikah Pathian in Israel
siangpahrang dingah a duhnawnlo ih a hnong a si.

Pathain in David Sinagpahrang dingah
hriak a culh
Saul cu Pathian in a hnon tikah a ai ih Israel siangpahrang
tuantu dingah David cu hriak culh dingah Pathian in prophet
Samuel cu a fial. Prophet Samuel cu pathianih fial vekin David
hrial culh dingah hriak a kengih thawinak ding hrangah caw fate
khal a keng, Bethlehem khua a va thlen tikah upa pawlin an rak
hmuakih thusia maw thu‘ha ha a rak ken dingah an ‘ih ngaingai.
Zinagahtile hlanlai ah cun Prophet pawl in Pathian ih fialvekin
thusia tla an sim theu ih, thutha khal an sim theu. Samuel cun
thawinak tuahding ah ka ra a si, thingfai aw-ter uhla ka hnenah
rauh tiah a tiih, Jesse le a fapa pawl khal thiangfai aw ter dingah
a fial hai. Ziangah tile Israel pawl in Pathian an biak ding le
thawinak an tuah ding tikah an thiangfai aw-ter theu.

Bible canghril
“Mi mha in a thinlung sungih a
ummi thil mha kha a suahter; mi
mha lo in a thinlung sungih a ummi
thil mha lo pawl kha a suahter ve.
Ziangahtile minung cu a thinlung
sungih a ummi kha a kaa in a
suak a si,” tiah a ti. __ Luke 6:45

Bible siar ding
__ 1 Samuel 16:1-13

Tumtahmi
Pathian in kan lenglam mawinak
hnakin thinlung mawinak a zoh
sawn ti an theih theinak dingah.

Timtuah daan
Tuni zirnak sungah cun Israel
thuanthu a tawizawng in ngan a
siko nan, siangpahrang an neih
hlanah zozo pawl in Israel pawl
an rak hruai timi kha
Theihkauhnak (knowledge)
hrangah na sim thei le a ‘ha nasa
ding. Cumi theih dingcun, Moses
thu (Suahlannak) ihsin 1Samuel
tiangkha na siar a tul ding.

 Jesse le a fapa pawl cu an ra thlen tikah Samuel
in Jesse ih fapa Eliab a rak hmu ih mi piangzet a si
ruangah hipa hi Pathian ih hrilmi pa cu a si ding tiah
a ti, cutikah Pathian in ‘ hipa cu mi sang zet le mi
piangzet a si ruangah zoh duh hlah ziangahtile hipa
cu ka hnon zo mi a si, zinagahtile milai zohdan in
kei Bawipa cun ka zohlo. Milai cun a lenglam thil
nan zoh, kei cun an thinlung ka zoh a si” tiah a ti.
Jesse ih fapa pawl cu pakhat hnu pakhat an ra nan
zohman Pathian ih hrilmi an silo. Cutikah Samuel in
fapa dang na nei lai maw tiah a sut ih Jesse cun “A
nauta bik pa a um lai nain hramlak ah tuu a khal”
tiah a ti.

Samuel cun a mah cu ko awla ra seh, a ra thlen
hlanlo bawipa ih hnenah thawinak kan pelo ding
ding ti ah a ti. David cu a tuu khalhnak ih ta an va
ko ih, a mah cu mi piang zet, mi harhdam zet
tlangval note a siih a mitmen tla a tha ngaingai.
Bawipa in Samuel hnenah “ka hrilmi cu hipa hi a si
hriak culh aw” tiah a tiih Samuel cun Olive hriak a
culh. Cule Bawipa ih thlarau cu a cuih ni ihsin
thokin David hnenah nasa zet in a thleng.

Thukhaikhawmnak
Prophet Samuel vekin minung cun lenglam ih
kan hmuh theimi cin lawng kan zoh ‘heu, cathiam,
mi hminthang, sinak sang nei, thil tithei, milian,
micak, ruangrai ‘ha, mimawi tivek in lenglam
lawnglawng kan zoh ‘heu. Asinan Pathian cun
cuvek in lenglam hmuh thei cin lawng a zohlo ih an
sunglam thinlung a zoh ‘heu, ziangah tile Pathian cu
kan hmuh thei lomi kan thinlung khuaruahnak tiang
hmu theitu a si.

Curuangah ziangvekin lenglam ah mi‘ha, ca thiam,
mi lian, sinak sang nei, mi cak, mi mawi kan silo
khal le Pathian ih duhmi thinlung tiang, a mah
‘ihzahnak thinglung neimi kan si ah cun Pathian in
hmang duh ringring a si. Ziangah tile Pathian cu
lenglam zohtu siloin kan sunglam in zoh tu a si.

___________________

Nunnak ih lakluh dingmi
Pathian cun a thu a thlun duhlo tu le a thu
vekih a nung duhlo tu pawl cu a hnong
theuih amah a tihzah tu le a thuthlun tu
pawl cu thlaw a suah a si
Pathian kan thinlung sungih kan ruahmi
tiang thei thluh tu a siih kan lenglam
mawinak hnakin kan sunglam in zoh
ringring a si

Thusuhnak
1. Israel siangpahrang hmaisabik kha zo a si?

Ans – Saul

2. David hriak a culh tu Prophet kha zo a si?
Ans – Samuel

3. David ih Pa hmin zo a si?
Ans – Jesse

4. Pathian cu kan ziang in zohtu a si?
Ans – kan sunglam

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

________________

Thulu
David in mi tumpi Goliath a nehnak

Thuhmaihruai
Himi zirnak hi ziarnak dang hnakin a sau deuh, ziangah tile a
thuathu sungih an ‘ongkam hmanmi tampi sungih sin zir le
thazang lak ding tampi a um tikah a tam sawn cu Bible sungih
ngan vek cekci in lakmi an si. Cun, kan Bible sungih ei-in, ti le
rawl, thilri, hriamhrei, le ‘ong fang hmanmi pawl hi tulai nauhak
pawl hrangah theih a har deuh ding ruangah a cang thei a sile
nauhak pawl in an fiang theinak dingah Mirang Bible tla rak siar
bet aw.

Thuzirnak (30 minutes)

Goliath in Israel mi pawl a zuam
Hlanlai cu ram khat le ram khat an rak do aw theu ih a nehtu
ram ih an nehmi ram cu an lakih an uk ‘heu. Cuvek in nikhat cu
Philistine mi pawl le Israel mi pawl cu do aw dingin tlang parah
hmun khuar in an riak. Cuih caan ah Goliath timi Philistine ralkap
pakhat cu Israel ralkap pawl do dingah a ra suak ve. Amah cu
dong ruk le khapkhat a sang, Dar lukhuh a khummi le ralthuam a
hrukmi pawl cu cuai sawmli le cuai ruk tluk a rit. A ke pawl cu
darphaw in a tuam thluh ih darih tuahmi feipi cu a liangah a pai. A
feipi cu a hlai lam thiamtleeng tia a si ih a feipi lu cu cuai nga
lenglo a rit.

Cuih Goliath cun Israel ralkap pawl cu nanmah lakin a cakbikmi
pakhat in hril uhla keimah thawn kan sual aw ding, I neh ih i that
a si ahcun nan salah kan cang ding; a sinain ka neh ih ka that a si
ahcun kan salah nan cang ding. Atu rori-ah hin Israel ralkap pawl
ka lo zuam a si. Keimah do dingah nanmah lak ihsin mi pakhat
hriil-aw uhla ra suakseh,” tiah a auh ciamco. Cumi cu Saul le a
ralkap pawlih an theih tikah an riah a sia ih an thin a phang
ngaingai. Goliath cun Saul le a ralkap pawl cu zingtin ten ni
sawmli sung rori cutin a hro ringring.

Bible canghril
“Cakzet le ralmha zetin um uh.
Hi miphun pawl cu mih hlah uh.
Nan Pathian Bawipa amah rori
cu nanmah thawn a feh ding. A
lo tlansan lo ding ih a lo hnong
lo ding,” tiah a ti. __ Daan
Peksalnak 31:6

Bible siar ding
__ 1 Samuel 17:1-50

Tumtahmi
 Pathian cahnak rinsan nun an

neih theinak dingah.

Timtuahnak
Thuhmaihruai ih nganmi vekin
tuni ziarnak hi a sau deuh
ruangah ‘hate in siar awla study
na tuah hnuah na caan in a lo
daih lo ding a sile hmaizarh
khalah na peh bet thei thotho.
Culo a sile a thu kha a tawi
zawngin na sim theinak dingah
timlamnak nei cia aw.

David le Israel Ralkap pawl
David cu a pa Jesse ih tuu pawl a khal ‘heu, a u
le pathum cu raldonak ah Saul hnenah an feh ve.
Voikhat ah David cu a pa Jesse in, “Vaikan bawm
khat le sang zawlhra hi phur awla ralkap pawl
riahnak ah na ule pawl hei sum aw. Cun a khal mi
cawhnawi hlom hra in keng awla ralkap hotu
ralbawipa va pek aw. Na ule pawl an dam le dam
lo va zoh awla, an dam a si, ti theihnak ah an thil
pakhat khat run keng aw. Saul siangpahrang le na
ule pawl le Israel ralkap pawl cu Filistin ral an do
ih Sasuapi Rawn ah an um a si,” tiah a ti.

Curuangah David cu a thaizing zingpitah a tho ih
tuu pawl khaaltu dingah mi pakhat a ai-awh ah a
retta ih a pa Jesse ih a fial vekin ei ding rawl pawl
kengin a feh. Israel ralkap pawl cu Filistin pawl do
dingah au phah in raldonak hmunih an feh ciamco
laifangah David cu ralkap riahnak ahcun a va
thleng. A thil kenmi pawl cu ralbawipa hnenah a
ret ih a u le pawl an dam le damlo zoh duhah
raldonak ah cun a va feh, a u le pawl thawn an
biak awk rero laiah Goliath cu hmaiah a ra suakih
hlanih a au theu vekin a ra au lala.

Goliath cu Israel ralkap pawl in an hmuh tikah an
mih tuk ih an tlan ciamco. Pakhat le pakhat,
“Zohhnik uh, khi pa lawmmam khi! A mi zuam
daan cu ngaihnik uh! Khi pa a that theitu cu kan
siangpahrang in milian ah a tuah rori ding; a fanu a
mhitter ding ih a pa ih sungte pawl cu ngunkhuai a
olh thluh ding a si ko,” tiah an ti-aw rero.

Cutikah David in a kiangkap ih a ummi pawl
hnenah, “Hi Filistin pa a thattu le hi bangtuk
ningzah phurhnak ihsin Israel mi a luattertu in
ziangso a ngah ding. Thungai ih ti ahcun, a nungmi
Pathian ih ralkap pawl zuamtu dingah cun hi
Pathian awi lo Filistin pa cu ziangso a va si lem,”
tiah a ti. Cule Goliath a thattu cu laksawng tampi a
ngah ding tiah an sim.

Cutiih David le ralkap pawl an biak awk rero cu
David ih u Eliab in a theih tikah a thin a heng ih,
“Hinah ziangso na ra tuah? Ramlak ih na tuu pawl

zoso a rak khal? Nang mi doksang pa! Raldo awk
zoh dingah na ra a sihi!” tiah a kawk.

David in Goliath a neh
Cutiih David le ralkap pawl an biak awk rero cu
an theih tikah Saul henah an va sim ih David cu
Saul in a ko. Cutikah David in Saul hnenah, “Maw
siangpahrang bawipa, hi Filistin pa cu zohman in
mih ding a si lo. Keimah in ka va do mai ding,”
tiah a ti. Saul in, “Asilo, ziangtinso na do thei ding?
Nang cu nauhak na si ih anih cu a sansung
hmuahhmuah ralkap a si zo,” a ti. Asinain David
cun, “Maw siangpahrang, kei cu ka pa ih tuu ka
khal mheu. Kiosa a si lole savom in ka tuu note a
tlanpi tikah, sahrang cu ka dawi ih ka nam ciamco
ih tuu note cu ka hum suak mheu a si. Cun kiosa a
si lole savom in i zon tikah, a bakhmul in ka kai ih
ka vuak that theu.

Kiosa le savom tampi ka that zo a si ih a cuih
pawl ka thah vekin hi Pathian awi lo Filistin pa, a
nungmi Pathian ih ralkap pawl a zuamtu cu ka that
ve ding a si. Kiosa le savom pawl hnen ihsin i humtu
Bawipa cun hi Filistin pa ih kutsung khal in i hum ko
ding,” tiah a ti. David cu Saul ih ral thawm an hruh
ternan a rittuk ih a feh theilo, curuangah a hlit salih a
tuu khalhnak funghreu a keng ih tiva kapih lungto
hlum fate panga a sar ih a vaidip ah a san. Cutiin a
lungherhden thawn Goliath do dingah a feh. Goliath
in David a rak hmuh tikah “Kha-ih funghreu kha
ziangtinak ah so na ken? Uico ah maw i ruat?” tiah
a auh ih amah ih khawzing hmin ko in David cu a
cam ciamco. David cu a zuam ih, “Ra hnik aw, na
sa cu vate le ramsa pawl ka eiter ding,” tiah a ti.

Cutikah David in, “Nang cun nam le fei le thal
keng in do i tum. Sikhalsehla kei cu na zuammi
Israel pawlih Pathian Ziangkimtithei Bawipa ih
hmin in nangmah do dingah ka ra a si. Tuihsun rori
ah Bawipa ih thawngin nangmah cu ka kutsung ah
na thleng ding, ka lo neh ding. Na lu ka lo tan
ding. Filistin ralkap pawlih sa cu vate le ramsa
pawlih ei dingah ka pe ding. Israel cun Pathian a
nei a si, ti kha hi ram mi hmuahhmuah in an thei
ding. Pathian cun amah ih minung pawl run dingah

nam le fei pawl a multer lo a si, ti cu mi
hmuahhmuah in an hmu ding a si. Bawipa cu ral
nehtu a si ih nanmah khal hi nan zatein kan
kutsung ah a lo thlenter ding a si,” tiah a ti.

David in a vaidip sung a vun pur ih lungto hlumte
pakhat a vun lak hnuah a lungherhden in Goliath
cu a sai. Goliath ih calpadar ah a ngah ih a luruh a
kuai. Curuangah Goliath cu a bokkhup in a riil.
Cutiin ralnam hmang lotein David in Goliath cu
lungherhden le lungto in a neh a si. David cu a tlan
ih Goliath parah a va ding. Cun Goliath ih ralnam
cu a kawm sung ihsin a zuk ih a hngawng a tan ih
Goliath cu a thi.

Thukhaikhawmnak
Minung kan si vekin kan mah hnakih tum le
cak pawl cu kan ‘ih ‘heu. Minung lawng silo in
kan nunnak ah kan ruahnak men hmanin thil ‘ihmi
kan nei ‘heu. David khal in Goliath cu minung
sinak in a ‘ihlo a silo, a minung sinak zoh sawnlo
in nitin in umpi ih in kilkim ringring tu ziangkim
tithei a cak Pathian hminin ka neih ding tiah
Pathian rinsannak thawn a do ruangah Pathian in
nehnak pek a si. Curuangah David bang in
Pathian cahnak kan rinsan ngam a sile Pathian in
nehnak in pek ding a si.

____________________

Nunnak ih lakluh dingmi
Goliath in a cahnak a rinsan nan, David cun
Pathian cahnak a rinsan ruangah Goliath cu a
neh. Kan nihkhal kan cahnak, kan fimnak, le
kan thiamnak pawl rinsan loin Pathian ih

cahnak sawn kha rinsan ding kan si.

Thusuhnak
1. David cu ziangmi si a tuah theu?

Ans – A pa ih tuu a khal theu

2. David in a nehmi mitumpi kha zo a si?
Ans – Goliath

Cangvaihnak (10 minutes)

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

_____________________

Thulu
David ih rualpi tha Jonathan

Thuhmaihruai (3 Minutes)

Nauhak pawl kha ziangvek rualpi si rualpi tha an timi an
ruahnak rel ter hai aw. An relmi pawl kha board ah ngansak awla
tuni zirnak thawn simfiang sal aw.

Thuzirnak (30 minutes)

Rualpi tha neih hi a thupi zet ih Bible khalin thupi zetih a ret ve
mi a si. Bible in “na rualpi tha siseh, na nu le pa ih rualpi tha siseh
va hngilh hlah” a ti (Thufim 27:10a). kan lai thufim khal ah “rualpi
thar hawl aw, a sinan na rualpi hlun kha va hngilh hlah, rualpi tha
cu sui le ngan an si” timi kan nei. David khal in rualpi tha a nei
veih cuih a rualpi tha ih hmin cu Saul siangpahrang ih fapa
Jonathan a si. Voikhat cu Saul singpahrang le David thu an rellai
ah Jonathan in a rak ngai ringring ih Jonathan in David ih thurel
mi pawl a theih tikah a thinlung cu David hnenah a um, Jonathan
in amah le amah a duhdawt awkvek rori in David cu a duhdawt.
Curuangah cuih ni ihsin thok in David cu Saul in inn ah a thlung
ter nawnlo ih a hnenah a um ter. Jonathan in David cu tlukih a
duhdawt ruangah kumkhua ih rualpi tha si dingah thu a kam.

A hruk laimi angki fualpi a hlit ih David a pek. A ral thuam, a
ralnam, a li le taikhap pawl khal a pek. (kan lai daan khal ah
rual (Best Friend) an kaih awk ding tikah Ar an that lole thil
pakhat khat, rawlei khawmnak tivek an tuah ih cutin rual
an rak kai aw theu, rual timi hi thupi tukah an ret.) Cun Saul
in David cu ral do dingah a thlah theu ih a thlah tin in ral pawl cu
a va neh theu. Curuangah Saul in David cu rawlbawi pakhat ah a
tuahih ralbawi dang pawl le ralkap pawl cu an lung awi ngaingai.

David in Goliath a thah ih ralneh ih an ra tlun tikah Israel nunau
pawl cun ral nehih ra tlung mi an ralkap pawl cu lungawinak hla
thawn, tingtang tum phah le lamphah in an rak hmuak ih “Saul
cun a thawng a sawm in a that, David cun a thawng a za in a

Bible canghril
“Rualpi mha in duhdawtnak an
langter ringring; Harsatnak caanih
kan bawm-awk lo ah unau si man
ziangso a um? __ Thufim 17:17

Bible siar ding
 __ 1 Samuel 18:1-11

Tumtahmi
Pathian a tihzahmi rualpi ‘ha neih a
thupinak an theih theinak dingah.

Timtuahnak
Tuni zir dingmi thulu thawn pehpar
aw in David le Jonathan ih thu hi a
tlunih pekmi bible bungcang
lengah a thu peh dang rualpi ‘ha
an sinak ih a rahsuah pawl kha
bungcang dang ah a um lai
ruangah bungcang dang kha siar
peh bet aw.

that” tiah hla an rak sak. Cumi cu Saul in a theih
tikah keimah hnakin David in ral a that tamsawn ah
an ruat, David cu siangpahrang a cang thlang ding
tiah Saul cun a cuih ni in David cu a naksik ta. Cuti
ih ruahnak a neihmi cu Pathian in a theih tikah a
thaisun ah Pathian in thlarau thalo cu Saul a kaih
ter, Saul cu miaa vekin inn sungah a phun rero.
Saul cun a tuah theu vekin David tingtang ka tum
ter dingih feipi in ka khawh that ding tiah a thinlung
ten a ruat. David cu tingtang a tum laiah Saul cun a
feipi cun voihnih rori a khawh nan, David cu a rak
pet man ih a khawh ngahlo. Bawipa in Saul cu a
tlansan ih David hnenih a um kha a hmuh tikah
Saul in David cu a tih ngaingai ih ralkap
thawngkhat uktu rawlbawi ah a tuah. Bawipa cu
David hnenih a um runagah ral a ngah ringring ih a
hlawh khal a tling ringring tikha Saul in a theih tikah
tih sinsin, a sinan Israel le Judah ramsung mi
hmuahhmuah cun David cu an duh zet, zingahtile
hotu tha ngaingai a si.

Caan a hong rei tikah Saul cun David cu thah a
tumih a ralkap thawngthum thawn David cu a
dawi. Asinan Jonathan cun a pa Saul ih thiltuahmi
cu thiltha lo a si ti a theih tikah a pa lam ah tang
loin a rualpi tha David lam ah a tangih a pa David
thah a tum dan thu pawl cu Jonathan in David
hnenah a thupte in a rak sim theu (1 Samuel 20
kha siar aw). Saul le a tasinfa pawl an thihhnu
David Judah siangpahrang a hong si hnuah David
cun “Saul ih sungkhat ihsin a nungdam mi pakhat
tal an um lai maw? An um a sile ka rualpi tha
Jonathan ih ruangah an parah zangfahnak ka
langter duh a si” tiah a ti.

Cutikah Jonathan ih fapa Mephibosheth a
nungdam lai a si a mah cu a ke a zengih a feh theilo
tiah an sim. David cun Mephibosheth cu a lakih
Saul ih neihmi hmuahhmuah a pek hnuah
singpahrang ih fa vekin David in a hnenah rawl a ei
ter ringring.

Thukhaikhawmnak
David le Jonathan thu ihsin rualpi tha neih a thupit
zia kan zirih Jonathan in a rual David thih ding a
sianlo ruangah a pa ih kut sungih sin David a hum

bangin, David khal in a rual Jonathan ih fapa cu a
siangpahrang inn ah siangpahrang fapa bangin rawl
a ei ter ih tha tein a zoh ringring a si. Thufin sungih
kan hmuh bangin “thinheng a hmangmi le thintawimi
va kom hlah, zinagahtile an nundan na cawng ngah
pang asile na thin thei nawnlo ding” a ti (Thufim
22:24-25) Curuangah rualpi tha kan kom ding hi
Bawipa in a duh a si.

______________________

Nunnak ih lakluh dingmi
Rualpi thalo kha kom loin Pathian a tihzah
tu rualpi tha kan kom ding a si.

Thusuhnak
1. David ih rualpi tha hmin kha zo a si?

Ans – Jonathan

2. Pathian in ziangvek rualpi kan kom ding a
duh?
Ans – Amah a tihzah tu rualpi tha

Cangvaihnak (10 minutes)
Tuni zirmi sung ihsin thazang an ngahmi pawl relnak

(sharing) tuah ter hai aw.

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

___________________

Thulu

David ih thinsup-awknak

Thuhmaihruai
Nauhak pawl kha mi in nan parih thilthalo an tuah le an lo
hmuhsuam ih nan thin a heng caan ah ziang nantuah tiah sut hai
aw, rel ding tampi an nei ding. An thu relmi pawl kha ngai sak
awla cule a thalo mi pawl kha thu na zirh phah ah thnin heng
caan hivek ih um a thalo tiah na sim fiang hai ding.

Thuzirnak (10 minutes)

Saul Siangpahrang in David That Dingah A
Hawl
Saul siangpahrang cu Philistine mi pawl donak ih sin a rak kir
tikah David le a ralkap pawl cu ramcar lakah an relh a si tiih an
rak sim tikah, Saul in Israel ralkap lakih sin a thabik ralkap
thawng thum a hril ih David cu hawl dingah an pok. David le a
ralkap pawl cu lungpuk (cave) sungah an rak relh, cuih an
relhnak hmun an va thlen tikah Saul cu cuih lungpuk sungah cun
a va lut (ziangruang ah Saul lungpuk sungah a lut tihi Bible
dangdang ah an ngan dan a bang aw cio lo, Falam –
pawngthawh dingah a ti, Hakha – zunthawh dingah a ti,
Kawl – it dingah, ESV – cawl hahdam dingah (relieve),
mirang version dang khal ah a ngan daan a bang awlo).
Cutikah David ih ralkap pawl cun “ tikcu remcang zet nan gah a
si. Na ral cu na kut sungah ka lo pe ding, tiah bawipa in a lo li
bangtuk in a lo pe ngaingai a siih a parah na duh vekin na tuah
thei” tiah an ti.

David In Saul A Nunnak A Zuah
David cu Saul ih umnak ah cun a thupte in a va fehih Saul ih
theihlo in a puan zimte cu a va tan sak. Cuti ih David in Saul ih
puanzim a tansak cu a thin a nuamlo zetih a milai pawk hnenah
“Pathian in siangpahrang ih a hrilmi ka bawipa cu ka tuah
mawhlo nak dingah Bawipa Pathian in I kilhim hram seh. Pathian

Bible canghril
“Thinsau cu thacahnak hnakin a
mha deuh; Mah le mah uk theinak
cu khawpi tampi uk theinak
hnakin a mha deuh.”
__Thufim 16:32

Bible siar ding
__1 Samuel 24:1-22 

Tumtahmi
Thinheng caan ah thinsupawk ih
thupinak an theih theinak dingah.

Timtuahnak
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na zirh
dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw. Himi zirlai
cabu lawng ringlo in Bible rori kha
a cang theitawkin siar aw.

ih hrilmi siangpahrang a si ruangah amah cu ka
siatsuah hrimhrim lo ding” tiah a ti. Cule David in a
milai pawl cu Saul thatlo dingin a sim. Saul cu cuih
lungpuk ihsin a ra suah tikah David cun a hei
thlunih “maw siangpahrang bawipa” tiah a hei ko.
Saul cu dunglet ahoi ih David a hei zoh tikah
David cun upatnak thawn leilung ah a bokih
“bawipa, David in a lo that tum a si, tiah alo simtu
pawl ih thu cu ziangahso na zum? Tuih sunah
lungpuk sungah nangmah cu Bawipa Pathian in ka
kut sungah a lo thlenter ti cu na mit rori in nah mu
ko a si.

Mi hrek kaht pawl cun nangmah that dingah in
forh, a sinan ka lo zangfah ih Pathian ih hrilmi
siangpahrang na si ruangah nalte hman ka lo tuah
mawh duh lo. Na korfual zim ka tan mihi zoh hnik
keimah rori ih ka tan mi a si, a sinan ka lo that lo,
himi na hmuh tikah nangmah do ding le siatsuah
dingah zianghman tum mi ka neilo ti cu thei ding na
si, nang cun that dingah I hawl rero nan, kei cun
zianghman ka lo ti dah lo, zo sawn kan mawh ti cu
Bawipa Pathian in ron rel hram seh. Thil thalo cu
mitha lo pawl in an tuah timi tong thimnak cu na
thei ko, a sinan kei cun ka lo tuah mawhlo ding,
kei cu zianghman ka silo, uico ruak tluk fang men
ka si, a sinan that dingah in dawi rero thotho. Kan
pahnih thuhla ah Bawipa in thu in thensak seh la
Bawipa Pathian cu ka lamah tangin in run hram
seh tiah a ti.

Saul In A Mawhnak David Hnenah
A Sim
Cutiih David in thu a sim theh tikah Saul cun “ka
fapa David na si ngaingai maw?” tiah a ti ih a tap.
Cule Saul cun, David hnenah cun “ nangmah na
dik ih keimah ka sual a si, ka parah na tha zet nan,
kei cu na parah ka sia ngaingai. Bawipa Pathian in
na kut sungah I ret nan, nang cun I that lo ruangah
ziangtluk in so mithat na si ticu tuih sun ah a lang
zo. Ka parih na tuahmi thatnak ruangah Bawipa in
lo thlawsuah hram seh. Israel ram siangpahrang na
si dingih, n uknak cu a cat dahlo ding ti cu a tu
ihsin fiangte in ka theizo a si.

Sikhalsehla ka hmin le ka innsang hmin cu hlo lo
dingah, “ Na tesinfa pawl cu ka zuah hai ding” ti
ah bawipa ih hminsal in thu I kam aw tiah a ti. A ti
bang in David cunt hu a kam. Cun Saul cu a innah
a tlung ih David le a milai pawl cu an relhnak
hmunah an kir.

Thukhaikhawmnak
Saul cun David cu that dingin a dawi rero nan,
David cun ziangtin hman a ti duhlo. Pathian a tihzah
ruangah Saul that theinak caan tha a neih mi hman
kha Pathian ih hrilmi siangpahrang cu ka tuahmawh
lo ding tiah a thin a sup ih Saul ih nunnak a zuah a
si.

____________________

Nunnak ih lakluh dingmi
Kan parah mi in ziangvek in thatlonak an
tuah hmanah kan nih in ka leh rul ding a silo
ih Bawipa sawn in kan thu in rel sak ding a

si. Mi ngaithiamnak hi nehnak a si.

Thusuhnak
1. Saul in David cu ralkap ziangzat thawn a

dawi?
Ans – Thawngthum (3,000)

2. Tuni ah David ih thu in ziangmi kan zir?
Ans – Thinsup le Mi ngaithiam nun

Cangvaihnak (10 minutes)
Cangvaihnak (activity) tuah na duhmi pawl kha

tuahpi hai aw.

Thunetnak (3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

_____________________

Thulu
Daneil ih nun thianhlimnak

Thuhmaihruai
Nauhak pa 2-3 hnen ah minung ih thianghlimnak an timi hi
ziangvek pawl an si tin sut aw. Cun a dang nauhak hnen ah
Pathian in thianghlimnak a timi ziangvek pawl an si tin sut sal aw.
Nan sim mi pawl a tha tuk a lo sut mi in sim ih ka lungawi.
Thianghlim timi hi minung kan za te hrang ah a thupi zetmi a si.
kan taksa, kan umnak a thianghlim lo ah cun a rei le kan na thei
um nuam lo in kan um thei curuangah thiangfai ding in kan kholh
aw hnipuan fai kan hruh ih kan umnak khal kan thianfai ringring.
Cu vekin kan Pathian khal in a faa le kan zaten thianghlim te ih
um ter in duh cuih thianhlimnak cu ziangvek thianhlimnak a si timi
kan zir ding.

Thuzirnak (30 minutes)

Daniel le a rualpi pawl
Judah ram siangpahrang Jehoiakim cu Babylon siangpahrang

Nebuchadnezzar in a do ih a neh. Siangpahrang Jehoiakim siseh
a ram mipi siseh an kai ih Babilon ram ah an hruai. Cui tlun ah
Biakinn ih hlawnthil an lak ih khawzing biakinn thilri retnak ah an
ret. An kaih mi lak sung in siangpahrang hrin le bawi upa phun
mino pawl hirl ding ah Nebuchadnezzar ih thu a pek. Cui an hirl
mi pawl cu mi piangzet, mifim le kutke him mi an si ding ih
siangpahrang inn ih hnatuan thei tu an si ding tiah a ti. Babylon
tong le ca ngan thiam ding in an zir ding ih niten te an ei ding mi
cu sianpahrang inn ih ei le in mi rawl le zu a si ding. Kum thum
sung an zir hnu ah siangpahrang hmai ah an ra suak ding” tiah a ti.
Cui an hril mi mino lak ah Daniel le a rualpi pawl khal an tel ve an
hmin cu hmin thar an sak ih Belteshazzar, Shadrach, Meshach le
Abednego ti ah an ko.

Daniel in siangpahrang in ih ei in le zu in cu a tiang lo mi (Pathian
duh lo mi) a si ti a thei ih a duh lo. Ziangruangah siangpahrang pa

Bible canghril
 ”A lo ko tu Pathian cu Pathian
thianghlim a si bangtuk in nitin nan
nunnak ah thianghlim in nung ve
uh.” __ 1 Peter 1:15.

Bible siar ding 
__ Daniel 1:1-21

Tumtahmi
Nun thianhlimnak an neih theinak
dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na zirh
dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

in hi vek ei in ei ding in a fial si pei, ziangtin nan
ruat? Curuangah an hotu pa hnen ah bawmnak a
dil an hotu pa cun “nan ei ding le nan in dingmi hi
siangpahrang pa amah rori ih fialmi a si. Tlangval
dang vekin nan cak lo a sile keimah in that ding”
tiah a ti. Cutikah Daniel in “ni hra sung in zoh uh,
kan ei dingah hanghnah hangrah le kan in dingah ti
dai in pek uh cu le tlangval dang pawl thawn in
tahthim uh la cu mi hnu ah thu thennak in tuah sak
leh uh” tiah a ti. Ziangruangah Daniel in hanghnak
hangrah lawng ei ding ah a hril si pei?

Daniel le a rualpi pawl cu ni hra sung hanghnah
hangrah le tidai lawng an pek, tlangval dang pawl
thawn tahthimnak an nei ih mi dang hnak in an cak
sawn, an harhdam sawn. Curuangah cui ni thok in
Daniel le a rualpi pawl cu hanghnah hangrah lawng
an ei. Pathain in daniel le a rualpi pawl cu
thluasuah a pek Fimnak, calai thiamnak le
theihthiamnak a pek hai ih Daniel cu mang let
thiamnak le langnak pawl simfiang theinak khal a
pek. Pathian in ziangruangah Daniel le a rualpi
pawl hi thlusauh a pe si pei?.

Saingpahrang pa ih ni khiah mi kum thum a kim
tikah tlangval pawl hmuahhmuah cu siangpahrang
pa hnenah an fehpi. Siangpahrang pa in a biak hai
tik ah midang hnak in Daniel le rualpi in
siangpahrang pa lung an tong. Babylon ram ih mi
fim pawl hnakin Daniel le a rualpi pawl an fim
sawn, Ziangvek thu harsa an suh khalah sim thei lo
mi an nei lo. Curuangah Daniel le a rualpi pawl cu
siangpahrang inn ih hna tuah tu ah an cang. 

Thlarau thinghlim umnak biak inn 
Daniel in ziang ruangah thianghlim ten a um thei ti

le, Pathian ih biakinn a si zia a thei ruangah a si.
Kan taksa kan ruangpi hi Pathian thlarau
thianghlim umnak biakinn a si ti ah Bible in in sim.
A lenglam ih thianghlim zet ih kan thuam awknak
men in mi thianghlim kan si thei lo kan sunglam nun
sawn thianghlim ding mi hi a si. Isreal pawl in
Pathian inn an nei ih puantlam in an tuah ih an
thlennak kip ah an tuah mi a si. San a rung rei vevo

ih Solomon san ah Jerusalem ah biakinn an sak ih
Pathain in a thluasuah mi biakinn a si.

Mi tampi in Jerusalem biakinn sung lawng silo in
hmun hla kal in biakinn lam hoi in thla an rak cam
ringring. Jesuh ih rundamnak a co tu pawl cu kan
sung ah Thlrau thianghlim a um, cuih hlarau cu
zumtu kan sinak hminsinnak khal a si. Minung ih
sakmi biakiin cu kan hmu veten Pathian Thlarau
umnak a si ti kan thei cih, Pathian in nan nih cu
Pathian Thlarau thianghlim umnak biakinn nan si in
ti. Mi dang in in zoh tikah Pathian Thlarau umnak
kan si ti hi an thei pei maw? Daniel le a rualpi pawl
cu an nunnak ah hmuh theih in a lang. 

Pathian biak inn bal tertu
Daniel le a rualpi pawl cu Pathian theilo tu
pawl lakah an um ko nan an nih cu Pathian
tihzah in an um. Mi thalo pawl ih nun daan an
cawng lo, Pathian in a duh lo mi hmuahhmuah
tuah an duh ve lo. Daniel te vek ih nun hi
Pathian ih in um ter duhmi nun thianhlimnak
cu a si.  A lo ko tu Pathian cu Pathian
thianghlim a si bangtuk in nitin nan nunnak ah
thianghlim in nung ve uh. (1 Peter 1:15)

Minung ih sak mi biakinn ih balzet in le zu la sa
einak lei tlun nomnak a phunphun tuahnak hmun ah
hmang sehla ziang vek ah a cang ding tin an ruat?
Kan nih zumtu hi Pathian Thlarau umnak biak inn
nan si ti ah Pathian in in ti si khawh kan mai duh
daan nuam ti daan ih kan um ih ka thin lungput ah a
thalo mi pawl lawnglawng a um ah cun Pahtian
umnak bal ter tu kan si. 

Pathian cu a thianghlim mi a si vek in kan nihkhal
thainghlim te ih kan nun ding hi a duhmi a si.
Thianhlimnak ah ziangkim ih kan thianhlim ding mi a
si. Mit ih hmuh thei mi sualnak siseh mit ih hmuh
theilo mi kan thinlung ih ruahnak sual pawl siseh a
thianhlimlo tikah kan sung ih a um mi Thlarau
Thianghlim a riah a sia. Mit ih hmuh thei mi sualnak
pawl cu ziangvek an si tin nanruat? (Minute 2 hrang
caan pe aw) Cun mit hi hmuh theilo mi sualnak teh
ziangvak pawl an si pei?

In duhdawt bik tu le in rundamtu Pathian ih
duhdawtnak na theifiang a si ah cun Pathian riahsia
ding cun nan um lo ding. Daniel le a rualpi pawl in
Pathian an theifiang ruangah Pathian duhnak an hril
ih thianghlim ten an um. Pathian khal in a umpi
ringring hai ih mi dang pawl ih neih lo mi fimnak
thiamnak pawl thluasuah a pek hai.

Thukhaikhawmnak
Kan taksa thinghlim le mawi zet ih kan ret tik ah
mi in in zoh veten kan mawinak kan thianhlimnak an
hmu thei.Cu vekin kan thlrau lam nun khal ah
midang ih zoh veten kan thianghlimnak an hmu thei
ding hi a thupi zet mi asi. Pathian Thianghlim biaktu
le zumtu kan si vek in thianghlim ten kan um lo ah
cun, Pathian theilo tu pawl vek kan si thotho.
Daniel te cu zumlo tu umnak ram ah an um ko nan
Pathian fa an sinak le Thlarauh thianghlim umnak
Biakinn an sinak cu hmuh theih in an lang ter
ringring. 

___________________

Nunnak ih lakluh dingmi
Curuangah nitin na nun daan ah Tlarau
Thianghlim ih umpi mi na si ti thei in
thianghlim ten um zuam aw.

Thusuhnak
1. Daniel le a rualpi pawl cu ziangmi ramah

sal an tang?
Ans – Babylon.

2. Daniel le a rualpi pawl cu ziangrunagah zu
le sa an ei in an in duhlo?
Ans – Pathian an tihzah ih Pathian in a
duhlo ti theih ruangah.

Cangvaihnak (10 minutes)

Thunetnak (3-5minutes)

 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

_________________

Thulu
Daniel ih ralthatnak

Thuhmaihruai
Lei tlun ih mi raltha bik an ti mi zo si in sim thei maw?(Caan pe
aw) ok hi mi mi ral tha nan ti mi pawl hi zaingvek in an ral a
tha?(Caan pe sal aw) Lei tlun ah mi raltha hi tampi an um ih an
ral that daan khal zo hman an bang aw lo. kan dung zarah zarh li
sung Daniel thu hmang in kan zir ding thu kalo sim hai zo. Tusun
khal ah Daniel ih ral that dan thu hmang in zirnak kan nei ding.
Daniel le a rualpi pawl ih ral that daan cu tute ih nan relmi vek a
si lo ziang vek in an ral a tha ziangruang ah an ral a tha timi kan
zir ding.

Thuzirnak (30 minutes)

Pathian thu thlun in siangpahrang thu el tu
tlangval pawl
Daniel te umnak Babylon ram ih siangpahrang
Nebuchadnezzar in sui mi lem tumpi a tuah ih a ram sung mi
huamhmuah cui milem biak in a hmai ih kum ding ah a fia.
Ziangruangah saingpahrang pa in hi vek a fial ziang tin nan
ruat?(Caan pe aw) Ziangahtile Pathian a biak ih a zumtu pawl a
hrem duhnak le Daniel te rual vah cu hnatuan tha tuan ih a umlo
tu dang pawl in a iksik ruangah a si. Saingpahrang pa in “ milem
hmai ih a kun duhlo a bia duh lo tu cu meisa alh sungah thlak an
si ding” tiah thu a suah. Babylon peng uktu le hotu a si mi
Shadrach, Meshach le Abednego cun siangpahrang ih thu pek
mi cu an el cui thu cu siangpahrang pa an va sim tik ah
siangpahrang pa cu a thin a heng tuk.

Minung daan ah cun uk tu bawi le hruaitu pawl ih thu el hi kan
ngamlo zet theu, sianpahrang thu sinsin cu kan tih zet mi a si.
Nebuchadnezzar ih thu khal a ukmi mipi pawl in an el ngam lo
cun meisa sung ih thlak ding an tih tik ah sui milem hmai ah kun

Bible canghril
“Fimkhurte in um uh, nan zumnak
sungah hngetzet in ding uh; ral mha
le cakzetin um uh. Thil nan tuahmi
hmuahhmuah kha duhdawtnak
thawn tuah uh.”
__ 1 Korin 16: 13-14.

Bible siar ding  
 __ Daniel 3:10-30

Tumtahmi
Pathian ih duh lomi thil pawl raltha
zet in an do ngam theinak dingah.

Timtuah daan
Daniel ih thuhi nangmah in cipciar
deuh ih na theih nak dingah zirlai
bu lawng ringlo in Bible kha tampi
in siar aw. Cule zirlai cabu na siar
hnuah na fianglo mi a um a sile
fiang dingin na rinsanmi hnenah sut
aw. Thacamnak thawn timtuahnak
nei aw.

in an biak. Daniel rualpi pawl cun a nung mi
Pathian siarlo Pathain dang biak tlak a si lo ti an
thei. Pathian an duhdawt ih an rinsan an tuah mi ah
Pathain ih duhlo mi zianghman an tuah lo. An biak
mi Pathian phatsan in sui milem hmai ah kun ih
biak ding cu an duhlo tuk. Curuangah
saingpahrang thu suak khal an el ngam an par ah
ziang vek harsatnak a thlen khal ah an tih lo ral tha
zet in an el ngam. Hi vek ih ral thatnak an nei mi hi
ziangruangah a si ding tin nan ruat?.

Zianghman tih hlah nan hnen ah ka um a si.
Keimah cu na Pathian ka si zianghman in lo
phang ter hlah seh. kalo bawm ding ih kalo
cak ter ding kalo hmum ding (Isaiah 41:10)
Daniel rual pi pawl ih Pathian an duhdawt, an
zumnak a fek ih Pathian hi ziang vek Pathain a si ti
an thei fiang ruangah a si.

Harsat thihnak a tuar ngam tu mi
raltha pawl
Daniel ih rualpi pawl cu Siangpahrang hmai ah an
rak hruai ih saingpahrang pa in “ milem hmaiah nan
kun duh lo tiah an lo ti a si ngaingai maw? tuah
awn mawi a phunphun an tum dingih cu mi an tum
ve ten milem hmaiah nan kun duhlo a si ah cun
meisa alh sung ah thlak nan si ding a lo hum thei tu
Pathian a um tiah nan ruat maw si” tiah a ti. Daniel
i rualpi pawl in ziangtin an let ding tiah nan ruat?.

Cu tikah Daniel rualpi pawl in “ Saingpahrang
bawipa meisa alh sungin in hum theitu Pathian a um
a si ahcun kan biakmi le kan rianmi kan Pathian
lawnglawng a si ih amah cun na cahnak huham
sung khal in in hum ko ding. In hum lo a va si
hmanah, Sianpahrang bawipa na khua zing pawl
cu kan bia lo ding ih na sui milem tuahmi hmai
khalah kan kun lo ding”  tiah an ti. Cakzet le
raltha zet in um uh. Hi miphun pawl cu tih hlah
uh. Nan Pahtian Bawipa amah rori cu nanmah
thawn a feh ding, A lo tlansan lo ding ih a lo
hnong lo ding.( Daanpeksalnak 31:6) 

Tu rori ah daniel ruilpi pawl vekin milem biak lo
fiang in nan duh lo le hremnak nan tong ding lo ti
hai seh la ziangtin nan um ding?.

Shadrach, Meshack le Abednego cu an kai an
kut ke an ton sak, ni dang ih meisa alh an tuah
theu mi hnak ih let sarih sa in an tuah mi sungah an
thlak. Rinlo pi in siangpahrang pa cu a ding “ Mi
pa thum kha an kut le ke tem in nan thlak a si lo
maw? Ziangtin an feh thei? Cun, minung pali ah an
cang , meisa kangnak nat an tuarnak khal a um lo”
tiah mangbang zet in a sut. Siangpahang pa cu
zamrang ten meisa an tuahnak lam ah a feh ih “
Shadrach, Meshach le Abednego ih! Ziangkim
tithei Pathian ih siahhlawh pawl, ra suak uh” tiah a
au ciamco. Himi fang te ah siangpahrang pa ih
thinlung hi ziang vek in aum ding nan zum?

Daniel rualpi pawl cu meisa sungin an ra suak.
Ram sung ih bawi upa pawl in an ra zoh ciamco,
an taksa pakhat hman a kang lo ih an sam kal a
kanglo bet ah meisa rim hman an nan lo mi an hmu
cu an khuaruah a har zet. Ziangtin a si tile
Pathian ih tuah thei lomi zianghman a um lo
(Luka 1:37).

Tlangval pawl ih ralthatnak
ruangah Pathian a sunglawi sinsin
Siangpahangpa cun “ Shadrach, Meshach le
Abednego ih Pathian cu thangthat si koseh! Amah
a rian tu le a rinsantu pawl runsuak dingah a
vancungmi a run thlah a si.  An biakmi an Pathian
siar lo Pathian dang biak le a hmai ih kun hnak cun
ka thu pek an el ih an nunnak tiang in an pe ngam
sawn a si. Curuangah tu in thu ka lo pek hai zozo
khal Pathain upat lonak thawn a tongtu an um a si
ah cun that an si ding” Hi bangtuk ih mi run theitu
Pathian dang khui hmanah a umlo” tiah a ti.
Shadrach, Meshach le Abednego cu Babylon
peng sung ah an hnatuan a keiter hai.  

Daniel ih rualpi pawl ih ral thatnak rungah
Babylon ram sung ah minung pawl mangbang in an
um. Milem hmai ih kun ding le biak ding ih
thusuahtu saingpahrang pa rori hman in Pathian a
thangthat. Cui tlun ah a ram sung ih a mipi pawl in
Pathain upat lonak ih a tong tu men hman thah
ding tiang in thu a pek. Hi hmuahhmuah a can nak
cu Pathian a duhdawttu le a zum fektu Daniel te
rual vah pawl ruangah a si.

Nan nih teh Pathian thu ih na ral thatnak ruangah
na rualpi, na unaule zumlo tu pawl ih Pathian an
thangthat dah maw?  Thukham thar kan zoh tik ah
Pathian duhdawt tuk ruang ih mi raltha pawl tampi
kan hmu thei. Dung thluntu pawlkhal an taksa
natnak le thihnak tiang tuar in an um a si nan cui an
tuarnak ding an tih lo ih raltha zet in Pathian thu
sawn an hirl thotho. Jesuh ih, “ Ka rualle uh,
kalo sim hai taksa pum lawng a that thei ih
cuhnak ih besia dang a tuah thei lotu cu va tih
hlah uh. Zoso tih ding sawn, ti ka lo sim hai
ding a thah lawng si loin hell sung ih thlak
theinak khal thu a neitu Pathain lawng tih uh.
Fiangtein kalo sim; Amah hi nan tih dingmi cu
a si.( Luka 12: 4)

Thukhaikhawmnak

Pathian thu bible in mi raltha a timi cu, midang
zohman tih lo, mi thawi ngam hluahhlo, nu le pa
khal duhduh ih thu el ngam, a thalo mi ti thei cingin
thil sual hmuahhmuah tuah ngam, (Motor) cakzet ih
mawng ngam, tlang sang pipi in dop ngam a
phunphun a um cu vek pawl hi a rel duhmi a si lo.
Pathian kan duhdawtnak ruangah le kan zumnak
ruang ih ral that hi mi raltha taktak cu a si. Jesuh
Khrih ih a sim vekin, kan tih ding mi cu kan thlarau
a siatsuah theitu hi a si sawn.

___________________

Nunnak ih lakluh dingmi
Curuangah tu ni in thok in nan zumnak le
Pathian nan duhdawtnak ruang ah raltha zet
ih nun thei zuam aw.

Thusuhnak (3 minutes)

1. Daniel ih rualpi pawl ziangruangah an ral a
tha?
Ans – Pathian an rinsan ruangah.

2. Ralthatnak taktak cu ziangvek a si?
Ans – Pathian duhlo mi tuahlo ngam le el
ngam.

Cangvaihnak (10 minutes)

Thunetnak ( 3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

__________________



Bible canghril
“Bawipa ih hmaiah tangdorin um
uhla a lo khaisang hai ding.”
__ Jeim 4:10.

Bible siar ding
  __ Daniel 5:1-30

Tumtahmi
 Pathian in mi tangdor pawl a
khaisaang theu ti an theihnak
dingah.

Timtuah daan
 Tuni ah tangdornak thu na zirh
dingtikah nangmah hrimhrim kha
tangdornak nun nei dingin
Pathian hnenah pumap nak nei
aw. Ziangahtile zirhtu in a nun ih
a neih ngaingai mi nauhak a zirh
tikah hmual a nei cuang. Na zirh
dingmi nauhak pawl hrang
khalah thlacamnak neih sak aw.

Thulu
Daniel ih tangdornak

Thuhmaihruai
Tangdor aw, tangdor ten um aw tin nu le pa saya/mah pawl in
an lo ti theu. Tangdornak cu ziangvek a si tin nan ruat?
Tangdornak timi cu maihrang ruat lo ih midang hrang hmaisa ih
ruat le tuah sak hi a si. Mi nung tam pi cu keimah ka ngah ta
ding, keimah ka tuah hmaisa ding tin mai duhnak a ruat hmaisa
tu an tamzet. Tong kam dang in cu mi hngal, mi puar pawl hi an
si. Tangdornak cu Pathain ih duhmi a si vek in tangdor ih um
ding khal ih fialmi a si. Daniel hi ziangvek in tangdor ten a um ih
zing vek in Pathian in a cawisang timi kan zir ding. 

Thuzirnak (30 minutes)

Tangdor duhlo hngalnak cu siatralnak a si
Nebuchadnezzar a thih hnu ah Belshazzar in siangpahrang a
tuan. Zan khat cu Belshazzar in rawl ei-puai tumpi a tuah, bawi
upa pawl thawn zu an in ih an nuam zet. Belshazzar in Biak inn
ih an retmi sui khuathai le ngun khuathai pawl cu a lak ter ih zu
innak ah an hmang. Cui khuathai pawl cu siangpahrang
Nebuchadnezzar in Jerusalem a do lai ah Jerusalem biak inn ta a
rak lak mi an si. Cui khuat pawl hmang in zu le sa an ei an in ih
Sui le ngun, thir le zanthing, lungto ih tuah mi khuazing pawl an
thangthat ciamco. Cuti ih an um lai ah rinlopin kut pakhat a lang
ih cui kut cun phar parah ca a run ngan. Cuti ih kut ih ca a ngan
rero lai cu siangpahrang pa in a hmu ih a tih tuk nak ah a khuk
khal a thir thluh. Tu kan khan sung ah cuvek kut in hi tawk phar
ah ca run ngan ve seh la zingtin nan um ding? 

Siangpahrang pa cun a mifim pawl ko ding ah a au ciamco.
Zamrangten a ram sung ih mifim pawl cu an ra ih “ Hi canganmi
a siar theitu le a sullam in sim theitu cu siangpahrang puansen ih
thuam a si ding ih, a hngawng ah hminthatnak sui thirual a orh

ding ih ka uknak sungah thuneihnak lamah
pathumnak a si ding” tiah a ti. A mifim pawl cu
hmai ah an ra suak ih cangan mi cu an zoh nan
zohman in an simfiang theilo. Cutikah siangpahrang
pa cu thin har vansang in a um a nu in cu ti ih
siangpahrang pa a um cu a thei ih “Siangpahrang
pa nan nun khua sau hramseh. Na ram sungah
Pathain Thlarau Thianghlim a neitu pakhat a um
amah cu na pa siangpahrang a rak tuan lai ah
ruahnak dik le theihnak a neihzia a lang ter zo, a
fimnak tla cu Pathian fimnak vek a si.  Amah cu
Nebuchadnezzar in a ram sung ih mifim pawl
hmuahhmuah hotu ah a tuah mi a si. Thilti theinak
hleice in a nei, a fimzet ih mang ih ti can khal a sim
thei, Mangbangza thuthuk khal a sim thei.
Curuangah Daniel cu ko aw la a mah in a lo sim
thei ding” tiah a ti.

Mi tangdor pawl cu Pathian in a
cawisang
“Hngalnak in siatralnak a thlenter, Porh
awknak in tumsuknak ah a hruai”.(Thufim
16:18)

Daneil cu sianpahrang hmai ah a an rak hruai ih
siangpahrang pa in “Daniel na si maw? Pathian
Thlarau na sung ah a um ih thiamnak, theihnak le
fimnak na nei ti ka thei, Ka mifim pawl in cangan
mi siar thei tu le a ti can in sim thei tu zo hman an
um lo. Hi ca nganmi na sir thei ih a ti can ih sim thei
ngaingai a si ah cun siangpahrang puansen in thuam
na si ding, hminthatnak suithi na hngawng ah orh na
si ding ih hi ramsung thu neihnak lamah pa thumnak
na si ding” tiah a ti. Daniel in “na laksawng cu na
hrang ah ret ko aw, Sianpahrang bawipa na
hrangah hi cangan mi cu ka lo siar sak ding ih a ti
can ka lo sim ding.

Cungnungbik Pathian in na pa Nebuchadnezzar cu
singpahrang ah a tuah ih huham a neihter ih mi nasa
ah a tuah. Mi phunkip, hnamkip le tongkip a
hmangtu hmuahhmuah in an tih tuk ah an khur
ciamco. Mi pakhat thah a duh ah cun a that mai,
nun ter a duh ah cun a nung ter mai. A duhmi hnen
ah hminthatnak a pek ih mualpho khal in a tuah
cutiih puarthau in, thinlungruh in le zangfahnak

zianghman nei lo ih a um ruangah a siangpahrang
toh kham cu lon a si ih upatnak din hmun cu lon a
si. Nebuchadnezzar kha ziang a cang zo si thei?

Minung umnakih dawi a si ih ramsa thinlung vek
ah a cang Hramlak ah a um ih cawcang vekin
hrampi a ei ih hramlak ah a um. Cui thu pawl cu a
fapa nang in na thei thluh ko nan an thinlung a nem
duh cuang lo. Pathian dodal in hna na tuan Biakinn
ih kuathai le kheng pawl cu zu innak ah nan
hmang, zianghman a tuah thei lo,a thei thei lo mi
khuazing nan cawimawi ih na thangthat ciamco.
Na nunnak le thihnak  tlun ih thu nei tu le na tuahmi
hmuahhmuah tlunih thu neitu Pathian upatnak na
pe duhlo. Curuangah hi thu pawl ngantu dingah kut
a rak kuatnak a si.

“ Zokhal tangdornak a neih hlan lo cu upatnak
pek a si dah lo mihngal pawl cu siatsuah zin ah
an um”(Thufim 18:12)

A nganmi cu ‘ Mene,mene, tekel u-pharsin’ ti
a si. ‘Mene’ ti cu ‘siar’ tinak a si ih na ram uknak
hi pathian in a ni a siar zo ih a cemter cing ding
tinak a si. ‘Tekel’ ti cu ‘cuai thlai’ tinak a si ih
thlai na si tikah cuai na kimlo tinak a si.’u-pharsin’
ti cu ‘then’tinak a si ih na ram hi tenthek thluh  asi
ih Media mi le Persia mi hnen ah pek a si tinak a
si” tiah a sim.

Hmakhat te saingpahrang pa in a hnatuan tu pawl
thu pek ih Daniel cu Siangpahrang puansen an sin
ter, a hngawng ah hminthatnak suithi an orh ter ih
ram uknak lam ih thunei tu pathumnak ah a cang.
Cui zan rori ah Babylon siangpahrang Belshazzar
cu an that ih Media ram mi Darius in Babylon ram
cu a lak. Puarnak le hngalnak in ziangmi a cang
ter?.

Thukhaikhawmnak
Siangpahang Belshazzar cu Pathian thu ngailo in
hngal zet in a nung cuti ih a duhduh ih a nung
ruangah a parah ah thihnak a thleng. Kan hmailam
ah ziang kan cang ding timi hi zo hman in kan thei
cia lo mi a si. Mi hngal pawl cu an duhduh in an

nung Pathian thu khal ziang ah an siar lo, Pathian
thu simtu nu le pa, zirhtu pawl khal ziang an siar lo,
cutikah an par ah thihnak asi lo hman ah nun
beidongnak harsatnak a phunphun a thleng thei.
“Cui ni ahcun cungnungbik Bawipa in mi
lianngan hmuahhmuah a niam ter ding;
mihngal le mi puarthau hmuahhmuah a
nuamthla theh ding a si”(Isiah 2:12)   Asinan
Pathian tih zah in le tangdor ih a nung tu hrangah
cun fimnak, hminthatnak, lungawinak le nehnak
pawl thawn cawisan mi ah an cang. “Curuangah a
cakmi Pathian ih kut hmuai ah tangdor te in
um uhla a mah in a caan a kim a ti tikah a lo
khaisang leh ding”( 1Peter 5:6).

___________________

Nunnak ih lakluh dingmi
Hngalnak le puarthaunak nei lo in tangdor ih
nunthei zuam aw.

Thusuhnak (3 minutes)

1. Ziangruangah siangpahrang Belshazzar
a thi?
Ans – Pathian tihzah loin puarthau in
a nung ruangah

2. Daniel cu ziangmi sinak an pek?
Ans- Ram uknak lam ih thuneitu
pathumnak

3. Zo in Babylon ram kha a lak ih a uk?
Ans – Darius

Cangvaihnak
Cangvaihnak (activity) tuah ding na neihmi kha
tuah pi hai aw. Na nei lo a sile an zirmi sungin
thazang an ngahmi relnak (sharing) tuah ter hai
aw.

Thunetnak ( 3-5 minutes)

 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

___________________



Bible canghril
 ”U le nau pawl, nan hnenah
hniksak harsatnak a phunphun a
thlen tikah mi vannei kan si tiah
ruat aw uh; ziangahtile nan zumnak
in cubangtuk hniksak harsatnak
nan neh tikah tuar theinak a ra, ti
nan thei.” __Jeim 1:2-3.

Bible siar ding
  __Daniel 6:6-24

Tumtahmi
 Zumnak diktak cu hniksak
harsatnak in a neh lo ti an theih
theinak dingah.

Timtuah daan
Pathian thu kan zirh ding tikih
timtuahnak thabik cu pumap
thlacamnak hi a si. Nangmah
hrang lawng silo in na zirh dingmi
nauhak pawl hrang khalah thla
camnak neih sak theu aw. Na zirh
dingmi na siar thluh hnuah na
fianglo mi a um asile Pathian thuih
na rinsanmi pawl hnenah sut fiang
aw cule nangmah ih na fiang hnu
lawngah nauhak pawl zirh aw.
Zirnak hrangih na tulmi pawl
timlam cia thluh aw.

Thulu
Daneil ih zumnak hniksaknak

Thuhmaihruai
Daniel le a rualpi pawl thu hmang in zirnak tampi
an nei zo, thu tha ten nan ngai ih tampi nan thei ka
lungawi tuk. Thianghlim te in nun daan ding kan zir.
Ziang ti vek ah kan ral a tha ding timi khal kan zir ih
maih duhnak lawng a hmaisa ah ruat lo in tangdor
in nun daan ding khal kan zir zo. Tusun ah cun
Pathian kan rinsannak le kan zumnak a fek theinak
ding ah Daniel thu hmang in kan zir sal ding.
Belshazzar a thih hnu ah Babylon ram kha zo in a
lak zo si thei lai?

Thuzirnak (30 minutes)

Harsatnak in kan zumnak in kham
hlah seh
U le nau pawl, nan hnenah hniksak harsatnak
a phunphun a thlen tikah mi vannei kan si tiah
ruat aw uh; ziangahtile nan zumnak in
cubangtuk hniksak harsatnak nan neh tikah
tuar theinak a ra, ti nan thei. (Jeim 1:2-3).

Daniel cu Pathian in a cawisang ih a hnatuan khal
a sang deuhdeuh, cutikah a hnatuan pi pawl in an
iksiik ih a par ah thinlung tha lo an nei. Daniel ih
sualnak  lawnglawng an hawl asinan Daniel cu mifel
tuk a si ruangah a sualnak an hmu thei lo. Asinan
Daniel cu Pathian nung abiatu a si vek in Pathian
biaknak lam in siahsuah an tum thotho.

Nikkhat cu Darius siangpahrang pa hnen ah an va
feh hi hitin thusia tuah ding an fial. “ Siangpahrang
bawipa na nun khau sau hramseh, na ram pumpi
uktu ral pawl hmuahhmuah le hotu hmuahhmuah in

kan zate lungkimnak in thil pakhat kan lo dil. Ni
sawmthum sung zohman in siangpahrang nangmah
hnen siarlo ziangvek Pathian le zovek milai hnen
hmanah thlacam mi le ngenmi nei hlah haiseh. Hi
thu pekmi a thlun lo tu cu kiosa khumnak sungah
hlon an si ding. Siangpahrang pa nangmah in hi thu
hi suah awla na hmin khen aw tiah an fial. Anti
vekin sianpahrang pa cun a tuah thluh.
Siangpahrang pa hi ziang vek minung a si tin an
ruat?

Cuih thu cu Daniel in a theih tikah a inn tlunta khan
sung in Jerusalem lam hoi in sangkate a um nidang
ih a tuah vek thotho in nikhat ah voithum Pathian
hnen ah thla a cam. Nan nih teh nikhat ah voi ziat
thla nan cam thei? Daniel thla a cam ringring thotho
ti kha hotu pawl in an theih tikah siangpahrang pa
hnen ah zamrang ten an va feh ih “Siangpahrang
bawipa Daniel in a lo upat lo ih na thu pek mi khal
a thlun duh lo, Nitin te ni khat ah voithum thla a
cam ringring a si” tiah an sim. Siangpahrang pa cu a
thin anuam lo zet Daniel luatnak ding lamzin a hawl
rero nan a luat ter thei lo. Curuangah Daniel cu an
kai ih kiosa tampi umnak sungah an thlak. Daniel
hnen ah siangpahrang pa in “ Rintlak zetih na renmi
na Pathian in lo run hramseh” tiah a ti. 

Siangpahrang pa in Daniel cu “Rintlak zet in na
renmi Na Pathian” tiah a ti mi kan zoh tikah
Daniel cu Pathian a zumnak le a rinsannak hi
midang ih hmuh theih in a lang tinak a si. Nitin a
nunnak ah Pathian fate a sinak a tuahnak in  alang
ringring.  Zumnak kan ti tika ah Jesuh cu in
rumdamtu a si ti ih zum lawng silo in. Nitin kan
nunnak ih kan tuahtuannak le kan um daan ziaza ah
Pathian fate kan sinak midang ih hmuh thei ding ih
rinum hi a si. Daniel ih nunnak ah harsatnak le
zumlo tu pawl ih dodalnak a tong ko nan harsatnak
in Pathian a zumnak a rinsannak pawl a dawn
kham lo. A thlacam ringring mi khal a phelh cuang
lo thla a cam rungah kiosa puk sung ah an thlak
thei ti khal a thei cia ko nan cuvek men ih Pathian a
duhdawtnak le a rinsannak a zumnak pawl a don
kham lo. Jesuh in a hnenah “ na zum taktak a si
ahcun Pathain sunlawinak na hmuding, tiah
kalo sim zo a si lo maw” ( Johan 11:40).

Daniel cu zohman ih run thei lo ding in lungto
tumpi in kiosa kua cu an phit ih siangpahrang tacik
an khen. Siangpahrang bawipa cu a thin har ah
rawl ei lo le zan var it thei lo in a um. Siangpahrang
pa hi ziangruangah hi vek in a um si pei ziangtin nan
ruat?

Zumnak fek neihnak in Pathian
sunlawinak a lang ter
Siangpahrang pa cu zingpit ten kiosa khur ah cun
zamrangten a va feh ih “ Maw Daniel, a nungmi
Pathian riantu rintlak zet ih na renmi na Pathian cun
kiosa kaa sung in a lo hum thei maw? tiah a auh.
Daniel in “ Sianpahrang bawipa Pathain in kiosa
pawl ih kaa huptu dingah a vancungmi a run thlah ih
pakhat hman in in siatsuah lo. Sualnak zianghman
ka neilo ih siangpahrang bawipa na parah
mawhnak zianghman ka neih lo ruangah a si” tin a
ti. Daniel ih sulanak hawltu pawl cu saingpahrang
pa in an nupi le an fate tiang in a kai ter thluh ih
koisa umnak ah cun an thlak ih an thi thluh.

Cutikah siangpahrang Darius cun mi phunkip,
hnamkip le tongkip a tongtu leitlun mi hmuahhmuah
hnenah ca a ngan. Ziangmi ca a si ding tiah nan
zum?(caan pe aw) Sianpahrangpa ih ca ngan mi cu
( naunak pawl thawn nan bible kau thluh uh la
nan zaten siar tlang uh) Daniel 6:26-27) “ Nan
parah daihnak um hram seh! Ka ramsung mi
hmuahhmuah in Daniel ih Pathiana cu upat
ding le tih dingah thu ka pek zo. Amah cu a
nungmi Pathian, Kumkhua ih a hmunmi
Pathain a si. A uknak cu siatsuah a si dah lo
dingiih a huham cu cem ni a nei dah lo ding.
Miriantu le mi humtu a si lei le van khuazakip
ah mangbangza le khuaruahharza a tuah.
Kiosa kaa sung ihsin Daniel a hum a si” ti ah a
ngan. Daniel cu Darius uk sung lawng si loin Persia
siangpahrang Cyrus uk sung tiang  neinung(
nunnuam) zetin a nung.

Thukhaikhawmnak
Pathian faate pawl cu Pathian fa ka si zo tin um
men a theih lo kan kiang te ah kan mah siatsuah
dingin satan in in bawh ringring. Pathian kan
zumnak le kan rinsannak pawl tumsuk ding hi nitin
a tumtah ve. Curuangah kan nunnak ah harsatnak,
buainak pawl khal a thleng ter theu. Zumtu then
khat cu harsatnak, dokalhnak le buainak ruangah
biakinn feh paih nawn lo, Bible siar paih nawn lo le
thlacam paih nawn lo in an um theu. Pathian
rinsannak khal an nei nawn lo Pathian hnen ih thil
an dil khal ah rinsannak an nei thei lo. Sikhalsehla
cuti in a dil tikah thinlung thukthunnak umlo
tein a dil pei ih ka ngah rori ding tiin a zum pei.
thinlung thukthunnak a neitu cu thli in hmun
kipih a semmi tifinriat tisuar bangtuk a si.
Cubangtuk mining cu thinlung a hmunlo ih a
thencat awk thei lo ruangah Bawipa ih hnen in
zinaghman ngah ding ring hlahseh. (Jeim 1:6-7)

Pathian hnen ih zumnak le rinsannak fek kan neih
nak in harsatnak kan ton khal ah tuar theinak a
suak ter kan tuar theinak in lungawinak le thluasuah
a then ter. Daniel in harsatnak a phunphun a tong
ko nan Pathian a rinsannak le a zumnak par ah fek
te in a um. A zumnak ruang ah harnak khal a tuar
thei ih cu ti ih a tuar theinak rungah mangbangza
Pathian sunlawinak a unnak ah a lang. Cui tlun ah a
umnak ram ih Pathian thei lo pawl khal in Pathian
sunlawinak an hmu.

_____________________

Nunnak ih lakluh dingmi
Curuangah ziangvek harsatnak le buainak
na ton khalah Pathian zumnak le rinsannak
ah fek zet in um thei zuam aw.

Thusuhnak ( 3 minutes)

1. Daniel ziangmi khursungah an thlak ih
ziangruangah an thlak?
Ans – Kiosa khur ah an thlak, Milem
biaklo in a nung Pathian a biak ruangah.

2. Ziangtin zumnak fek kan nei thei ding?
Ans – A nung Pathian thieh fiangnak in.

3. Ziangtin harsatnak kan neh thei ding?
Ans - Zumnak in.

Cangvaihnak

Thunetnak ( 3-5 minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

_________________

Thulu
Jesuh in tidai sabitti ah a cangternak

Thuhmaihruai
Leitlungtlun ah mit-kher (magic) thiam pawl hi an
hminthangzet ih minung tampi ih cumi pawl hmangin tampi
laakluhnak ah an hmang. Mitkher (magic) timi tongfang a
theitu nan um maw? Magic timi midang ih an tuahmi nan
hmu dahmi a um maw?

Mitkher thiam timi hi, hlanlaipi in an rak um zo. Tuihsan ih
mitkher thiam pawl ih an thiamnak hi a tamsawn cu zirh
sawng aw vivomi an si. A hrek cu innsang cawm-awknak
ding hrangah an hmangih curuangah an cithlah pawl cu cumi
thiam in cawm aw din in an zirh vivo. Mitkher pawl in mi mi
thmuh ah cu mangbangza an tuah nain, tidai cu sabitti ah a
cang dingin an tuah dah lo, an tuah thei fawn lo ih taksa
damnak hrangah an mangbangza tuahmi in a suak thei dah
lo.

Tuhlan kum thawnghnih laiah mangbangza tuahtu mi
hminthangzet pakhat a um. Cupa ih mangbangza tuahmi
hmuh le theih duh ah an rak pan ciamco. A mangbangza
tuahmi le mitkher pawl ih tuahmi danglamnak a um. Cupa ih
tuahmi cu midang in an ei an in thei. Cupa cu zo a si ding
nan zum? (Jesuh). Kan zatein veithum awsuak in kan sim
ding, “Mangbangza tuahtu Jesuh.”3

Thuzirnak (30 minutes)

1. Jesuh cu ziangkim theithluhtu a si
Mangbangza timi tongfang nan theihmi ziangti’n nan ruat?
Midang mangbangza an tuah tikah, ziangruangah an tuah
thei timi thusuhnak na nei dah maw? Mangbangza tuah
theitu minung pakhat hi na kiangah um sehla, ziangti’n,
ziangmi hmangin asilole ziangmi thiamnak in mangbangza na
tuah tiah na sut ding na zum maw?

BUNG - IX

JESUH IN MANGBANGZA A TUAHMI THU

JUNIOR CLASS

ZIRNAK - 1

Bible Canghril
“Jesuh in hi mangbangza hmaisabik hi
Galilee peng Kana khua ah a tuah.
Cuticun a sunlawinak a langter ih a
dungthluntu pawl in an zum”.
__ Johan 2:11

Bible Siar Ding
__ Johan 2:1-11

Tumtahmi
Jesuh cu kan tulmi thil fatebik khal in
bawmtu a si ti an theih theinak dingah.

Hmuahnak
 Tuihsuun zir dingmi thulu simnak
 Kan dung zarh an zirmi sut saalnak
 Thlacamnak

Cangvaihnak
Zirnak thok hlanah Video tawi
zohnak dingmi nauhak pawl hrangah
hmuh thei dingin, tawlrel tum aw.
YouTube ah “Jesus turns Water into
Wine at Cana of Glailee HD” tiin
hawl aw. Video cu minutes 6:46  a si
ding.1 (Zirhtu hrang)

A tanglam ih thusuhnak pawl hi
nauhak pawl sutnak nei awla pakhat le
pakhat sim-awter hngai aw.2 Short
movie an zohmi sungah na zir tharmi?
Jesuh ih mangbangza a tuahmi ih an
ruah daan?



ZIRNAK 1 - Page 72

Veikhat cu, Kana khua ah mopuai a um ih cumi
mopuai ah Jesuh le a dungthluntu pawl an sawm.
Cutawk ah a nu khal a tel ve. Mopuai an hmanlai
ah, an inmi sabitti a cem. Hlanlai cu  sabitti tivek a
cem tikah tusan vekin, dawr ah lei cih ding a um lo.
Curuangah mopuai neitu pawl cu an mang a bang
ih sabitti a cemmi thu cu an rel ciamco.

Jesuh ih nu in Sabitti a cem ti kha a thei ve, Jesuh
cu Pathian Fapa a si ih sabitti cemmi ah tuanvo
laak in thu a tawlrel thei ding tiih a theih ruangah, a
hnenah a va sim. Jesuh in a hnenah, “Ka caan a
kim hrih lo,” tiah a sawn. Khatlam in kan sim asile,
ka nu in simmi cu ka thei cia zo, asinain ka tikcu
caan a kim hrih lo ruangah a si. Mary in Jesuh in
thuhla a thei lo hmang tiah a ruat, asinain Jesuh cu
midang zohman ih an sim hlan khal in thil a cang
dingmi hmuahhmuah a thei thluh ciatu a si.

2. Jesuh in a thupek thlun a duh
Na tlawngta pawl hnenah: Nunau pawl sim uh!
Midang hnenah thil kan fial ih an duh lo tikah
ziangti’n kan um theu? Mipa pawl sim uh! Midang
thil kan fial ih kan fialmi vekin a tuah tikah ziangti’n
kan ruat? Nan zatein sim uh! Thusim a ngaitu maw,
thusim ngai lotu parah kan lung a awi sawn?

Minung ih midang thil kan fial theu bangin, Jesuh
khal in thiltuah ding mi a fial theu. Jesuh in
mangbangza a tuah theu ih mangbangza a tuah ding
tikah midang hnenah thil tuah dingmi a fial theu.
Asilole thusuhnak a nei theu. Kana khua ih Mopuai
ah an sabitti a cem tikah Jesuh in hnen-um pawl
hnen ahcun ralcabeel sungah tidai thun ding in a fial.
Jesuh fial vekin tidai an thun hnuah Jesuh in tidai in
sabitti ah a canter. Kana khua ih tidai in sabitti a
cannak cu Jesuh ih thupek a thlun ih an tuahmi
taktaknak hmangin mangbangza a suak.

3. Jesuh cu ziangkim tuah theitu a si
Nan zate’n sim uh! Ziangkim tuah theitu hi zo a si
timi nan zir dahmi kha nan thei lai maw? Zoso
ziangkim tuah theitu le sersiamtu cu? (Pathian).
Pathian siarlo ziangkim tuah theitu nan theih dah mi
an um maw? Pathian in tidai hi sabitti ah cangter

sehla amah hrangah a ziangvek a si ding ti’n nan
ruat?

Jesuh in tidai cu sabitti ih a canter tikah, a hmutu
pawl le a kiang ih a umtu pawl in an zate thusuhnak
an nei theh. A hrek cun mangbangza ziangmi a tuah
sinsin pei tiah an ruat ding, a hrek cu thuhla dang
ruat lemlo in a maktuk ual tiih a ruattu khal an um
ve ding.

Dungthluntu pawl in mopuai ah Jesuh cu an thlun
ih an thinlung sungah Jesuh hi ziangvek mi a si pei
tiin an thinlung sungah thusuhnak an nei ve. Jesuh in
mangbangza a tuahmi an hmuh tikah dunghtluntu
pawl thinlung sungah zo a si ding tiih rinhlelnak an
neimi sungah Pathian a si ko tiin an rinnak a
famkimtertu pakhat a si.

Thukhaikhawmnak
Kana mopuai ih sabitti a cem caan ah Jesuh cu a
nu in Jesuh cu zohman in an sim lo ruangah sabitti a
cemmi thuhla a thei lo ding hmang tiah ruah lai caan
khal ah thil a cangmi pawl hi Jesuh cun a thei cia
thluh. Ziangkim thei thluhtu le a thupekmi a thluntu
pawl parah thilmak a langter theutu a si.

_______________

Nunnak ih laakluh dingmi
Jesuh hnenah kan harsatnak kan sim hlan
hmanin kan harsatnak pawl a thei cia thluh
ruangah amah kan rinsan ding a thupi
ngaingai.
Hnen-um pawl in Jesuh ih a fial vekin an tuah
ruangah mi tampi in mangbangza an hmu.
Jesuh in a thupekmi a thluntu pawl hmangin
mangbangza a langter theu.
Jesuh ih a thiltitheinak theih fiangnak hi Amah
parih kan rinnak hngettertu pakhat a si.

Thureltlangnak
Group pakhat ah minung pa 2 um ding in ret aw.
(Minung an tam deuh asile, group pakhat ah
minung tamdeuh khal an ret thei).

Group na then theh hnuah, “Johan 2:1-11” sungih
Bible bungcaang pakhat ciar print cia ih na retmi
kha pek aw. Cuhnu ah an rualpi pawl hnenah
thazaang an ngahmi simter awla pakhat le pakhat
thlacamnak neiter aw. (Midang an simmi cu an
zirmi sungta le Bible an nganmi sungih thazaang an
ngahmi a si ding).

Thusuhnak (5 Minutes)
1. Jesuh ih Mopuai hmaisabik a fehnak khua kha

ziangmi khua a si?
Ans : Kana Mopuai

2. Jesuh in zo pawl hmangin mangbangza a
langter?
Ans : A thupek a thluntu pawl hmangin

Cangvaihank (12 Minutes)

 To le ding ih tuahnak: A hmaan le ding in a sual
asile to ding in fial aw.

 Jesuh in Kana khua ih mopuai a tuah hi,
mangbangza a tuah a vei hnihnak a si – sual “to
ding”

 Jesuh in Kana khua ih mangbnagza a tuah tikah,
a nu Mary khal a tel ve – hmaan “ding ding”

 Jesuh cu minung sinak 100% neitu a si – hmaan
“ding ding”

 Jesuh in Kana khua ih mopuai ah mangbangza a
tuahmi hi Johan 3 sungah a um – sual “to ding”

 Jesuh in tidai kha sabitti ah a cangter – sual “to
ding”

 Vorhlam le kehlam kut thlir ih tuahnak: A hman le
vorhlam kut thlir in a sual asile kehlam kut thlir.

 Jesuh in Mary ih a sim hnu lawngah mopuai ih
sabitti a cem ti a thei– sual “kehlam kut”

 Jesuh ih thupekmi thluntu pawl hmang in
mangbangza a lang – hman “vorhlam kut”

 Jesuh cu mangbangza tuah ringring dingah leitlun
ah a ra – sual “kehlam kut”

Tunetnak (3 Minutes)

 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar cia

dingmi simnak
 Thlacamnak le thlahnak

(Footnotes)1

https://www.youtube.com/watch?v=TTAl-v2qkc8
 - “LogEntry Wesminister in July 12, 2013"
 ih an suak mi sung ta kha a si ding.

Thulu

Jesuh in Thlipi le Tilet a daiter

Thuhmaiuhruai
Thlipi le Tilet a hraanlai ah, Lawng pakhat sungah um
awla, ziangti’n thu na ruat pei? Luatnak hawl in kan um
cio ding nan zum maw? Ti-leuh thiam deuh pawl cun,
luatnak dingah Lawng sungin an tum dingih luatnak duh
ah ti-leuh ih tilikap ah an feh men thei. A hrek cun Lawng
sungah kan thi men ding, tiah an ruat thei men.

Veikhat cu mibur pakhat cu Lawng thawn khual an
tlawn laiah, Thlipi le Tilet in an tomi Lawng cu a nuai
ciamco. Tileuh thiam an si hmanah hivek caan ahcun
luatnak ding lamzin a harzet. Curuangah, Lawng sungih a
ummi zate hrang ahcun luatnak ding lamzin a harzetmi a
si. Hivek harsatnak an ton tikah, khual a tlanwgmi group
pawl in ziang an tuah pei? (nauhak ih ruahnak simter aw)
Lawng sungah minung ziangkimtithei um in itthat in,
Lawng cu thlipi le tilet in a nuai ciamco ti thei loin um
sehla ziangti’n midang in an tuah ding nan zum? (Nauhak
pawl simter aw).

Thuzirnak (30 mins)

1.Jesuh cu Minung 100% sinak neitu a si
“Jesuh cu lawng ih mei lam ah a um ih

tokham parah a itthat. Dungthluntu pawl cun an
thang ih, Sayapa, kan hloral thluh ding hi na
poisa lo maw si? tiah an ti” (Mar. 4: 38).

Minung in kan taksa in a tulmi sungah tidai le rawl lo cu
ziangmi a si? (itthat caan). Minung asina’n a itthat dah
lomi nan theimi an um maw? Kan itthat lo tikah ziangti’n
kan taksa a um theu?

BUNG - IX

JESUH IN MANGBANGZA A TUAHMI THU

JUNIOR CLASS

ZIRNAK - 2

Bible Canghril
Huham a neizetmi tifinriat cu na uk ih,
A cakzetmi tisuar cu na daiter.
__Saam 89:9.

Bible Siar Ding
__Marka 4:35-41

Tumtahmi
Jesuh cu thlipi le tilet par khalah
thuneitu a si ti an theihnak dingah

Hmuaknak le Cafang
simfiangnak (15 minutes)
 Hmuaknak le lungawithu
 Kan dung zarh ih an zirmi

sutsaalnak
 Tuihsuun zir din mi thulu

simcianak
 Thlacamnak

Tongfang Thupi Pawl
Tuihsuun ih an zir dingmi a thulu ziang a
si timi “white boards” ah ngan awla thili
le tilet timi kha cafang tumpi in ngan aw
“Jesuh ih THLIPI le TILET a daiter.”
Cumi theh in ziang a si timi sut hngai aw.
Tlawngta pawl in an thei lo asile
simfiang hngai aw. (Zirhtu hrang)
 Thlipi – Winds
 Tilet – Waves

Thusuhnak: Thlipi le Tilet a dai
timi nan thei dah maw, ziangvek a si
ding nan ruat? (Nauhak pawl ih simnak
caan pek aw)

Veikhat cu Jesuh le a rualpi pawl khual an tlawng
ih, Jesuh cu a itthat. Jesuh a itthat laiah dungthluntu
pawl thawn an tomi Lawng cu thlipi le tilet in a nuai
ciamco. Jesuh cu a itthat ih midang pawl cu
thinphang in an um ih pakhat le pakhat cu kan hloral
theh ngainngai ding tiah an sim aw. Dungthuntu pawl
in Jesuh cu mangbangza tuah theinak huham neitu a
si ti an thei ih a tuahmi khal an hmu zo. Midang
thinphang ih an um thluh lai ah, Jesuh a itthatmi an
hmuh tikah, Jesuh cu an thang. Jesuh cu minung
sinak a nei ve ruangah, a itthat venak a si.

2. Jesuh cu sersiamtu a si
“Jesuh cu a hung tho ih thlipi cu, hrang
nawn hlah tiah thu a pek ih, tilet cu dai
aw tiah a ti. Cutikah thli cu hrang nawn
lo in a um ih tilet khal a dai khepkhep”
(Mar. 4:39).

Zirnak thokpek ih kan tuahmi cangvaihnak ih tidai
buu sungih tidai cu leilung ih ka thlet tikah
ziangruangah a cawl tiih kan sim awmi a theitu nan
um lai maw? (Nangmah in na cawlter ruangah).
Keimah in ka thlet ih ka colhternak cu keimah in
tidai buu kan control ruangah a si ko lo maw ti?

Thlipi le tilet in dungthluntu pawl ih Lawng nasa
tein a nuai tikah ziangti’n thlipi le tilet cu a dai
khepkhep ding nan zum? (Daitertu a um ruangah).
Kum thok ih kan zirmi sungah “Sersiamnak Thu”
timi kan zirmi kha nan mang lai maw? Sersiamtu cu
zo a si? (Pathian). Pathian hi sersiamtu a si tiih kan
zir dahmi vekin, Pathian in tidai le thli hi a
sersiammi ah an tel ruangah, Pathian in Thlipi le
Tilet cu a cawlter thei tinak a si.

Lawng cu tilet le thlipi in a nuai ciamco ih
dungthluntu pawl in Jesuh cu an thang hnu ah,
Jesuh in thlipi le tilet cu thu a pek in an dai
khepkhep. Jesuh in ziangruangah thlipi le tilet parah
thuneih theinak huham a nei ti asile amah cu Pathian
a si ruangah a si. Pathian cu sersiamtu a si ih cumi
Pathian cun amah Jesuh Khrih khal hi a si ve. Jesuh
cu sersiamtu a si ruagnah a thu pekmi cu tilet le
thlipi in an thlun.

3.Jesuh sinak theihfiangnak in
kan rinnak a fekter sin
“Jesuh in a dungthluntu pawl hnenah,
ziangah so tcuti lawmmam ih nan tih?
Zumnak nan nei hrih lo maw si tiah a ti?”
(Mar. 4:40)

Dungthluntu pawl in thlipi le tilet a dai an hmuh
tikah ziangti’n an um ding nan zum? Nanmah teh,
Jesuh ih mangbangza tuahmi hi hmu ve in a
kiangah umtu si bang uhla, ziangti’n nan ruat ding?

Dungthluntu pawl in Jesuh ih mangbangza a
tuahmi an hmuh hnuah zohman tong lote in an
thinlung sungah thu an sut aw dingmi cu, Jesuh in
ziangmi a tong pei ti hi an hngak cio ding ka zum.
Jesuh cun dungthluntu pawl in thu an suh hlanah,
thlisia le tilet a daiternak ih a san a sim tikah hiti’n
a sim, “Nan zumnak a va mal lawmlmam so.”
Dungthluntu pawl in, thlipi le tilet dai khepkhep in
a umnak thawng ih an zir ngahmi pakhat cu, Jesuh
parih an rinnak a fek sinsinnak hi a si.

Thukhaikhawmnak (3 Minutes)

Kan nunnak ah Jesuh parih rinnak kan neih
sinsinnak ding hi Bible ih in zirhmi a si. Marka
4:35-41 sungah dungthluntu pawl in Jesuh ih
sinak an rinnak a fektertu thil pakhat cu, Jesuh cu
minung sinak 100% neitu le Ziangkim sersiamtu
Pathian a si ti an theihfiangnak hi a si.

__________________

Cangvaihnak
“Himi cangvaihnak cu tlawngta zate thawn innleng
ah suahpi in zirh-awknak neih ding a si. Innleng
nikhua zoh awla, nikhua a tha lo asile innsung
ihsin innleng zoh tlang uhla, cutiin zirh hngai aw.”
(Saya hrang)

Thusuhnak pahnih ih zirhnak
Pakhatnak: Inn lengah nan suak thluh hnu ah, nan
zatein a kiimveel (circle) in ding thlun uh. Cuhnuah,
an mit siingter thluh awla thlihraang nan thei maw?
tiah sut hngai aw. Cumi hnuah, thlihraang hi hraang
nawn lo dingin thupek uh, tiah ti aw? Cuhnu ah
ziangti’n a um, a cawl maw? A hraang lai maw, tiah
sut aw? Kannih cu thlihrannak parah
thuneihnak kan nei lo, thlihrannak parih
thuneihnak a neitu cu ziangtluk in amak ding ti
in sim hngai aw.

Pahnihnak: Tuihsuun ih Sunday school kan
zirnak inn hih thlipi in nuai ciamco sehla, dai aw,
tiah thupek awla a dai ding nan zum maw? tiah sut
aw: Cuih hnu ah ziangruangah? Cuih hnu ah tidai
buu khat keng awla, a sin ong in, leilung ah maltete
in tlakter aw. Cuihhnu ah, ziangtikah a cawl ding
tiin sut hngai aw? (A hrekkhat in a cem tikah, an ti
men thei). Tidai buu sungin tidai a cem hlan ah cawl
aw. Cuihhnu ah, ziangtikah a cawl tiah sut hngai
aw. (Nangmah in na cawlter tikah, an lo ti ding).
Cutikah, hiti’n sim hngai aw. Thlipi le Tilet tlunah
thuneihnak lole thupek theinak a neitu hi
ziangtluk huham cahnak a nei ding ti aw tiah
sim hngai aw.

Nunnak ih laakluh dingmi
(5 Minutes)

 Jesuh cu minung sinak 100% neitu a si
ruangah nang le kei bangin leitlun a tlanlen
laiah Lawng parah a itthat venak a si.

 Jesuh cu Sersiamtu a si ruangah sersiammi
hmuahhmuah in a thupek an thlunnak hi a si;
A sersiammi zate parah thuneihnak a nei.

 Kan nunnak ah harsatnak, beidongnak,
mangbang vansang in kan um caan a um theu
ding, asinain kan theih ringring dingmi cu,
Jesuh siannak tel loin leitlun ah zianghman a
cang thei lo. Leitlun ah thil a cangmi
hmuahhmuah parah Jesuh cu thuneitu
saangbik cu Jesuh Khrih a si. Curuangah kan
rinnak hi amah parih kan thum thiam ding hi a
thupi ngaingai.

Thusuhnak
1. Bible sungih thlipi tilet a daiter theitu hmin zi a

si?
Ans - Jesuh

2. Jesuh ih sinak 100% neitu a sinak pahnih in sim
aw?
Ans - Minung le Pathian

3. Jesuh in ziang ruangah tilet le thlipi par khalah
thu a neih theinak cu a si?
Ans - Pathian a si ruangah

Cangvaihnak
• Tuihsuun ih an zir suakmi an rualpi pawl

pakhat in runhlawmter aw.
• Pakhat le pakhat thlacam dilnak le

thlacamsak-awknak.

Thunetnak (3 Minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Thulu
Jesuh in minaa a damternak

Thuhmaihruai
Canghril a luat ngahnak ih zirhnak

(Bible zohlo ih ngahnak - Saam 103:3 “Amah in ka sualnak
hmuahhmuah i ngaithiam ih, ka natnak hmuahhmuah i damter.” (A
tlunih Bible bungcaang hi cahnah in print cia awla an zate
hnenah zem aw.)

(Bible zohlo an ngahmi ngannak) Saam 103:3 “—————
————————————————————————
————————————————————————
————————————————————————
———.” (White Board ah Bible bungcaang lawng ngan awla,
cuhnuah, a lawgnak hi an cahnah ah nganter aw).

Thuhmaihruai
Cafang thupi pawl hawlnak
Group pakhat ah minung pahnih in ret aw. Cuihhnu ah, John 5:
1-15 sungih thu, group pakhat ah, caang 2 ciar na print ciami
kha zem hngai aw (Group an tam deuh ahcun group pahnih in a
bangawmi Bible bungcaang an co khal le a poi lo. Tahthimnak:
Cafang thupi pawl cu. Biaknak, puai, Judah, deusuan, Sabbath,
ihphah, Daan, tivek pawl.)

Group cangvaihnak: White board tlunah, “Johan 5:1-15 sungih
cafang thupi pawl” tiah ngan aw la a tanglam ah numbat in ret sak
aw. Cuihnu ah, group dangdang ih cafang thupi tiih an lo simmi
kha White Board ah ngan aw.

Zirhtu hrang: White Board ih an nganmi kha zoh aw la,
nangmah in thusuhnak nei aw. Tongfang an nganmi hi ziang a si
timi an theifiang lomi a um asile nangmah in simfiangnak nei sal aw.

BUNG - IX

JESUH IN MANGBANGZA A TUAHMI THU

JUNIOR CLASS

ZIRNAK - 3

Bible Canghril
Amah in ka sualnak
hmuahhmuah i ngaithiam ih, ka
natnak hmuahhmuah i damter.
__Saam 103:3

Bible Siar Ding
__Johan 5:1-15

Tumtahmi
Jesuh cu natnak phunphun a
damter theitu a si ti an theih
theinak dingah.

Hmuahnak le
Thuhmaihruai

(15 minutes)
 Cibai buknak le hmuahnak
 Kan dung zarh zirhmi

sutsaalak
 Tuihsuun zir ding thulu

simnak
 Thlacam

Thuzirhnak (30 minutes)

1.Jesuh cu kan sinak thei thluhtu a si
Leilung tlun minung lakah na sinak a theitubik hi zo
a si ding tiin na ruat? (Kanmah). Na kiang ih a ummi
pakhat hnenah ka thinlung ih ummi thu in sim aw tiah
sut aw? (ka thei lo asilole nauhak dang pawl in an
duhmi an sim ding). Ziangah midang in an thei lo?
(kan sim lo ruangah). Leitlun thuanthu ah, minung
pakhat, a thlennak kip ah midang in an sim lo na’n,
midang ih thinlung sung ummi le an ruahnak a thei
thluhtu pakhat a um, zo a si ding nan zum? (Jesuh)

Veikhat cu, Jesuh in Judah pawl ih an biaknak
puai pakhat ah a feh ih, tili a caang tikih damnak
ngah dingih a hngaktu midam lo tampi an um, cumi
lakah, kum 38 sung damlomi Jesuh in a hmuh tikah,
a hnenah, Dam na duh maw tiah a sut? Kum 38
a damlomi pa in, Jesuh in dam na duh maw ti ih a
suhmi a theih tikah, tili sungah paihtu ka nei lo
tiah a sawn. Cuihruangah, an pahnih thuhla kan zoh
tikah, Jesuh in kum 38 damlo pa a hmuh hlan hman
in kum ziat sung a dam lo ih, kum ziat sung damnak
duh ah tili kap in a hngak timi cu a thei cia. Jesuh in
dam na duh maw tiih a sutnak san hi ziangruangah
nan zum (damnak a pek thei ruangah a suhmi a si).

2.  Jesuh ih thupek thlunnak ah
damnak a um

Minung pakhat hnenih thil na fial tikah, a paihlotu
hnenah laksawng tampi na pek pei maw? (Pek lo
ding). Kannih khal kan nulepa in an thusimmi kan
ngai tikah thil kan duhmi in lei sak theu a si lo
maw? (A si). Midang in thil a lo fial in laksawng
pek ding timi a lo tiam dahtu nan um maw? (Nan
nulepa asilole midang khal an si thei).

Veikhat cu Jesuh in kum 38 a dam lo mipa hnenah
dam na duh maw tiah a sut. Asinain anih cun Jesuh
tongfang vekin sawn loin, amah ih zumnak le
ruahnak vekin a sawn. Cutikah a simmi cu, tili
sungah paihtu ka nei lo a ti. Thusuhnak le thulehnak
linglet pi a si. Veihnihnak Jesuh in a sim saalmi cu,
tho awla na itphah laak in feh aw, tiah a ti.
Hmakhatte ah cupa cu a itphah a laak ih a feh.
(Kum 38 damlo pa in damnak a hmu)

Kum 38 a damlomi pa ih a ruahsanmi cu tili
sungih hnimtu ding hi a si, ziangruangah a si ding
tiah nan ruat? (tili ih damnak pek ding hi a
ruahsannak a si ruangah a si). Asinanin, a
damlonak ihsin a damsaalnak cu Jesuh ih thupek
thlunnak in a si. Mitampi in an thinlung le taksa
damnak dingah, leitlun ih siibawi sangsang le mifim
pawl ih thiamnak par lawngah ruahsannak an nei
theu. Asinanin, veitampi an hngilh theumi cu,
Pathian in a tul a ti ahcun taksa par khal ah
damnak khal in pe thei a si.

3. Kan damcahnak ih a san
Pathian hrangah a si

Taksa dam hi ziangtluk in a thupi timi nan ruat dah
maw? (An thinlung sung ummi simnak). Nu le pa
in thatein an lo zirh dahmi a um maw? (An
tontehmi simnak). Midang in an lo simmi ah
midang hrangah nun, innsang hrangah nun, nulepa
hrangah nun timi tla a si thei, a dik thluh. Midang
ih in sim vekin Bible in kan damnak san in sim ve
ih, cumi cu hiti’n a si.

Jesuh in kum 38 a damlomi pa hnenah damnak a
pek hnu ah, Jerusalem Biakinn ah Jesuh thawn an
tong-aw saal tikah, a biak saal ih thu a cahmi cu,
“Atu cu na dam zo cuihruangah va sual saal
nawn hlah,” tiah a ti. Cuihruangah, damnak a
hmutu pa ih a tuah dingmi lakin, a tuah dingmi
tuanvo a neihmi cu amah hrang le a duhmi tuahnak
ah si loin, Pathian hmin sunlawinak ding hrangih
nun hi a si.

Thukhaikhawmnak
Taksa damnak cu zo hnenah a ra, zo in
thuneihnak a nei ih damnak ih a sullam hi ziang a si
timi hi Johan 5:5-11 sungah kan hmu. Cumi
sungah kum 38 damlopa ih damnak le Jesuh ih
simmi thu sungah fiangte’n kan hmu thei. Kum 38
damlopa ih damnak a conak san cu, Jesuh cu
minung ih sinak a thei thluh ih, Jesuh thupek
thlunnak thawngin damnak a hmu ih a damnak san
cu Pathian hmin sunlawinak ding hrangah a si.

Cangvaihnak le Thunetnak
(5-10 minutes)

Cangvaihank
Innleng ah suak in zirh aw, asinain innleng ah a
remcang lo asile innsungah zirh aw. Group pakhat
ah minung 2 tal um ding in ret aw. Cuihhnu ah
tuihsun ih an zirhmi midang simnak le an nunnak ih
damnak an comi parah pakhat le pakhat Pathian
hnenih lungawi thu sim in thlacam tlang ding in fial
aw. (Zirhtu hrang)

Thlcamnak: Damnak an hmuhnak pawl tete khal
pakhat le pakhat simawkternak caan pek aw.
Cuihhnu ah an damnak parih an lungawinak thuhla
pakhat le pakhat an thiam daan cio in thlacamnak
tuah ter aw.

Zarh khat sungih tuah dingmi le reltlangnak:
Tuihsuun ih an zirhmi kha an thiam daan in midang
simter aw, cumi an simmi kha an simmi pawl in an
cabu “note book” ah nganter aw. An hmin kha
cahnah ih a tlunlam ah nganter awla cule an simmi
kha a tangah nganter aw. Inn ah tlunter in, zarhkhat
sungah midang ih an simmi kha, a malbik zarhkhat
sungah veithum tal thlacam saalnak an neih sak

dingin fial aw.

Nunnak ih laakluh dingmi
Jesuh in kan sim hlan hman in kan dam lonak
in thei saktu a si.
Jesuh ih tongkam thlunnak ah, taksa le
thlarau damnak a um a si. Kan damnak hi
minung kan thilti theinak ruangah si loin,
Bawipa ih zaangfahnak le kilhimnak thawng
in a si.
Kan nunnak ih kan damnak hi, sual tuahnak
le kan duhmi ngahnak ah si loin, Pathian hmin
sunlawinak ding hrangah a si.

Thusuhnak
1. Kum 38 damlo pa ih a damnak cu

ziangruangah a si?
Ans - Jesuh thupek a thlunnak thawngin.
2. Jesuh in kum 38 damlomi pa a damternak san

ziangruangah a si?
Ans- Pathian hmin sunlawinak ding hrangah a si.

Thunetnak (3 Minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Thulu

Jesuh in Lazaras a Nungter saal

Thuhmaihruai
Nauhak pawl kha paper le pen pawl ralringter cia
aw. YouTube ah, “Episode 09: I Am the
Ressuretion and Life (Part II)”3 Zuknung zohter
aw. Cumi hnuah, nauhak pawl kha an zir ngahmi
cahnah parah nganter aw.

Thuzirnak (30 minutes)

1. Jesuh cu Thawhsalnak le Nunnak
a si.
Jesuh in, “Keimah cu thawhsalnak le nunnak
ka si, zokhal sisehla Keimah ii zumtu cu thi
hmansehla an nung sal ding,” a ti. (Johan 11:25)

Minung pakhat a thizo nain a thosaalmi minung
nan hmuh dahmi a um maw? Nan rualpi pawl in an
lo simmi thu nan thei dah maw? Asilole, YouTube le
Video ah nan hmuh dahmi an um maw? Hivek
thilmak ih kan theih tikah kan mang a bang cio ding
ka zum. Mithi a thosaalmi thuhla hi leitlun thuthang le
mifim pawl ih cauk nganmi khal ah a um tamzet ding,
asinain, Bible sungah mithi a thosalmi a um ih a hmin
cu Lazarus a si.

Lazarus le Jesuh hi thei awzet an si. Veikhat cu
Lazarus a thi ih cumi thuhla kha, Jesuh hnenah an
sim. Cuhnu ah, Jesuh in Lazarus a thih hnu ni 4 a rei
zo hnuah Lazarus ih a ruak umnak ah Jesuh cu a feh.
Cutikah Lazarus ruakvui dingih a ummi nunau nu
pakhat, a hminah Martha an timi in Jesuh hnenah,
Lazarus a thih hlanah ra um awla cu a dam saal ding
na’n tiah a sim. Jesuh in ziangti’n Martha hnenah a

BUNG - IX

JESUH IN MANGBANGZA A TUAHMI THU

JUNIOR CLASS

ZIRNAK - 4

Bible caanghril
Jesuh in a hnenah, “Kei cu thawhsalnak le
nunnak ka si. Zokhal keimah i zumtu cu thi
hmansehla an nung ding” tiah a ti. __Johan 11:25

Bible siar ding
__Johan 11:1-44

Tumtahmi
Jesuh cu thihnak tlun khal ah thuneitu a si ti an
theihnak dingah.

Hmuaknak
 Cibaibuknak le hmuaknak
 Zir dingmi thuhla simcianak
 Kan dung zarh zirhmi sutsaalnak
 Thlacam dilduhmi dilnak le thlacamtlangnak

Cangvaihnak
Minung pahnih pahnih in group pakhat ah ret
awla, a tanglam ih thusuhnak pawl ih thulehnak
neiter awla an kiang ih a ummi pawl hnenah an
zir ngahmi simter aw.
 Mithi a thosal timi thu nan thei dah maw?
 Mithi thoter theitu minung nan thei mi an

um maw?
 Mithi pawl ih thlarau hi zo in thuneihnak a

nei ding nan zum?
 Mithi, ni 3-4 a thi zomi, a nungsal mi hmu

aw la, a nungtertu hi ziangtin na ruat ding?
Nunau le Mipa pawl Bible dangdang
siarnak. (An siarmi sungah an zirsuakmi kha an
rualpi pakhatkhat hnenah simter aw).
 Nunau pawl: Johan 11:28-37
 Mipa pawl: Johan 11:38-48

sawn saal ding nan zum? Jesuh in, Martha hnenah,
Lazarus cu a nung saal ding tiah a ti. Cutikah,
Martha in a simmi cu, ninetabik ahcun a thosaal
ding ka zum, tiah Jesuh hnenah a ti. Cutikah Jesuh
in a hnenah, Kei cu thawhsalnak le nunnak ka si
tiah a ti. Jesuh tongfang kan zoh tikah thuhla pahnih
kan hmu thei, Jesuh cu Thawhsalnak le Nunnak a
si.

Jesuh cu thawhsalnak le nunnak parih thuneitu a
si. Bible in thawhsalnak thu tampi a sim, asinain
Martha hnenah Pathian thuthiam pawl in tampi an
zirh tikah, thawhsalnak cu ni netabik ah minung
hmuahmuah kan tho dingih Pathian in kan thu in
then lai ding timi pawl lawng hi an zirh theumi a si.
Cumi cu “ninetabik ih thawhsalnak tiah an ko.”
Jesuh khal in a sim vemi cu, “Kei cu Thawhsalnak
le Nunnak ka si” a ti. Jesuh ih a sim duhmi ziang a
si ding nan zum? Jesuh ih a sim duhmi cu,
thawhsalnak le nunanak parih thunei rerotu le a
ralai dingmi khal ih thu a nei laitu ding cu Keimah
ka si a ti duhnak a si. “Jesuh ih thawnnak le
nunnak ka si a tivek in Amah cu a si taktak.
Kan nunnak ih, thlarau le taksa nunnak khal
ah Jesuh cu thuneitu sangbik a si.”

2. Ziangkim tlunih thuthen tu le
Thuneitu cu Jesuh a si
Jesuh in ni 4 lai a thihnak a reizomi Lazarus
cu, “Lazarus ra suak aw, tiah a tiih lazarus cu
a nung saal.” (Johan 11:43).

Jesuh in Martha hnenah, Kei cu thawhsalnak le
nunnak ka si a ti hnuah, Jesuh in Pa Pathian hnenah
lungawithu a sim ih, Lazarus cu a thotersaal tiin
Bible sungah kan hmu. Jesuh Lazarus a nungter
saal tikah, a tongkam lawng a hmang timi Bible in a
simmi hi, ziangti’n kan ruat? Kan zum maw? Nan
ruahnak in sim cio uh? Mirang Bible ahcun
“Lazarus, come out” tiah Jesuh ih a auh hnuah
Lazarus cu a nung saal. Kan hmu theimi cu, Lazrus
thoter dingah Jesuh in thu a pek tinak a si.
Ziangruangah Jesuh tongkam hi hitluk ih thu a nei
timi a tangah kan zir bet ding.

Johan 5:25, 28-29 sungah Jesuh in thawhsalnak
le nunnak thu a sim tikah hiti’n a sim. “Thungaite
in ka lo sim: Mithi in Pathian Fapa ih aw an
thei ding; a theitu hmuahhmuah in nunak an
ngahnak caan a ra dingih atu khalvah a
thleng rero zo … hiti a si ruangah nan
mangbang hlahvuh; mithi hmuahhmuah in a
aw an thieh ih, an thlan sung ihsin an suahnak
tikcu a ra thleng ding: Thil tha a tuahtu pawl
cu nung dingah an thosal ding; cule thil tha lo
a tuahtu pawl cu hnon dungah an tho saal ve
ding,” tiah a ti. Kan run siarmi thu ih ziangmi si
nan thinlung suangah Jesuh tongkam hi thu a nei
timi nan zum? Jesuh ih tongfang kan zoh tikah,
Kumkhua nunnak cu kan thih hlanah kan nei thei,
asinain ni netabik ah Pathian ih thawhsalnak a um
ding tiin in sim vekin thawhsalnak khal a um
taktak ding. Ni netabik ah kan zatein kan tho saal
dingih, cuhnu ah Pathian in thu in then dingih, a
zumtu cu amah hnenah kumkhua kan um ding ih a
zumlotu cu hremhmun ah an thleng ding.

Thukhaikhawmnak
Kan nunnak hi Bawipa hnenah kan hlan ih, a
parah lungawithu sim thaimtu kan si ding hi
Bawipa ih duhmi a si. Jesuh in kum 2000 a rei
zomi kum ah thawhsalnak le nunnak ka si tiah a
sim, cumi vekin atu san le a ralaidingmi san khal
ah, anih cu thawnsalnak le nunnak a si ringring ih
thuneihtu sangbik khal a si.

_______________

Nunnak ih laakluh dingmi
Jesuh cu kan taksak le thlarau ih thuneutu
sangbik a si.
Jesuh tong kamkhat in kan taksa le thlacan
nunnak le damnak in pe thei.
Rundamnak kan co theinak dingah, minung
zodang hman in tuahsak thei lo, Jesuh lawng
ih in tuahsak theimi umsun a si.

Thusuhnak
1. Thawhsalnak le Nunnak ka si a titu zo a si?

Ans - Jesuh Khrih
2. Taksa le thlarau hrang ih ruahsannak neitu zo a

si?
Ans - Jesuh Khrih

Cangvaihnak
•     A thok ih an zohmi Jesuh in Lazarus a

thawhtersalnak movie tawite kha nauhak pawl
zohter saal aw.

•    Nauhak pawl hnenah thusutnak nei aw. An
kiang ih a ummi sungin, an rualpi a si lemlomi
pawl thawn, tuihsuun ih an zir suakmi le movie
clip tawite sungih an zirmi kha, midang hnenah
simnak neiter aw.

Thunetnak (3 Minutes)
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar

cia dingmi simnak
 Thlacamnak le thlahnak



ZIRNAK 4 - Page 86



ZIRNAK 1 - Page 87

Thulu
A Hlomi Tuu Tahthimnak

Thuhmaihruai
Cafang thupi ih zirhnak: Matthai 18:10-14 kha siarter
awla, cule cafang an theih lomi kha an cahnah parah
nganter aw. Cule, cahnah in an nganmi na simter hnuah
simfiangnak nei awla cuhnuah a sullam nganter hngai aw.
Netabik ah, tuuhlo le tuuhlo a hawltu cu zo pawl an si timi
simfiangnak nei aw. Tuuhlo cu milai kan si ih, tuhlo a
hawltu cu Pathian a si timi simfiangnak nei aw.

Thuzirhnak (30 minutes)
Milai Fapa cu a hlomi hawl ding ah a ra.
Milai Fapa cu a hlomi hawlding le Runding ah a ra.

Matthai 18:11.

A. Milai Fala cu Jesuh Khrih a si.
Pathian si bang awla na thu a ngailotu hmuahhmuah hi
ziangti’n na tuah ding? Cule, minung ah cang-aw lo tisehla
nan paih pei maw? Pathian a simi in minung a cang ding
timi cu thil harzet a si. Pathian rori minung a cang timi
thuanthu ah nan thei dahmi a um maw? Asilole, Minung
asinain Pathian ah a cang dahmi nan theihmi a um maw?
Bible ih in zirhmi cu, Pathian cu minung sersiamtu a si tiin in
zirh, asinain cuih sersiamtu Pathian cu Minung ah a cang
tiin in zirh. Cumi cu a hmin zo a si ding nan zum (Jesuh)

B. Milai fapa cu misual hawl dingah
leitlun ah a ra.

Milai fala timi tongfang nan theih vete in nan thinlung
sungah ziangmi a um? Milai sinak hi ziangvek pawl an si?
Pathian hi milai a si thei ding nan zum maw? Kanmah
sungah Pathian cu Milai a cang ding timi cu zum a theih lo
ih a cang theilo tiin in simtu an um ding ka zum. Bible ih in
zirh vekin, Jesuh cu Pathian rori a si ko nain, Kannih

BUNG - X

JESUH IH SIMMI TAHTHIMNAK THU

JUNIOR CLASS

ZIRNAK - 1

Bible cangrhil
Milai Fapa cu a hlomi hawl ding le
rundam dingah a ra, tiah a ti. __Luka
19:10

Bible siar ding
__Matthai 18:10-14

Tumtahmi
Jesuh cu a hlomi hawl dingah le rundam
dingah leitlun ah a ra ti an thei theinak
dingah.

Hmuaknak
 Cibaibuknak le hmuaknak
 Kan dung zarh zirhmi sutsalnak
 Tuihsuun zir ding thuhlu simnak
 Thlacam

Timtuah daan
Nauhak pahnih kha hril awla
cangvaihnak a bawmtu dingah ret hngai
aw. Nauhak a dang pawl in hmailam ah
ret awla cule minung pakhat kha mihlo
cule pakhat kha a hawltu tiin ret aw.
Nauhak pawl kha mihla le mihlo hawltu
ding thuhla na sim hnuah, hiti’n
thusuhnak nei aw. Mihlo in a hlo tiin a
thei aw maw? Mihlo in maw a hlo lomi
in hawl? Hti’n sim aw. Mihlo in ka hlo
tiin a thei aw dah lo ih a hlo lomi in a
hlomi an hawl theu.

misual pawl in rundam dingah, Minung sualnak nei
lomi kha, kan hrangah a nunnak pek a tul ruangah,
Jesuh cu Pathian a si ih, sualnak neilo a si ruangah
kan hrangih a nunnak a pek theinak a si. Pathian ih
in duhdawtnak ruangah, Pathian rori cu milai taksa
kengin milai fapa ih a rungcannak a si.

2. Pathian in pakhat te hman hloral
ding ah in siang lo
Vancung ih a ummi nan Pa in hi nauhak tete lakih
pakhat hman hlo dingah a siang lo a si. Matthai
18:14. Na duhdawtzetmi fala tlangval, nulepa, u le
nau hi hmun pakhatkhat ah feh in a hlo sokhaw tiah
lo simtu um sehla ziangti’n na tuah ding? Asilole, a
fala tlangval, nulepa, u le nau hi hmun pakhatkhat
ah feh in a hlo sokhaw tiah lo simtu an um nain,
midang in zohman in an ngaihsak lo tiin lo simtu um
sehla ziangti’n na ruat ding? Zohman in a duhdawt
mi pakhatkhat a hlo tikah a hawl ih a ruat ringring ti
cu kan theih ciomi a si. Mi hrekkhat cu kan caan le
thazaang asilole neihmi cem tiang khal in kan hawl
cio ding ka zum.

Bible sungah, milai hi Pathian in in sersiam ih cule
in duhdawttuk tiah a sim. Pathian in ziangruangah
milai hi a sersiammi zate lakah a duhdawt hleice
timi cu a hlan ah kan zir zo, a thei laitu nan um
maw? (thlarau nei ih sersiammi kan si ruangah a si).
Pathian in thlrau neimi milai cu kan thih hnu khalah,
kan thlarau hi hremhmun ah a feh ding hi in siam
hrimhrim lo, ziangahtile in duhdawttuk ruangah a si.
Curuangah, a neihsun a fapa Jesuh cu kan hnenih in
peknak a si. Hremhmun kan feh ding in sianglotu
Pathian a si, asinain, hremhmun na feh lonak ding
ahcun, Jesuh cu na Bawi le Rundamtu ah na cohlan
a tul a si.

Thukhaikhawmnak
Taksa hi a thithei, asinan thlarau cu a thithei lo
curuangah thlarau thihnak hi zohman a hrial theitu
milai ah an um lo. Curuangah thih hnuah kan fehnak
ding cu hmun pahnih lawng a si, Hell lole Van ram an
si. Curuangah Milai Fapa Jesuh Khrih cu a hlomi
nangmah le keimah hlawl dingah Pathian a simi cu
Milai taksa keng in leitlun ah a rung tumnak a si.

Nunnak ih lakluh dingmi
Kumkhua Pathian a si ringring mi cu milai ah
a rung cang ih, cumi cu a hmin ah Jesuh asi.
Mitampi in, Pathian a simi minung ih a cang
cu a cang theilo tiin an hmusuam ding, asinan
kan nih cu Bible in zirh vekin a pomtu ding
kan si.
Pathian minung ah a rung caannak cu
nangmah le keimah misual in duhdawttuk
ruangah a si.
Zokhal thlarau kan nei thluh, curuangah
kumkhua in hmunnuam ih kan um ringring
theinak dingah, Pathain minung ih a cangmi
Jesuh hi kan Bawi le Rundamtu ih kan
cohlang ding hi Pathian ih in tumtah sakmi
lamzin a si.

Thusuhnak
1. Minung thlarau ih fehnak ding hmun pahnih in

sim aw?
Ans - Vanram le Hellram

2. Ziangruangah Jesuh cu leitlun ah a ra?
Ans - A hlomi hawl dingah

Cangvaihnak
Bible siarnak ih zirhnak: Matthai 18: 10-14
sungah cang pakhat tete in ret aw la, cule an zate in
pek aw. Cang a bangaw mi a cotu khal an um ding.
Bible cu zohlo ih an siar theinak ding hrangah a luat
in ciatternak nei aw. Anzate voi khat ciar siarter sal
aw, asilole Bible bungcang abngaw ih a cotu pawl
kha group tete in them aw la grou tete in siarter aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar cia

dingmi simnak
 Thlacamnak le thlahnak

Thulu

A hlomi fapa tahthimnak

Timtuah daan
Bible canghril luat ngahnak: Johan 3:16 - Pathian in leilung
hi a duhdawtzet ruangah a Fapa neihsun a pek ih amah a
zumtu hmuahhmuah cu thi loin kumkhua nunnak an co ding.
 Print sak cia daan ding:
o Na hmin: _________________
o _______________: _____ in ____________ hi a
__________________________________________________________________________
zumtu hmuahhmuah cu __________________________
nunnak an co ding.

Thuhmaihruai
Nauhak minung 6 in hmailam ah suakter awla, cule group
pakhat ah minung 3 in ret aw. Cuhnuah, group pakhat kha mi
riahsia hmel cuangter aw, cule pakhat kha milungawi hmel
cuangter aw. Cuhnuah, nauhak dang pawl sut awla,
milungawi maw mi riahsia mi hmel hi a tha sawn tiah sut aw?
Minung kan lungawi vekin Pathian khal a lungawi thei ve.
Asinain Pathian lungawinak cu milai ih inn, mawtaw, thilri tha
kan neih vek men asile, anih lungawinak cu a dangzet a si.
Tuihsuun ih kan zir dingmi cu Pathian ih lungawinak cu
ziangvek a si timi a si tiin sim awla toter saal aw.

Bible zoh lo an ngahmi kha an zate in aw ringzet in siarter
aw. Johan 3:16 - Pathian in leilung hi a duhdawtzet ruangah
a Fapa neihsun a pek ih amah a zumtu hmuahhmuah cu thi
loin kumkhua nunnak an co ding”

Bible cangrhil
“Pathian in leilung hi a
duhdawtzet ruangah a Fapa
neihsun a pek ih amah a zumtu
hmuahhmuah cu thi loin kumkhua
nunnak an co ding”. __Johan
3:16

Bible siar ding
__Luka 15:11-32

Tumtahmi
Pathian in minung hmuahhmuah a
duhdawt ti an thei theinak dingah

Hmuaknak
 Lungawi thu
 Kan dung zarh ih zirmi

sutsalnak
 Thlacamnak
 Tuih zarh zir dingmi thulu

simcianak

Thuzirnak (30 minutes)

1. Sualsirnak lungput cu Pathian in
a hnong dah lo
Ka tho pei ih ka pa hnenah ka feh ding. Ka pa,
Pathian parah le na parah ka sual zo. Na fapa si
dingah ka tlak nawn lo; na hnatuantu na sal pakhat
ah i tuah hram aw, tiah ka va ti pei, tiah a ruat.
Curuangah a pa ih hnen kir dingin a pok. Luka
15:18-20.

Minung pakhat in na parih thil an tisual ih in
ngaithiam aw tiin a lo dil tikah, zinagti’n nan sim
theu? Nan thinheng dah maw? Minung pakhatkhat
na hnenah ra in, minung pakhat hnenah a sual a
sirih ngaithiam a dil nain, a ngai thiam lo thu lo simtu
um sehla ziangti’n na ruat ding? Leitlun thuanthu
kan zoh tikkhal ah, buainak a daitertu hriamhrei
pakhat cu sualsirnak hi a si.

Minung kan nunnak ah minung pakhat hnenah
kan sual ti kan thei nain ngaidamnak kan dil lo
tikah, kan thin a nuam dah maw? Bible sungah
unau pahnih an um ih an pa hi milianzet a si. An
unau in a neihmi co dingah thu a tiam hngai ih a
neihmi sung ihsin a zem hgnai veve. Nautadeuh pa
cu paisa a hnen a um vetein hmundang hlapi ah a
feh ih a paisa duhduh in a hmang. A pa ih duhmi cu,
paisa a pekmi hmangin an cawm aw dingih an
innsang le midang bawmtu si ding hi a si. Asinain a
fapa nautadeuh cu a pa duhdawtnak thei lo in paisa
cu a duhduhnak ah a hmang. Cuvek in nan fapa hi
um sehla ziangti’n nan tuah ding?

Nautadeuh pa cu paisa hman ding a neih lo dikah
farahzet in a um ih a thinlung sungih a ummi cu ka
pa hnenah ka kir saal ding ih, tucu a fapa dinhmun
si loin, a sal dinhmun vekin a hnen-um tetal ka tuan
duh tiin a ruat. Sualsirnak thawn a pa hnenah a kir
tikah a pa in a ngaidam. Cumi thuanthu sung vekin,
Kan Pathian hi sualsirnak lungput a hnonglotu a si.
Veiziat si Pathian hnenah sualsirnak thawn, Bawipa
na hnenah ka sual, in ngaidam aw tiih a simtu kan
um dah maw?

2. Kan zawn in ruat ringringtu
Pathian a si
Caw faate a thawbik kha va that uhla lungawinak
puai tuah uhsi! Ziangahtile ka fapa cu a thizo na’n a
nung saal; a hlozo na’n hmu saal a si. Luka 23-24.

Minung pakhat a parah sualnak na tuah ih
ngaithiam na dil tikah, a lo ngaithiam ih, a lo
lungawipinak langternak ah puai lo tuah sak sehla
ziangti’n na ruat ding? Asilole, leitlun thuanthu ah
sual ngaidamnak ruangah puai an tuah timi na thei
dahmi a um maw? Cuvek a um asile puai a neitu le
a hmangtu zate an lungawi cio ding nan zum maw?

Minung pakhat ih a lungawinak a langtermi
sangbik cu a ral pawl a ngaithiam ih an hrangih
ngaithiamnak laksawng a pek hi a si. Cumi vek
thuanthu hi Luka 15 sungah kan hmu ih cumi cu
Pathian ih in ngaithaim daan vek a si. Pathain
hnenih kan sual kan sir tikah in ngaithiamtu lawng si
loin, kan sual in ngaithiam hnu khalah thluasuah a
phunphun in pebettu khal a si.

Pathian hi kan nunnak ah kan taksa le thlarau le
kan sinak zate in thluasuahtu a si. Mi tampi in
Pathian in ngaidamnak kan tul lo, ih Pathian cu a
sualtuk, ziangahtile Bible sungah minung tampi a
that tivek ih a simtu khal nan theimi an um thei. Nan
thei dah maw? Asinain, minung tampi in Bible in in
zirhmi an sim hngilh theumi cu, Pathian cu an
hnenah an pan ih an sual a ngaidam mi pawl, lei le
van thluasuah a pekbet saal ringring timivhi a si.

Thukhaikhawmnak
Pathian in leilung hi a duhdawtzet ruangah a Fapa
neihsun a pek ih amah a zumtu hmuahhmuah cu thi
loin kumkhua nunnak an co ding. Pathian Fapa
neihsun Jesuh zumnak sung lawngah rundamnak a
um.

______________

Nunnak ih laakluh dingmi
Pathian cun sualsirnak lungput a neitu
ziangtik hmanah a hnong dah lo. Na nunnak
ah ziangvek sualnak na neih khal ah, Pathian
hnenih na kir saal tikah Pathain cun a lo
ngaidam thei ringring a si.
Nan nunnak Pathian hnenih na sualsirnak
thawn amah na pan tikah, na sual a lo
ngaithiam lawng silo, thluahsuah tampi a lo
pe ding khal ah a tiar aw ringringtu Pathian a
si.

Thusuhnak
1. Pathain in a fapa leitlun ih a peknak san

ziangruangah a si?
Ans - Leilungmi a duhdawt ruangah

2. Kumkhua nunnak kan neih theinak dingah
ziangtuah a tul?

Ans - Pathain Fapa Jesuh Khrih zum a tul

Cangvaihnak
Fianhrial thlacamnak: Pathian le minung hmai ih
sualnak an tuahmi pawl kha cahnah parah nganter
aw. Cuhnuah, anzate in an mit singter in an hrangah
Pathian henah sualsirnak le midang hnenih an
sualnak pawl kha, aw tong lote in thlacamnak
neiter aw. Cuhnuah, an nganmi kha inn ah tlunter
awla zarhkhat sungah, midang parih an tuahmi kha,
midang hnenah ngaidam dilding in fial aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar

cia dingmi simnak
 Thlacamnak le thlahnak

Thulu
Samaria Mitha Tahthimnak

Thuhmaihruai
Zuknung tawite zohnak: YouTube ah “Parables of Jesus
The Good Samaritan” tiin hawl awla “From Scripture” timi
pawl ih an tuahmi zuknung “5:01 minutes” sungih a ummi
kha a si ding. Zuknung nan zoh theh ah midang duhdawt
theitu an sinak dingah thlacamnak neiter aw.

Thuzirnak (30 minutes)

1. Pathian kan duhdawtnak cu midang
kan duhdawtnak in langter ding a si.
Bawipa na Pathain cu na thinlung hmuahhmuah, na nunnak
hmuahhmuah, na cahnak hmuahmuah le an ruahnak
hmuahmuah thawn an duhdawt pei ih na innhnen cu nangmah
na duh awk vekin na duh hai ve pei, tiah a ti. Luka 10:27.

Nan kiangkap ah farah harsa lole miih an thawi ih
zianghman a tuah theilomi minung nan hmu dah maw? Cuvek
minung pawl nan hmu caan ah nan thinlung ziangti’n a um
theu? Nangmah teh cuvek in midang hmuhsuam tivek nan
tong dah maw? Kan duhdawtmi hnenih thil tha tuahsak le
anmah zawnruahnak lungput nei cu a olzet, asinain, midang
kan theih lomi hnenih thatnak le lungawinak tuahcu a harzet.
Leitlun ah milianbik pahnih ih nazo pakhatah ting 80 in ting
116 lai an ngai tiin an sim. Asinain, himi milian pawl hi
mifahrah le in-ei ding nei lo pawl an bawm ringring timi kan
hmu lo. Ziangahtile, an thinlung sungah mifarah le in-ei ding
neilo pawl bawm duhnak ungput an nei lo ruangah a si.
Nannih teh, leitlun milianbik si uhla, midang bawmnak ah nan
sumpai tampi nan hmang ding nan zum maw? Asilole, na
unau lole Na Pa le Nu hi miharsa sisehla sumpai tampi nan
bawm ding nan zum maw? Midang bawm ding in cu, midnag
hi kan thinlung zate in kan duhdawt a tul tinak a si.

Bible cangrhil
Na innhnen kha nangmah na duhdawt-
awk vekin na duhdawt ve pei, ti hi a
si. __Matthai 22:39

Bible siar ding
__Luka 10:25-37

Tumtahmi
Mi bawmtu cu Pathian duhnak a si ti
an thei theinak dingah.

Hmuaknak
 Lungawithu
 Kan dung zarh zirmi sutsalnak
 Tuihsuun zir dingmi thulu simcianak
 Thlacamnak

Timtuah daan
Bible cafang thupi zoh

tlangnak: nauhak pawl ih an co theh
thei ding in, Luka 10:25-37 sungih
Bible cang hi cang pakhat lole pahnih
in print sak aw. Cumi a print mi na
pek hnuah, anmahte in zohternak nei
awla cafang sungih an zir tharmi kha
an cahnah parah nganter aw. Cuhnuah
ziangruangah a thupi tiin an ruat timi
kha sut saal awla, cafang thupi a thei
lotu pawl kha, nangmah in ziangmi si a
thupi timi sim awla an cahnah parah
nganter aw.

Zarh dang ih kan zir zomi khal ah, Chrihtian pawl
cu mi hmuhsuam ding le midang thinnuam lo ih a
tuahtu ding kan si lo timi kan zir theh zo.
Ziangruangah leitlunmi le Chrihtian pawl hi kan nun
daan a bang aw lo ding, tiin nan zum? Chrihtian
pawl cu Pathian neitu kan si ih a thupek thluntu
ding kan si. Pathian cu kan thinlung, ruahnak, le
thazaang zate ih kan duhdawt kan ti tikah, amah
Pathian ih duhmi kan tuah ding tinak a si. Pathian in
mifarah le mi nauta pawl a duhdawt ih an zawn a
ruat theu. Bible Rom cauk sungah tla, Pathian cun
a ral pawl a duhdawt tiin in sim. Cuvek thotho in
kannih khal kan ral pawl kan duhdawtnak a
langnak cu kanmah ih kan duhdawtmi lawng siloin,
kan theih dah lo mi, mifarah le mi nauta pawl kan
duhdawtnak hi a si.

2. Kan tuanmi zate hi Bawipa in in
siarsak ringring.
Midang tampi thawn hnatuan tlang maw, mahte
lawng hnatuan hi a nuam kan ti sawn? Midang
paisa hmang ih midang bawm maw, kanmah paisa
cem ih midang bawm hi nuam nan ti sawn? Midang
in kan tuahmi in porh le lawm caan maw, kan
tuahmi midang ih in porh le lawm lo caan hi nuam
kan ti sawn?

Midang ih kan hnatuanmi an theih ih midang in
kan tuanmi thawngin in porh le lawm ding hi zokhal
kan duh ciomi a si. Minung tampi cu Pathian hna
kan tuan an tiih, mibul ton khawmnak ah cu an nun
a thianghlim ih midang ih an zohmawinak dingah
thilri thatha an hruk tikah an duhtawk theu. Bible
sungkhal ah cuvek thuanthu kan hmu.

Cutikah Jesuh in, “Veikhat ah mi pakhat cu
Jerusalem ihsin Jerikho ah a vung feh. Cutiih a feh
lai ah suamhmang pawl in an kai ih a hnipuan an
hliit hnuah thizikte in an thawi ih an tlansan. Culai ah
puithiam pakhat cu cuih lamzin ah a vung feh
ngelcel; asinain cupa a hmuh tikah khatlam kam in
a hrial ih a fehsan. Cuvek thiamthiam in Levi mi
pakhat khal a va feh ve ih minaa pa cu a hei
zohhliahta ih khatlam kapin a hrial ih a fehsan
ve. Asinain Samaria mi pakhat cu cutawk lamzin ah

khual a tlawng ve ih cuih minaa pa hnen a thleng ih
a hmuh tikah a zaangfah ngaingai. A hei fuuk ih a
hma cu siiti le sabitti a hnih ih thatein a tuam sak.
Cule a hruaimi rannung parah toter in khualbuk ah
a fehpi ih cunah thatein a tuamhlawm. A thaisun ah
ngun tangka fanghnih a suah ih riahbuk kiltupa cu
a pek ih, ‘Hi pa hi thatein run tuamhlawm awla hi
lam ih ka ra kir sal tikah hi pa na zohnak hrangih
na cemmi hmuahhmuah cu ka lo ruul saal thluh
ding,’ a ti,” tiah a sim. Cuih hnuah Jesuh in,
“Suamhmang ih an kaih mipa ih innhnen cu himi
pathum lakah hin zo hi so a si, tiah na ruat?” tiah a
sut. Daan zirhtu saya in, “Amah a zaangfahtu pa hi
a si,” tiah a let. Jesuh in, “Feh awla cubangtuk in
va tuah ve aw,” tiah a ti. (Luka 10: 30-37)

Luka 10: 30-37 sungih an hmu bangin, Samaria
pa hi bikanak khalah midang hruaitu a si lo ih
midang ih upatmi khal a silo. Asinain, anih cu
midang duhdawt ih miharsa le minauta pawl a
zawnruat ih midang a bawm. Cuvek lungput a
neihmi cu Pathian in a duhmi a si, Midang cu
Biaknaklam ah hruaitu an si nain, Biakinn lengih an
suak hnu ahcun midang miharsa le nauta pawl
duhdawtnnak lungput an nei lo ih, an bawm nawn
lo. Pathian cun midang bawm le midang
duhdawttu cu an tuahmi a theih sak ih an ruahmi
vekin thluasuahnak a pek theu.

Thukhaikhawmnak
Pathian cun milai thinlung tiang a hmu thluh ih an
tuahmi tinkim a hminsin sak theu, a thute ih tuahmi
tiang a hmu thluh. Midang hnenih thatnak a tuahtu
le thil fate parih rin-umte ih a nungtu parah
thluasuahnak phunkim a pek theu. Pathian a
biaktu pawl in amah Pathian a famkim bangin
Famkim vivo ding hi a thupizet a si.

______________

Nunnak ih laakluh dingmi
Pathian in midang bamwtu kan si ding hi a
tumtahmi le a duhmi a si, ziangahtile Pathian
cu duhdawtnak le mizawnruattu a si. Pathian
kan duhdawt timi cu midang kan
duhdawtnak ih a lang dingmi a si.
Pathian hrangah hna kan tuanmi zate hi
Bawipa in in theih sak thluh. Midang na
bawm tikah zohman in an lo theih sak lo ih
an lo lawm lo khalle Bawipa in a lo theih ssk
ding hi a thupibikmi a si. Pathian in amah
hmin ih na tuahmi hmuahhmuah cu a lo
siarsak ringring a si.

Thusuhnak
1. Pathian kan duhdawt ti hi ziangvekin a lang

theu?
Ans - Midang kan duhdawtnak in

2. Luka 10:30-37 sungah mitha pa thuhla a simmi
kha khuitawk ih mitha pa a si?

Ans - Samaria mitha pa

Cangvaihnak
Thlacamnak: group pahnih in then aw, cuhnu ah
pakhat le pakhat thlacam tlangnak neiter aw.
Thlacamnak hi veihnih in neiter aw. Veikhatnak,
anmah bulpak ih midang bawmtu an si theinak ding
hrangah. Veihnihnak, an group ih midang bawmtu
an ti theinak ding hrangah. An zate in an tonak ah
na kirter saal hnuah nangmah in midang duhdawt ih
midang bawmtu an si theinak ding hrangah
thlacamnak neih sak aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar

cia dingmi simnak
 Thlacamnak le thlahnak

Thulu
Mi ngaidam lo hnen-um tahthimnak

Timtuah daan
Bible aluat ngahnak: Johan 20:23: Mi an sualnak nan ngaidam
ahcun ngaidam an si ding; nan ngaidam lo a si ahcun ngaidam lo
an si ding, tiah a ti. A tanglam in nganmi vekin print cia awla, cule
nauhak pawl pek aw.

Na hmin: _________________________:
Mi__________________________ ah cun __________
_____________; nan __________________________,
tiah a ti.

Thuhmaihruai
Minung pa 2 kha volunteer tu ding hawl aw. Minung pahnih
kha a naite ah umter awla, cule pakhat hnenah pencil pek aw.
Pencil a neilotu in pencil a neitu ta kha laakter awla, cule pencil
kha khiakter aw. Cuhnuah a khiaktu pa in a neitu pa hnenah
ngaidam dilter awla, pek saal dingin thu tiamter aw, cule ka lo
ngaidam tiin simter aw. Cuhnuah minung pakhat volunteer tu
laak aw. Tunaite ih pencil a siattertu pa kha pencil thar pek awla,
volunteer tu mithat kha a pencil laakter in khiakter aw. Cule, ka
lo pek saal ding tiin simter awla, cuhnuah pencil neitu pa in ka lo
ngaithiam thei lo tiin simter aw. Cule, tlawngta zate hnenah sut
aw, mi ngaidamlotu hi ziangti’n nan ruat? Mi ngaidam lo cu
zohman in kan duhdingmi nun a si lo tiin simbet aw.

Thuzirnak (30 minutes)

1.Vancung uknak nun lakih a telmi pakhat
cu mingaidam nun hi a si.
Mi ngaidam nun a neitu lakah nan uarbikmi zo a si? Mi
ngaidam timi tongfang nan theih vete’n nan thinlung sungah
ziangti’n a um? Midang nan ngaidam theu maw ziangvek pawl an

Bible cangrhil
“Mi an sualnak nan ngaidam ahcun
ngaidam an si ding; nan ngaidam lo
a si ahcun ngaidam lo an si ding,
tiah a ti”. __Johan 20:23

Bible siar ding
__Matthai 18:21-35

Tumtahmi
Pathian in kan sualnak in ngaidam
vekin midang sualnak/palhnak an
ngaidam ve theinak dingah.

Hmuaknak
 Lungawi thusimnak
 Kan dung zarh zir ciami

sutsalnak
 Tuihzarh zir ding thulu

simcianak
 Thlacamnak

si? Mi ngaidam nun a neitu cu zocio khal in kan
upat ih kan uar cio. Asinain, mi ngaidam nun neih
ding hi minung tampi in kan tum lo theu. Midang
ngaithiam lakah a harbik tiih nan ruahmi ziang a si?

Bible sung khal ah Jesuh in thuamthu a sim ih an
thuhla cu hiti’n a si. Veikhat cu mi nigadamtu
siangpahrangah in a salpa leiba tampi cu a rul thei
lo ruangah a ngaidam ih, neta ah pek saal dingin thu
an tiam aw. Siapahrang in an innsang dinhmun le a
hnen-um pa ih harsatnak a theih sak tikah an
innsangzate hrangah hnangamnak a si. Jesuh khal
in, Matthai 18:23 ah, Vancung uknak cu mingaidam
nun hi a si tiin in sim a si. Mi ngaidam nun kan nei
theinak dingah midang ih harstnak theithaim hi a
thupi ngaingai. Mi kan ngaithiam tikah, a
ngaithiamtu khal kan thin a nuam ih, midang kan
ngaithaimmi pawl khal, an lung a awi ve a si.
Ziangahtile, an neih lo laite ahcun an hrangah paisa
malte khal ih a harsazet, cuvek in an neih saal tik
khalah anmah khal, sumpai neilo miharsa pawl
bawm duhnak lungput khal an nei ve cih a si.

2. Mi ngaidam nun a neitu pawl cu
Pathian khal in a ngaidam ve.
Zokhal nan unau kha nan thinlung ngaingai in nan
ngaidam lo a si ahcun vancung ih a ummi ka Pa in a

ngaidam ve lo ding. Matthai 18:35.

Nigaidam nun a neilotu, hnen-um pakhat a um.
Siangpahrang hnenah leiba a nei ih Siangpahrang
pa in a ngaidam. Asinain, anih cu midang in a
hnenah leiba an nei ih, a ngaithiam lo. Siangpahrang
si awla ziangti’n na tuah pei? Siangpahrang in mi
ngaidam lo pa ih thuhla a theih tikah hiti’n a ti.
“Nang sal tha lo, i dil ciamco ruangah i baakmi
hmauhmuah ka lo olh a si. Na parih zaangfahnak
ka neih vekin na hawipi parah zaangfahnak nei ve
ding mawi na si tiah a ti. Siangpahrang cu a
thinheng ngaingai ih cupa cu a leiba zate ih a sam
theh hlan lo thawngah a thlak.” Bible sungah himi
thuanthu hi in sim. Jesuh in himi thuanthu a sim theh
tikah hiti’n a ti, “Zokhal nan unau kha nan thinlung
ngaingai in nan ngaidam lo a si ahcun vancung ih a
ummi ka Pa in a ngaidam ve lo ding.”

Bible sungih Jesuh sim bangin, mi ngaidam nun
hi Pathian in a duh timi kan hmu. Hnenum thalo
pa cun, Siangpahrang ih a ngaidammi cu a hngilh
ih, a hnenih leiba a neitu midang cu leiba a cawh
ciamco ih thawng tiang in a thlak. Curuangah
Siangpahrang a thin a hengtuk ih cupa cu thawng
a thlak ve. Bawipa khal in cuvek nun cu a duhmi
a si lo. Midang a ngaithiamtu pawl cu Bawipa
khal in a ngaithiam ih midang a hmuhsuamtu le
midang ngai thiamnak nun a neilotu pawl cu
Bawipa khal in a ngaithiam ve lo a si.
Ngaithiamnak cu kan nunnak ih kan cahnak
hriamhrei pakhat a si.

Thukhaikhawmnak
Bible in ngaithiamnak le ngaidamnak thuhla
tampi in sim ih amah Jesuh rori khal in a nunnak in
in khihhmuh a si. Mi thinlung tha cu zokhal in kan
duhdawt ih an kiang ih um nuam kan ti, asinain
mitha lo pawl ih kiang um le anmah thawn
pawlkom aw cu zohman in kan duh lo a si.

Nunnak ih laakluh dingmi
Midang kan ngaidam tikah, midang an
lungawi ih kanmah khal kan lungawi.
Curuangah mi ngaidam nun hi kan thiam
ringring a tul. Kan rualpi le mi dangdang in
sumpai in cawi tikah, ka lo pek ding nain ka
nei deuh hrih lo tiin an lo sim tikah,
ngaithaimnak nun te thawn netalam ah pek
saal ding in ngaithiam ringring ding tum aw.

Kan zate in Bawipa ih in ngaidamnak ruat
saal in midang hnenah thinlung neemnak le
tangdornak nei in, midang ngaithiam nun neitu
kan si cio ding hi bawipa in a duh. Mi a
ngaidamtu cu Bawipa khal in a ngaidam ve
ih, mi a ngaidam lotu cu Bawipa khal in a
ngaidam ve lo a si.

Thusuhnak
1. Pathain ih ngaidamank nun a neihtermi pawl

lakih a telmi pakhat in sim aw?
Ans - Mingaidam nun an nei

2. Jesuh in midang sualnak kan ngaidam lole zo in
in ngaidam ve lo ding tiah a sim?
Ans - Pathian in kan sualnak in ngaidam ve lo
ding

Cangvaihnak
Mi ngaidam nun ziang a si tiih an ruahmi kha
simter awla cule WhiteBoards ah ngan aw. Cule,
an simmi zate sungah a thabik tiih an ruatmi kha
pahnih ciar an cahnah ah nganter aw. Innlam ah
tlunter awla, midang hnenah cumi vek ih tuah
dingah simfiang aw. (Hmai zarh an rat saal tikah an
tuah maw tuahlo timi kha nan hnenah lo sim saal
dingah fial aw).

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar cia

dingmi simnak
 Thlacamnak le thlahnak

Thulu

Vanram kai theinak dingah manpek
a tul lo

Thuhmaihruai
Milian tampi leitlun ah an um ih an neihmi sumpai in
an duhmi an lei thei ih, an duhnak hmunah an feh thei.
Milian tiih kan sim tikah, duhmi thilri lol emit hmuh
theih thil pawl nei ih duhnak hmun ih um thei deuh khi
kan sim duhnak a si.

Leitlun ah milian an tampi na in zohman in liannak
ihsin, kan lian tukzo ih paisa ka tul non lo  a titu
zohman an um lo. Bible sung khalah milian tlangvalpa
a um ih, cumi pa in Jesuh thawn an tong aw ih,
cutikah Jesuh in a enihmi hmuahhmuah zuar theh in a
dung ih thlun dingah a ko, asinan, Jesuh dung
thlunhnak in a neimi sumpai a hril sawn. Jesuh ih duh
mi hi leitlun sinak tampi neih maw amah ih dungthlun a
si timi kan zoh ding.

Thuzirnak (30 minutes)

1. Kumkhua nunnak cu sumpai tampi
neih hnakin a sunglawi sawn

Leitlun ah ziangmi si na duh bik, asilole, khuitawk ah
um sehla na duh bik? Na nu le pa ih an lo pek lomi
thil na duh mi ziangmi pawl an si? Kan zaten in kan
duhmi kan ngah thluh lo ih kan duhmi ngah thluh ding
khal in siumpai kan nei fawn lo. A dik maw?

Leiltun ah a farahbikmi cu kan si lo, asinan a lian
bikmi khal kan si fawn lo. Milian kan si lo ruangah
kan duhmi khal kan ngah thei lo mi leitlun thil ah a um
ding. Asinan, milian pawl khal kan zoh tikah, an zatein

BUNG - XI

RUNDAMNAK THU

JUNIOR CLASS

ZIRNAK - 1

Bible CangHril
Ziangahtile nannih cu Pathian zaangfahnak
zaarah zumnak in rundam nan si. Hi
rundamnak cu nan tuannak ruangih nan ngahmi
a si lo, Pathian ih laksawng a si. __Efesa 2:8

Bible Siar ding
__Matthew 19:16-26

Tumtahmi
Rundamnak cu minung lamih tuah tuannak
ruangah kan ngahmi a silo ti an theih theinak
dingah

Hmuaknak
-Lungawithu simnak le hmuaknak
-Kan dungzarh ih zirhmi sutsalnak
-Tusun zir dingmi thulu simfiangnak
-Thoknak thlacam

Timtuah daan
Bible zohlo ngah ih zirhnak: Bible bungcang a
tanglam ih a ummi hi a luat ih ngah in zoh lo ih
ngan thei dingah minutes mallai can pek aw,
cuhnu ah cahnah a lawngmin pek aw la

nganter aw. “Ziangahtile nannih cu Pathian
zaangfah-nak zaarah zumnak in rundam nan si.
Hi rundamnak cu nan tuannak ruangih nan
ngahmi a si lo, Pathian ih laksawng a si. Efesa
2:8”
 Na hmin: _____________________
 ______________________.

an neihmi hi a tawk ih ka nei nawn lo ding a titu an
um ve cuang lo. An neisin ih an duh sinsin.

Bible sungkahlah Jesuh le Milian pa an tongaw
tikah, milianpa in Jesuh hnenah Kumkhua nunnak
nei thei dingah ziang ka tuahding tiah a sut, Jesuh in
a simmi cu, na neihmi hmiuahhmuah zuar theh aw
la, cule mifarah pe aw la cule ka dung iithlun aw
tiah a sim. Milain pa cun a niehmi leiltun thil pawl
cu Jesuh hnak in a duh sawn ruangah Jesuh dung
thlun lo in a um. Jesuh hi zo a si ti le sumpai tampi
hnakin kan thlarau nunnak a thupi sawn ti thei
sehla, a neihmi hmuahhmuah zuartheh in Jesuh a
thlun ding. Smsaw hnak in Kumkhua nunnak neitu
Jesuh thlun a thupi sawn.

2. Kumkhua nunnak neitu kan sinak
langtertu cu Kannunak ah Khrih
pakhatnak kan retnak hi a si.

Ziangruangah vok ih vok rawl a duh nan ramsa
dang a mah thawn a bang aw lo mi pawl ih an rawl
a ei duh lo? Ziangah minung in ramsa pawl ih an
rawl khi kan ei duh lo? Ramsa le minung kan eimi
rawl an bawng aw lonak cu, kan sinnak a bang aw
lo ruangah a si. Cuvek thotho in, Jesuh nei tu le nei
lo tu, lole kumkhua nunnak a neitu le neilotu hi kan
nun ah a danglam ziangahtile, zumtu cu a mah Jesuh
ih in pekmi Thlarau a neitu kan si.

Jesuh le Milian tlangvakpa an ton aw tikkhal ah
Milian tlangval pa cun, a nunnak ah Jesuh hnakin
leiltun sumlepai a duh saw ih curuangah Jesuh a
thlun lonak a si. Cubangtuk ih Jesuh a neilo tu pawl
cun Jesuh hnakin leitlun thil ah an nunak an buai
sawn thei. Jesuh in an thinlung sungah a hnenah ra
dingin a kawhnak aww khal zianghman an siar lo.
Kan nunnak tuahding le duhding tampi a um ko
ding asinan, Jesuh ih aww sawn ngaiin nitinte kan
nunnak ah a mah aw thlun in kan um dinghi
athupizet mi a si. Ziangahtile, Jesuh in
Thuangthangtha John cauk sung khalah ka tu pawl
cun ka aw an thei ih in thlun tiah a sim.

3.  Rundamnak cu Pathian
huhman thawngin a si.
Kumkhua nunnak co thei dingah ziangmi a tul
ding nan zum? Milai in Kumkhua nunnak co
dingah thazaang cakzet si a tul maw?

Milian tlangvalpa hnenah Jesuh in Milian pawl ih
vancung uknak sungih luhhnakin, Kalauk pakhat ih
tthim hnakua sungih luh a ol sawn tiah a sim. Jesuh
ih a simduh mi cu fiangte in caang 26nakah kan
hmu thei ih, minung lam ih a cnagthei lo nak thu a
simnak kha kan hmu. Curuagnah Kumkhua
nunnak cu minung lam cahnak ih co theih asilo ih
Pathian cahnak lawng ih a cnagtheimi a si.

Thukhaikhawmnak
Jesuh hi milai thinlung hmuthluhtu a si ih a tonmi
pohpoh hi an mah in sinak thawng mi pawlkom a
thiam. Milian tlangval pa thawn an tonaw tik
khalah, milian tlangvalpa hi zo a si ih a thinlung hi
ziangvek a si ti khal a thei. Kumkhua nunnak hnak
in leitlun liannak ahril sawn tikah Jesuh dung a
thlun lonak asi. Kumkhua nunnak neih hi leitlun thil
ziangkim neih hnak in a thupi sawn.

___________________

Nunnak ih lakluh dingmi
Pathian telmi ih neihnak cun hnangamnak
nung mi a pek thei lo, ziangahtile duh sinsin ih
diriam ti a um lo. Jesuh lawng hi nun
diriamnak umsun a si.
Rundamnak cu minung cahnak ih neihtheih le
cotheih a silo, Pathain kutcak le huham
ruanglaw ih a cang theimi a si.

Thusuhnak
1. Leitlunah ziangkim hnakin a thupi bikmi

pakhatnak ziang a si?
Ans - Kumkhua nunnak
2. Kumkhua nunnak kan co ti langtertu lakih a

telmi pakhat in sim aw?
Ans - Jesuh kan nunnak ih pakhatnak kan retnak

Pathian huham kan parah a thleng

Cangvaihnak
Nunak le mipa pawl khal a burbur in bur hnihah
retaw, cuhnuah a burbur in Bible zohlo an ngah mi
kha siarter aw, cule, Bible an siar theh hnuah
cahnah a lawngnak an nganter aw la, inn lam ah
tlunter in an nulepa hnenah pekter aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar

cia dingmi simnak
 Thlacamnak le thlahnak

Thulu

Misual ka si maw?

Timtuah daan
Cahnak a lawngmi sungah sualnak hi ziangvek a si timi nganter
aw. Cumi cahnah cu nangmah in a tanglam ih a umvek in ngansak
cia aw.

Thuhmaihruai
Leitlun ah minung tamp ikan um, minun gmithmuahah misual le
mitha kan um. Mitha tiih kan ruahmi pawl cu, thiltha a tuahtu le zuu
inlo, kuatfop lo, tivekpawl an si. Pathian khal in milai hi zinagvek
kan si tiin thei ih, zovek hi misual an si timi a thei ve. Bible sungah
fiangten Pathian ih minung a hmuhdaan a sim ih zokhal misual kan
sitheh tiah a sim. Misual kan sinak kan zoh ding.

Thuzirnak (30 minutes)

1. Milai kan zatein misual kan si theh
A sual dahmi mi lole misual a si lo ding tiih nan ruahmi an um
maw? Ziang ruangah a sual dah lo ding tiah na zum. Na kiang ih a
ummi minung pakhatkhat hnenah a sual dah lo ding tiih na ruahmi
minung kha sim aw la ziangraungah na zum timi sim aw.

Minugn pakhatkhat misual as ilo ding tiih na ruahmi an um asile, a
tuahmi ah sualnak a neih lo hmanah, a ruahnal tetal cu a sual ko

Bible Canghril
“Kan zatein misual kan si theh
ih Pathian sunloihnak kan co
baan lo”. __Rom 3:23

Bible Siar ding
__John 8:1-11

Tumtahmi
Rundamnak kan tul zia an theih
theinak dingah.

Hmuaknak
• Tlawngta hmuaknak
• Kan dungzarh ih zirmi

sutsalnak
• Thlacamnak

Sualnak tiih
na ruahmi pawl

Mitha lole mi felpawl ih ruahmi
tiih na ruahmi pawl

ding tiin na zum maw? Milai ih kan sualnak hi zo in
kan theibik ti asile, kanmah hi kan si.

Voikhat cu Jesuh hnenah sualnak aneimi
nunaupakhat kha an hruai ih, cumivek sualnak a
neitu cu lungto in an dengthat theu. Asinan Jesuh in
sualnak a nei lo miin denguh tiah a sim ih cuhnuah
zohman in an dengthat nganlo ziangah tile an zate in
sualnak a neimi hlir ansi.

Milai hi zohman misual lo kan um loih kan zate in
kan sual theh ziangah tile kan nu pumsung ih kan
um lai ihsin misual kan si ih sual ci in kan suak
ruangah a si. Curuangah, sualnak ka neilo a titu cu
mi hrokhrawl kan si,

2. Misual ka si ih Rundamtu ka tul
tiih Jesuh hnen a pantu pawl in
rundahnak an co theu

Keicu mitha ka si ko, sualnak tumpi ka tuah lo
tiih a ruat aw tu kan um maw? Kumkhua nunak ka
neizo a titu nan um maw? Rundamnak kan co daan
cio kha kan kiangih a ummi minung pakhat hnenah
simnak kan nei cio pei, asinan a sim ngam lo tu
pawl khal kha nan kinagih a ummi midang ih an
simmi kha ngai uh. Nan rualpi pawl ih an lo simmi
sungah thazaang nan ngahmi a um maw? In sim
tehitu nan um pei maw?

Bible sungah Jesuh le midang mipa thawn sualnak
a tuah rero tu minu pakhat an hruai tikah,
Minungtampi hmaiah an fehpi tikah, mdang khal in
a sual a sitiin an ti ih a mah khalin misual ka si tiin a
thei. Asinan in Jesuh hnenah misual ka si tiin a sim
tikah, Jesuh in midang in misual ka si ti an thei ih
lungto in an lo dengthat lo in an lo tan vekin keikhal
in mawh ka lo phurh lo ding tiah a sim hnuah va
suak non hlah tiah a sim.

Jesuh cun misual ka si ti a thei awtu pawl cu an
nunnak ah lungawinak in a khatter ih cuhnuah
rundamnak khal a coter theu. Jesuh le midingfel ka
si a titu pawl an tong aw tikah an buai theu
ziangahtile, Jesuh cu misual rualth a si ih, zohman
midangfel leitlun minung ah kan um lo ruangah a si.

Jesuh in a sualnak ihsin a ngaithiam hnuah innlam
ah vat lung aw la va sual non hlah tiah a sim. Jesuh
rundamnak ka co nan, sualnak kan tuah can a um
thotho tu kan um ding. Jesuh in Nunaunu a sim
bangin sualnak kan tuah lo dinghi in duhsakmi a si.
Curuagnah nitinte sualnak tampi sungih felten kan
um dinghi Bawipa ih a duhmi a si.

Thukhaukhawmnak
Milai zohman mi dingfel kan um lo ih misual kan
si theh, curuangah, ka diungfek tiih a ruat aw tu
pawl cu mi hrokhrol an sirungah Pathian khal in a
hua ih rundamnak khal an co thei lonak a si.
Misual ka si ti a thei aw tu pawl hrangah Pathian in
lamzin in ongsak ih, ka sual a si Bawipa in ngai
thaimaw a titu zate hnenah kumkhua nunnak khal a
pekl theu a si.

_______________

Nunnak ih lakluh dingmi
Leiltun ah midingfel zohmankan um lo ih
misual hril kansi, Ziangraungah tile sual ciih
hrin kan si ruangah a si. Curuangah misual
kan si ti thei in Pathian hnenah kan nun ap
ding hi a thupizet a si. Rundamnak a cotu
nangle kei khal, Pathian in leitlun ah sualnak
tuahtu si lo in dingfelnak phurtu dingih
rundammi kan si.

Thusuhnak (3 Minutes)
1. Rundamnak co theinak ding ih theih poimawh

hmaisa bik ziang a si?
Ans - Misual ka si ti theinak

2. Rundamnak co dingah zo kan pan a tul?
Ans - Jesuh Khrih

Cangvaihnak
Tusun zirnak hramthok ih na tuahmi vekin a dang a
thar a tanglam in nganmi vek in pek aw. Cuhnuah
nangmah nih laksal aw la, thlacamnak than innlam
Bawipa hnenah lungawithu simnak nei aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Midingfel ih a ruat aw tup
awl sinak hi a dik maw dik
lo ziangruangah timi tusun na
zirsuakmi sung in ngan aw.

Sualnak tiih na ruahmi,
tusun na zirhnu ih na
theihfiangmi pawl

Thulu
Sualnak ih man

Thuhmaihruai
Milai hi zokhal misual kan tit heh timi thuhla kan dungzarh ah
kan zoh thehzo. Sualnak in hlawhman cu thihnak a si timi kan zoh
ding. MInung hi zokhal a thi lo ding mi kan um lo, kan zate in kan
thot heh ding zoiangahtile Sualnak ih rah a si. Bible sungah
thihnak hi thuhla tampi in a sim, cumi sungah taksa le thlarau
thihnak a si. Xiangvek thihnak si sualnak ih hlawhman a si timi
kan zoh ding.

Thuzirnak (30 minutes)
1.  Sualnak ih hlawhman cu taksa le thlarau

thihnak a si.
Sualnak ka nei lo a titu kan um maw? Kan dungzarh khalah kan
zir lo, zohman sualnak a nei lotu kan um lo. Sualnak kan ti tikah
ziangruangah sual le sual lo hi a um thei tin na zum? Sual tiih kan
rel rero mihi Bble sungih a ummi thu kan simmi a si ih, cumi cu
Pathian hmai ih sual tiih kan relmi cu a si?

Pathian hmaiih misual kan sinak thawn in Pathian thawn ral kan
si zo. Pathain thawn ral kan sinak thuhla kumthok lam ih kan
zirmi a cingmang laitu kan um maw? Pathain thawn ral kan si
ruangah, Pathian in a ral pawl hrangih a retsakmi hmun ah feh
ding kan si. Cumi cu Bible in thihnak a timi cu a si?

Pathian ih ralpawl fehnak ding hmun, voihnih thihnak ihsin
zinagmi in a lo run thei ding na zum? Leiltun fimnak lole liannak?
Leiltun ih mi hminthangbik na timi na uar bikmi zo a si? Cumi in
Hell ram ihsin a lo run thei ding na zum maw?

Hell ram lole voihnih thihnak ihsin in runsuak theiru hi minung
lole sersiammi thil ah zohdanghman a um lo. Curuagnah Bible in
sualnak a neimi minung cu thihnak lawng hi kanmahlam ah
ruahsannak a um sun cu a si a ti. Kan thlarau rundam dingah
Pathain lawng hi kan ruahsannak umsun a si.

Bible CangHril
Ziangahtile sualnak ih hlawhman
cu thihnak a si. __Rom 6:23

Bible Siar ding
__Joshua 7:14-26

Tumtahmi
Sualnak ih man cu thihnak a si
an theih theinak dingah.

Hmuaknak
-Tlawngta hmuaknak
-Kan dungzarh ih zirmi

sutsalnak
-Thlacamnak

Timtuah daan
Bible zohlo siarnak le Bible
sungih thu mahte zoh fiangnak.
Cahnah a lawngmi kha pakhat
ciar pek aw, cuhnuah Bble luat
ngahcaan mallai pek aw. Bible
zohlo ih an ngahmi kha, cahnah
parah ziangraungah, sualnak
hlawhman cu thihnak a si timi
kha an mahi h theihdaan in
nganter aw.

2.Pathian cun a daan thluh a duh
Pathain ih daan a thlun ruangah taksa lam ah
luatnak a hmuthu le a daan a thlun lo ruangah taksa
lamah harsaknak a tongtu kan theihmi an um maw?
Nan kiang ih a ummi hnenah zo pawl an si
ziangruangah timi nan sim thei pei maw?

Joshua 7:14-26 sungah Pathian thu a ngai lotu
thuthu kan zoh ding. Voikhat cu Israel pawl in ral
an do ih, Pathian in nehnak a pek. Ral an do hlan
ah zohman ralram ih thil  rannung le an neihmi pawl
lak lo ding in a fial. Pathian thupek a thlun lotu
Akhan timi a um. Ral an do ih an neh hnuah sui le
rannung a mawi le a thatha a lak ih a thup. Bawipa
cu ziangkim theitu le hmu thluhtu a si ruangah,
Akhan in a thu a ngai lo ti kha a thei tikah, Joshua
hnenah a sim ih, Joshua ih Akhan te inn sang cu
Israel mipi pawl thawn lungto in an deng ih a thi.

Akhan thuahu inz ignmi si in zirh ding tin nan zum?
Akhan thuanthu kan zoh tikah, Pathain in a thu a
ngai lotu pawl cu a humhim lo timi kan hmu, asilole
Bawipa in a thu ngai lotu pawl cu a humhim lo timi
kan hmu. Milai ih Leitlun ah a thi dingmi hlir kan si,
asinan Bawipa daan a thluntu par ah Bawipa a
lungawi ih lei le van thluasuah a phunphun a pek
theu, asinan a thu a thlun lotu pawl cu, an nunnak
ah harsaknak a tongtheu timi kan hmu.

Thukhaikhawmnak
Thihnak kan timi hi, sualnak ih hlawhman a si ih,
cumi cu taksa le thlarau thihnak a si. Pathain a
tihzah tu le a mah hnenah a pantu pawl cu an
thlarau cu thihnak ih sin nunnak a pek ih cule an
taksa par khalah nunsaunak le thluasuah phunkim a
pek theu. Bawipa ih daan a thlun lotu pawl parah
harsaknak phunkim a thleng thei ziangahtile,
Bawipa ih humhimnak an parah a um lo ruagnah a
si.

_______________

Nunnak ih lakluh ding mi
Sualnak ih hlawhman cu thihnak a si ih, kan
taksa le thlarau thihnak a si, curuangah
Bawipa cu ka thlarau le kan taksa ih luatnak
le ruahsannak umsun a si.
Pathian ih daan thluncu luatnak le nehnak a
si, nitinte a thuhlun dinghi kan tuanvo a si ih a
thu a thluntu pawl cu a kilhim ringring.

Thusuhnak (3 Minutes)
1. Sualnak ih hlawhman cu ziang a si?

Ans - Thihnak
2. Sualnak ih hlawhman ih rahsuah pahnih in sim

aw?
Ans - Taksa le Thlarau thihnak

Cangvaihnak
Cahnah a lawngmi pek aw la, a tanglam ih a ummi
vek ih tuahsak cia maw? Cuhnuah inn lam ah an
ngan mi kha an nulepa pekter aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Pathian thu ka thlun thlang
ding tiih na ruahmi zaing a si

Sualnak ih hlawh man
cu ziangmi pawl an si

Thulu
Rundamtu Jesuh

Thuhmauhruai
Bible zohki a luat ngahnak ih zirhnak: “Sikhalsehla Pathian in
ziangtlukinso in duhdawt ti cu a langter: misual kan si hrih na
cingin kan hrangah Khrih cu a thi. Rom 5:8” Himi Bible
bungcang hi a luatngahnak ih zirh aw cuhnuah a tanglam ta vekin
timtuah sak aw la nganter aw. An ngan ciami na lak hnuah an
nunpi theinak dingah innlam ah thlacamsaknak nei aw.
 Hmin:
 Bible: ____________ :

___________________________ ___
_________________________:  Misual
________________________________
________________________________.

Thuhmaihruai
Leitlun ah thuanthu tampi ah midang hrangah a thi timi kan
theimi a um ko ding, asinan a ral hrangah a thi timi cu kan theih
tuk ding ka zum lemlo. Bible sungah a ral hrangah a thi, cumi cu
duhdawtnak thawng ih a rahsuah mi a si timi kan hmu thei. Cumi
thuhla cu fiang deuh in kan zoh ding.

Thuzirnak (30 minutes)

1.Rundamnak cu Thlarau ih hrintharnak co
hi a si

Rundamnak co theinak ding ah cumin a tuah tul timi an simmi
nan thei theu maw? Na kiang ih a ummi minug pakhatkhat
hnenah rundamnak co theinak lamzin le Rundamnak co theinak
dingah ziangmi tuah a tul timi na theihmi kha sim aw. Nan kiang
ih a ummi ih an lo simmi in sim theitu nan um pei maw?

Bible CangHril
“Sikhalsehla Pathian in
ziangtlukinso in duhdawt ti cu a
langter: misual kan si hrih na
cingin kan hrangah Khrih cu a
thi” __Rom 5:8

Bible Siar ding
__John 3:1-21

Tumtahmi
Jesuh cu kanmah rundam
dingah thinglamtah parah a thi ti
an theih theinak dingah.

Hmuaknak
 hmuaknak
 Kan dungzarh zirhmi

sutsalnak
 Tusun ih zir dingmi thulu

simnak
 Thlacamank

Milai nunnak a thleng danglam theitu hi milai kan
si maw? A tu leitlun minung zate hi hmunkhat ah um
sehla, ka lungrual thluh ding nan zum maw? A cang
thei lo mi a si ziangah tile milai thinlung hi sual
ruangah a siatral zo ih, milai hin damter theinak
huham kan nei lo.

Rundamnak a cotu hi nun danglam nun an neih
tiah Bible in in zirh, cumi cu milai cahnak si lo in
amah Pathian ih cahnak huham thawng in a si.
Bible sungah ziangvek in Pathian huham cahnak a
zumtu parah a thleng timi a simih cumi cu, Pathian
Thlarau huham cahnak thawng in a si tiah a sim.
Thlarau hrin tharnak a co tu pawl cu, an sungah
Thlarau in huham cahnak thawn a thuam a si.

2. Pathian Fapa a zumtu cu
thuthennak ihsin a luat zo
Minung pakhat hi cozah thuthennak ihsin a luat
theinak ding ah ziang mi a tul? Thuthentu ih a mawh
lo tiih a pohhngak a tul. Thuthenmi pa in kan mawh
ko a ti khalah thuthentu in a mawh lo a si a ti hnucu
cozah ih a parah siatnak an thlenter non lo.

Bible in thuthennak kan ton dingmi a simmi a
theitu nan um maw? Pathian in misual an si ih
hremhmun ah thleng ding an si tiih in tinak. Pathian
ih thuthennak ih luat theinak dingah ziangmi a tul?
Pathian in mawh neilo an si in ti a tul.

Bible in mawh neilo kan si theinak hi in sim ih
cumi cu, Pathian ih leutlun ih a runthlah mi a Fapa
neihsun zum hi thuthennak ton lonak a si.
Curuangah minung tampi in Pthian hmaiih thiam co
dingah an thaazaang suah in an zuam, ih sumpai
tampi cemin a si ding tiih an ruah mi hrangah an lei.
Bible ih in simmi cu Jeush Khrih zum hi a si.

3.Pathian ih a fapa leuilung ih a
runthlah nak cu leilungmi a
duhdawt zet ruangah a si.
Ka ral ak duhdawt ih a hrangah sumpai tampi

ka pek a ti tu kan um maw? Nan theihmi minung

teh an um maw? Bible sungah nan theih dahmi a ral
pawl hrangah a nunnak a pek timi the an um maw?
Nunnak pek dingah zingmi a tul? A sangbik
duhdawtnak. Duhdawtnak sersiammi thil
hmuahmuah ah zo pawl in an neu? Ramsa, minung,
tivekpawl.

Duhdawtnak hi lan nei ih, a hrekcun rualpi, fala/
tlangval, innsang, tivek in. Midang kan duhdawtnak
hi kan zoh tikah ramri a nei. In duhdawttu lawng hi
kan duhdawt ih in duhdawt lo tu cu duhdawt har
kan ti. Pathian duhdawtnak cu cuvek a si lo, a ral a
si  mi nang le kei in duhdawt ih kan kumkhua
nunnak hrangah a fapa neihsun tla in pek. A fapa
neihsun a zumtu hmuahmuah cu kumkhua nunnak
khal a coter a si.

Thukhaikhawnak
Duhdawtnak hi phun tampi in a um mi an bang aw
cio lo, asinan a ral a duhdawt timi hi duhdawtnak
sangbik a si. Bible in Pathian ih duhdawtnak a
simmi sungah a snagbikmi a simmi cu a ral pawl a
si mi misual a duhdawt ih an hrangah a Fapa
neihsun khal a pek tiah a sim.

__________________________

Nunnak ih lakluh dingmi
Pathian duhdawtnak sungah kan zate in kan
tlem thluh, curuangah Pathian hnenah pan in
Bawipa hnenih kan nunnak kan pek ding hi a
duh mi a si.
Kumkhua nunnak kan neih theinak dingah
Pathian in lamzin pakhat in retsak mi cu a
Fapa neihsun hi misual kan mah hrangah a si
ti zum hi a si.
Rundamnak a cotu cu nun danglam nun a
neitu kansi, ziangruagnah tile Thlarau Huham
cahnak cu kan parih a um rungah a si.

Thusuhnak
1.Rundamnak a cotu pawl cu zoih huham in a

thuam?
Ans - Thlarau Thianghlim

2.Pathian duhdawtnak sangbik cu zingmi in kan
hmu thei
Ans - A Fapa neihsun Jesuh Khrih in peknak
thawng in

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Cangvaihnak
A burbur in um ter aw, Cuhnu ah a tanlam ih
cahnah hi pek maw. Cumi an phih theh hnuah inn
lamah an nu le pa pek ter in an signter hnuah na
hnenah ra kengter sal aw. Group thu an reltlang
theh hnuah, Pathian duhdawtnak a thupitzia kha
mallai in simsalnak nei aw.

Na Hmin:______________________

Zir suak tharmi:


 _______________________________________


_______________________________________


_______________________________________


______________________________________

Nulepa sign: ___________________

Thulu
Thlacam Nun

Thuhmaihruai
Leilungtlunah zo khal harsatnak tong lo an um lo, bulpak le
innsang ah harsatnak kan tong theh. A hrek cu cathiam lo, innsang
remcaang lo, rualpi tha nei lo, thinlung lam ih buainak, thinhar
ringring, midang vek in neih lo nak, tivekpawl. Harsatnak an ton
tikah ziangtin kan kilkhawi aw ding ti a thei lo tu pawl cu beidong
in an nunnak tiang an siatsuah aw. Mihrek cun, an buainak damter
dingah, sii, rit theihmi thil, sumpai, nupa sinak, pawl in an hawl.

Harsatnak cu kan zaten kan tong cio, cu lai caan ah zo si ka pan
pei ti in kan ruat cio. Bawmtu nei lo pawl bang in kan thinlung le
ruahnak ah nei lo ding in kilhim aw daan a um ih in bawm theitu
khal a um.

Thuzirhnak (30 mins)

Bulpak thlacam nun
Pathian a zumtu hi leitlungtlun ah minung tampi kan um ih cumi

pawl ih nitinte kan tuah theumi cu thlacamnak hi a si. Minung tampi
cun zing tho veten, rawl eizik, lole itzik  lawngah thla an cam theu.
A hrek khat cun, harsatnak an ton caan lawngah thlacamnak an
nei theu.

Bible sungah Daniel a um ih a mah hi thlacam nun a nei zetmi
pakhat a si (Daniel 9:1-19). Daniel cu thlacam nun a nei tikah,
nikhat ah voithum, Pathian hnenah tikcu caan lak in thla a cam
theu. Curuangah Bawipa ih ralthatnak le fimnak a pek ih, minung
hmai le Pathian hmai khal ah mithmai ttha a co.

Thlacam ringring kan ti tikah, thiltuah ding kan neih caan ih

thlacam lohli siloin caan fianhrial lole bulpak ih caan pek ih
thlacamnak neih hi a thupizet. Voi tampi cu tuah Dingmi tampi kan
nei ding, kan bulpak le innsang hrangah, asinain nitinte thlacam

BUNG - XII

THLACAM THU

JUNIOR CLASS

ZIRNAK - 1

Bible Caanghril
“Ziang thuhla hmanah donhar in
um hlah uh; thla nan cam tinte in
nan tulmi cu Pathian hnenah dil
uhla lungawi aipuang tein dil uh”.
__Filipi 4:6

Bible Siar ding
__James 5:13-16; Matthai 26:41;
Saam Hlabu 17:6

Tumtahmi
Thlacam nun neih a thupit zia an
theih theinak dingah

Timtuah daan
Video tawi zohnak: (Video an
zoh theinak dingah, PowerPoint,
Tv, a tulmi timtuah cia aw)
YouTube ah “Prayer (Sermon
Jam)” tiin ngan awla a um ding.4

caan nazi ret in, nitinte thlacamnak kan nei ringring

ding hi at hupi zet ih Bawipa ih duhmi khal a si.

1. Lungawithu simnak ih
thlacamnak
Ziang thuhla hmanah donhar in um hlah uh; thla
nan cam tinte in nan tulmi cu Pathian hnenah dil
uhla lungawi aipuang tein dil uh. Filipi 4:6.

Leitlun tlun ih mi lar hminthang zetzet pawl in
ziangmi si an nunnak ah an buaipi bik theu ih an
sumpai le nunnak hi ziangvek ah an hmang theu?
Cumi pawl in an nunnak ah a duhmi hrangah
sumpai le tikcu caan an pek theu? Asinan an
thinlung ah diriamnak a pekthei ngaingai lo.

Leilungtlun mi pawl vek in kan thinlung kan ret
asile hnangamnak ngaingai kan nei thei lo ding. Voi
tampi cu kan tulmi si lo in kan duhmi Bawipa
hnenah kan dil theu. Tahthimnak ah, mawtaw le inn
mawizetzet neiding in kan dil theu ih cumi pawl kan
ngah lo tikah kan thin heng ih Bawipa hnenah kan
phunzai theu. Kan theih hlih theu mi cu, Bawipa
hnenah kan dil lomi, damnak le kan damsa cangvai
thei ih kan um hi kan hnilh theu. Minung tampi cu
inn thatha le mawtaw mawimawi an nei nan, an
nunnak ah damnak an nei lo tikah, an neih mi pawl
in lungawinak lole hngangamnak ngaingai a pek thei
lo.

2. Midang thawn thlacam tlang nun
Cuti a si ruangah nan sualnak cu pakhat le pakhat
hnenah phuang ton aw uhla thlacam tin aw uh,
Cutiin harhdamnak nan ngah ding. Miding ih
thlacamnak cu hmuak a nei zet. Jam. 5:16.

Leilung tlunah bawmtu nei lo in a ummi tampi an
um ih bawmtu an neih lo tikah beidong ih a ummi
tampi an um. Beingdong mi minung hi zuknung le
kanmah thawn a um tlang lomi pawl lawng hi a si
theu hmang tiin kan ruat theu. Kan kiangkap ih a
ummi minung pawl, kan innsang, rualpi le bulpak
khal beidong ih kan um caan voi tampi a um,
curunagah thlacamsak tu kan tul ringring.

Zumtu cu thlacam tlang ding hrimhrim kan si ih a
hleice in pakhat le pakhat thlacamsak aw ding kan
si. Pakhat le pakhat thla kan camsak aw ding
tikah, kan sualnak Bawipa hnenah dil sak aw ding
a thupi zet. Ziangahtile, kan nunnak ah zokhal
sualnak a neimi lawngte kan si. A hrek cu kan
sualnak hi a lenglam ah a lang ih, a hrek cu a
lenglam ah an lang lem lo. Sualnak kan ti tikah,
minung tampi cun, lenglam ih mithmuh thei
lawngah kan ruat ih a lang thei lo mi kan thinlung
sung ih thuthup hi sualnak a si lo tiin kan ruat
theu.5

Midang hnenah thlacam dilding thuhla kan sim
tikah, kan rualpi lawng hi kan sim duhmi a si lo
kawhhran hruaitu Pastor’s pawl hnenah thawn
thlacam tlang tla a thupi zet. Voitampi cu kan
Pastors pawl hi thuthangtha simtu, lungawinak
toncaan le rehsiat caan ih thlacam saktu dingah
kan ruat theu. Asinain Bible sungih thu um daan
kan zoh tikah, kan sualnak hrangah thla in campi
tu ding khal ah in fial a si.

Thukhaikhawmnak
Thlacam cu Pathian thawn hnenah kan ruahnak le
thinlung apnak langtertu raithawinak pakhat a si.
Filipi 4:6 sungih kanhmuh mi cu, Pathian hnenah
thla kan cam tikah, Bawipa hennah lungawithu
simding in fial, ziangahtile a diltu ph hnenah an
tuldaan vek in in pe theu ruangah a si.

_________________

Nunnak ih lakluh dingmi
Midang thlacamsak nun kan nei ahcun kan
nih khal midang in in duhdawt dingih kan
hrangah thla in camsak ve ding
Nitin te fianhrial thlacamnak tikcu caan lak hi
kan nunnak ih Pathain thawn kan pehzom
awknak a catertu pakhat a si
Nitinte bulpak thlacamnak kan neih tikah kan
thhinlung le thlrau thazaang a nei ringring
Thlacamnak kan neih tikah, lungawithu
simnun kan neih ding hi a thupi zetmi a si

Thusuhnak
1. Pathian thawn pehzom awknak ih a thupi bikmi

pakhat ziang a si?
Ans - Bulpak fianhrial ih thlacam

2. Thlacam tikah ziangvek ih thlacam hi hmual a
nei hleicee?

Ans - Midang thawn thlacamtlang

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar

cia dingmi simnak
 Thlacamnak le thlahnak

Cangvaihnak
Nauhak zaten leitang ah khuk bil in thlacam
tlangnak nei ter aw. Thlacamnak an neih hlanah,
zohman tong lo te in an sualnak lole Pathian hnen
ih an comi thluasuah kha ruat ter aw. Thluasuah an
donmi pawl kha sim hngai aw. (Tahthimnak,
damnak an co mi, thaw a thawt theinak,
nitinte Bawipa hnilh in a duh lo mi an tuahnak,
Bible siar le thlacamnak nei lo ih an um nak
pawl kha ruatter hngai aw) Thlcamnak an neih
tikah voihnih in thlacamnak neiter hngai aw.

1) Thluasuah an co mi par ah lungawi thusimnak.
2) Bawipa hnen ih lungawi thu sim thei ringring tu

an si nak ding hrangah.

Video tawi zohnak
 Class thok pek ih an zohmi zuknung tawi kha

voikhat lam in zoh sal ter aw.

Video ihsin zorhngah mi simnak: Video ih
an zir ngahmi kha, an kiang ih a ummi minung
pa 2 lole pa 3 hnenah sim ding in fial aw. Cule,
cumi ih thazaang an ngahmi kha an cauk ah
midang ih an hmin thawn nganter aw cule
zarhkhat sungah voi 2 tal thalcamnak neihsak
ding ah fial aw.

Thulu
Zumtu le Peeknak

Thuhmaihruai
Nauhak pawl kha minung pa 6 in volunteer lak aw
la, cule minung pathum veve um ding in group 2 ah
then aw. Group pakhat kha hmailam in vorhlam ah ret
aw la, cule group pakhat kha hmailam ih kemlam ah
ret hngai aw. Tlawngta dang pawl cu an tonak ah
toter aw. Cule Group vorhlam in a totu pawl hnenah
Paisa $10 le $5 ciar pek hngai aw. Cuhnuah, group
dang pawl hnenah an paisa pek ding sisehla an siang
pei maw? Tia sut hngai aw. Cuhnuah an paisa kha
midang pekter aw. Midang an pekmi pawl ta sumpai
khan a hnenah pekter sal aw. Cutin in an theh hnuah,
an tonak ah toter sal aw. Cutikah, vorhlam ih group,
hmaisa deuh ih sumpai na pek hngai mi hnenah,
ziangmi lungput thawn sumpai na pek timi sut aw.

Bawipa hnenah sumpai nan pek tikah thinlung tak ih
pek hi ziangvek a si ding tiah nan ruat? (2 Korin 9:7
kha an zate aw ringzet in siarter aw) “Zozo khal a
thinlung a thencat ngah hnuah pe seh; sir awknak
thawn pe hlah seh; ka tuanvo a si, ti khalin pe
hlah seh. Lungawi aipuangte ih a petu lawng
Pathian in a duh a si.” (A thuhla simfiangnak:
Thinlungtak ih pek a thupitnak)

Thuzirnak (30 minutes)

1. Thinlung takte ih peknak
Zozo khal a thinlung a thencat ngah hnuah pe seh; sir
awknak thawn pe hlah seh; ka tuanvo a si, ti khalin pe
hlah seh. Lungawi aipuangte ih a petu lawng Pathian in
a duh a si. 2 Korin 9:7

BUNG - XIII

PEEKNAK THU

JUNIOR CLASS

ZIRNAK - 1

Bible canghril
“Zozo khal a thinlung a thencat ngah hnuah
pe seh; sir awknak thawn pe hlah seh; ka
tuanvo a si, ti khalin pe hlah seh. Lungawi
aipuangte ih a petu lawng Pathian in a duh a
si”. __2 Kor. 9:7.

Bible siar ding
__2 Korin 8:1-15, 9:6-10, Matthai 6:19-20;
Malakhi 3:10-12

Tumtahmi
Lungawinak le siannak lungput thawn pek
cu Pathian in a duh ti an theih theinak
dingah.

Timtuah daan
Zozo khal a thinlung a thencat ngah hnuah
pe seh; sir awknak thawn pe hlah seh; ka
tuanvo a si, ti khalin pe hlah seh. Lungawi
aipuangte ih a petu lawng Pathian in a duh a
si (2 Korin 9:7).

Zirhtu hrang: Bible a lut ngahnak caan pek
aw. Cuhnu ah a tanglam ih a ummi hi print
aw la, an zate in a lawngnak ah better aw.6

 Print sakcia daanding cu:
o Na Hmin: ______________________
o ________: Zozo khal _____________

ngah hnu ah pe seh; ____________ pe
hlah seh; __________________, ti
khal in pe hlah seh.
____________________ te ih a petu
lawng
____________________________.

Bible in peknak thu in sim tikah Bawipa hnenah
ziangtin pekding ti in in fial nan ruat? (nan thinlung
sungah ruat cio uh). Pathian hnenah nan pek tikah,
ziangvek lungpu thawn nan pek theu? (ruat cio hnih
uh). Nitinte kan nunnak ah damcahnak le kan
neihmithil hmuahhmuah hi kahmah cahnak ih kan
neihmi a si ding tia nan zum maw?

Ziang ruangah peknak timi hi a thupi tiin nan ruat?
Pathian hnenah kan ngahmi sungah Bible in sumpai
rori Bawipa hnenah pek ding hi in fialzetmi a si,
ziangahtile sumpai kan neih tam tikah kan duhmi
tampi tuah a theih. Kan duhmi leitlun thil kan ngah
tikah sumpai in Pektu Pathian hnilh a olzet.

Minung tampi in sumpai ka nei tam deuh tikah
Bawipa hnenah ka pe ding tiin an sim theu, asinan,
Bible ih in zirhmi kan zoh tikah, sumpai tampi kan
neih hnuah siloin malte kan neihmi sungin kan
thinlung takte pek dinghy a si.

2. Leilung le Vancung ih sumsaw
khawlnak
Bible “Tlak le nget ih a siatsuah theinak le rukru
pawl in an bauh ih an siatsuah theinak hi leitlun ah
nan sumsaw khawl hlah ih. Tlak le nget ih a
siatsuah thei lonak le rukru pawl in an bauh ih an
ruk thei lonak vancung ah nan sumsaw khawl sawn
uh. Ziangahtile nan sumsaw umnak ah nan thinlung
khal a um ve ding.” Matthai 6:19-21.

A. Leilung ah nan sumsaw khawl lo
ding

Sumpai kan neihdeuh tikah, kan thinlung in kan
hngak theu can a um maw? Sumpai tampi nei in
leitlun thil thatha a neitu nan dawtmi an um dam
maw? Voitampi cu sumpai kan neih deuh tikah,
kanmah ih hlawknak ah kan hang theu, hman
maw?

Mitampi in sumpai tam an neih tikah, inn thazet,
car mawizet, le anmah ih nuamnak hrang lawng ah
an ruat theuih, Pathian ramhrangah sumpai hman
ding an ruat dah lo. Inn le Car tivek pawl a tha

zetzet an nei nan a reihlan ah an neihmi pawl an
cem ih an siatral tikah, an bei dongnak ah an cang
sal theu.

Leitlun thil hi kumkhua hmun ding an um lo ih a
siat thei mi lawngte an si. Tu lai cu bank card ih um
daan kan thei thluh cio, kan thei cio maw? Bank
card ah sumpai kan ret tikah bank ah a um ih,
bank pawl kut sungah a um. Bank pawl in kuinah
kan hmang tivek pawl an hmu thei thluh. Cuvek in
Pathian hnenah sumpai kan pek tikah, amah
Pathian in kan sumpai hi ziangvek a si timi cazin a
nei thluh. Ziang hmuah Pathian hnenah kan pek ih
ziang tluk ih kan thinlung takte in kan pek timi a
thei thluh. Cuvek thotho in sumpai kan hmanmi
khal hi zianghmuah si leitlun ih thil hrangah kan
hmang timi tla a thei thluh.

B.Vancung ah sumsaw khawl ding
Sumsaw khawl timi hi thupi ih a ruattu kan um
maw? Bible in Bawipa hnenah kan sumsaw khawl
ding in fial timi nan thei theu maw? Ziangtin nan
ruat? Minung tampi in Bawipa hnenah sumsaw an
pek tikah, Bawipa hnenah thlusuah ngahduh ah an
pek theu, kanmah khal kan si thei?

Jesuh in, Pathian hnenah sumsaw kan pek tikah,
sumsaw khawl vek in a tahthim. Vancung lam ih
thil sawnkha nan thinlung ah retuh inti duhnak a si.
kan sumsaw Bawipa hnen ih kan pek nak ding cu,
Bawipa in kan sumsaw hi a tultuk ruangih kan
pekmi a si lo, ziangruangah Bawipa hnenah kan
sumsaw kan pek a tul ti asile, leitlun thilah si lo in
vancung lam lole Bawipa lam ih kan thinlung a um
ding a tul ruangah a si. Matthai 6:21 nakah hitin a
sim, “nan sumsaw umnak ah nan thinlung khal a
um ve ding.”

Thukhaikhawmank
Pathian cohlanmi peknak cu a dikmi lungput ih
pek hi a si. Culawng si lo in, ngahsal ding
lawnglawng ruahsan ih pekkhal hi Pathian ih
cohlan lomi peknak a si. Pathian hnenah sumsaw
pek cu Vancung ih ro khawl a si ih, leitlun ih
sumsaw tampi ret hnak in a sunglawi sawn.

Cangvaihnak
(Pahnih sungah pakhatkhat hril aw)

1. Group then ih cangvaihnak
Group zate ih zirh tlangnak: Group pakhat ah
minung 3 hrawng in then aw, cuhnuah a
tanglam ih thusuhnak pawl hi an mah te ih
thulehnak neiter aw la, cule grou ih simsalnak
neiter aw:

a. Kan sumsaw hi khuinah ah kan hmang
tam bik theu?

b. Bawipa hnenah sumpai na pek tikah na
thinlung sungah ziangtin a um theu?

c. Na neihmi sungin Bawipa hnenah na
pekmi hi ziang hmauh percent % a si
theu?

Group sung ihsin minung pakhat simter aw.
Group sung ihsin minung pakhat in an reltlang mi
sung ihsin a thupi tiah an ruahmi kha simter aw

2. Zuknung zoh ih cangvaihnak
Video tawi zohnak: Youtube ah “Generosity” tiin
a um ding ih “Bible project pawl ih Oct 17, 2019”
ih an rak suak mi video a si ding.

Video ih zirmi simdalnak: Nauhak zate hnenah
tusun ih an zirmi le video ih an zirh ngahmi sut hngai
aw la, a sim theitu pawl simnak caan pek aw.

Nunnak ih Lakluh dingmi
Bawipa in a hnenah peknak kan neih tikah,
zianghmuah kan pek timi hnak in kan pekmi
hi kan thinlung takte in kan pek maw pek lo
timi in zoh sawn a si.
Kan sumsaw hi leitlun thilih tamtuk kan hman
ding hi Bawipa in in duh sakmi a si lo,
ziangahtile leitlun thil pawl cu kumkhua ih a
hmun ding zianghman a umlo ruangah a si.
Bawipa hnenah kan sumsaw kan pek tikah
leitlun thilah si lo in vancung lam ah kan
thinlung a um sawn a si. Kan sumsaw umnak
ah nan thinlung khal a um ve.

Thusuhnak
1. Pathian ih peknak dik a timi peknak ziang tiih

pek a si?
Ans - Thinlung takte ih peknak

2. Pathian hnen ih pek cu khuinah hmun ih
sumsaw khaw a si?
Ans - Vancung

Theunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Thulu

Thinlung thawn Pathian biaknak

Thuhmaihruai
Kan nunnak ah kan thinlung a theibiktu hi a pakhatnak cu
kanmah kan si. Kan rualpi pawl le kan innsang pawl khal hi
midang kan theih lomi pawl hnakcun in thei deuh. Kan rualpi
pawl le kan innsang pawl in in thei hmang tiah kan rua thei nan
kanmah le kanmah kan thei aw vekin inthei thluh cuang lo.
Ziangruangah tile, midang cun kan thinlung an hmu thei lo ih kan
simmi lawng an thei ruangah a si. Leitlunah milian le mifahrah kan
um ih, cumi sungah, milianbik kan timi pawl khal hi kanmah vek
thotho in thuthup tampi an nei ih rualpi tha a nei lomi tampi an um
ve.

Minung hmuahmuah hi rualpi kan nei cio ih kanmah thawn a
naibik ih a umtu an um, asinan anmah thawn kan pawlkom tikah
kan thinlung ih a suakmi kan simmi hmuahhmuah hi a tamsawn cu
kan thinlung zate ih duhdawtnak thawn kan simlo mi a tamzet.
Asinan, Kan thinlung in sersiamtu Pathain cun, amah kan
thangthat tikah kan thinlung taktak in kan thangthat maw, asilole
kan ruangpi cu Biakinn ah a um ih, kan thinlung cu hmundang ah
a um timi tla a theithluh a si.

Thuzirnak (30 minutes)

1. Jesuh in a thusimmi ngai a duh. Mari cu
Jesuh kehram ah a to ih Jesuh ih thusimmi kha a ngai. Luke
10:39. Nitin te kan nunnak ah, zo kiangih umhi nuam na ti bik?
Na huami minung pawl kiangah na to tikah na thinlung ziangtin a
um? Kan kiangih a ummi hi, kan duhdawt  mi minung an si asile,
zo cio khal kan lungawi cio. Culawng siloin, kan upatmi kiang ih
kan um tikah, an thusim ngai nuam kan ti cio.

Martha timi a um ih, Martha ih naunu cu Mari a si. Voikhat cu
Martha in Jesuh cu a inn ah leng ding in a sawm. Jesuh cu an inn

BUNG - XIV

PATHIAN BIAKNAK THU

JUNIOR CLASS

ZIRNAK - 1

Bible canghril
“Himi pawl hin an kaa lawng in in
biak ih an thinlung ngaingai cun in
hlat zet a si”. __Matthai 15: 8

Bible siar ding:
__Luka 10:38-42; Johan 12:1-3

Tumtahmi
Thinlung takih Pathian biak a
thupit zia an theih theinak dingah

ih a thlen tikah Martha cu a buaizet ziang ah tile
Jesuh  hrangah eidingmi rawlpawl a timtuah sak
raungah a si. Asinan, Mari cu Jesuh kehram te ah a
to ih Jesuh ih tongmi a ngai. Jesuh kehram ah a
umih, Jesuh ih tusimmi a ngai tikah mari hnenah
Jesuh a lungawi tiin kan hmu. Jesuh thusim ngainak
ah hlawhtlinnak le lungawinak a um.

2. Jesuh cu kan thlarau hrangah in
zawnruat ringring tu a si
Jesuh in Martha, Martha nangcu thil tampi parah
helkam le awlok song in na um. Luke 10:41. Thilri
lakah ziangvek hnipuan na duh bik? Car lei thei aw
la ziangvek car khi mawi na ti? Kan nunnak ah
lenglam ih mawinak hi cio khal in kan duhtheh in,
cumi hrangah kan tithei tawk in hna kan tuan ih kan
duhmi kan ngah tikah zohman a rehsia kan um lo.
Sinfen le inei thuhla ah zokhal in kan tuldeuh micu
inei a si, ziangah tile rawl thate kan ei lole, sinfen
mawi zetzet kan hruk khalah, zianghman santlainak

a nei lo. Sinfen hnak in in ei a thupi sawn.

Martha khal in Jesuh ih eidingmi hrang ah a
buaizet, ih a timtuah rero tikah Jesuh thawn hman
pawlkom aw man lo khop in a caan a cem. Asinan
Jesuh in Matha a biak tikah, hitin a sim. Martha
nangcu thiltampi hrangah thinlung buaizet in na um
tiin a ti. Jesuh ih a simduh micu, taksa hrangah in le
ei na buaipi mi hnak in na thlarau hrangah
harhdamnak na tulsawn a ti duhnak a si. Taksa ih
kan tulmi hrang caan kan pekvek in kan thlarau
thansonak khalah, Amah Jesuh thawn caan kan
pek dinghi, Pathian in in duhsak a si.

3.Pathian thu kan zirngah mi cu
kumkhua daih a si.

A tul ngaingaimi cu pakhat lawng a si. Cumi cu
Mari in a hril ngah ih zohman in an lawng nawn lo

pei. Luke 10:42.

Minung pakhat thil n apek tikah, na laksawng hi
midang hnenah ka duh lo tiin simin, midang hnenah
pek sehla ziangtin na ruat ding? Na nunnak ah

midang ih an lo pekmi lakah a thabik tiih na ruatmi
ziangmi pawl an si? Zocio khalin thiltha in pek tikah
lungawi lomi kan um lo. Mari le Jesuh an biak
awknak khal ah Jesuh in mari thlarau nunnak ih a
tullmi a pekngah tikah Mari hnenih a pekmi cu
zohman an laksak lonak ding thuhla a sim.

Jesuh cu ziangkim tlunih thuneitu a sitimi kan zir
dahmi nan cingmang lai maw? Ziangvek in
thuneihnak a nei timi a sim theitu nan um pei maw?
Jesuh cu ziangkim sersiamtu a si ih kan thlarau le
nunnak tlun ih thunei tu a si tiih kan zir bang ih. A
nih cu kan thlarau hrangah ri le rawl in pe tu khal a
si. Jesuh pekmi thlarau rawl cu, kan thinlung le
ruahnak pawl khal ah lungawinak thawna  thlen cih
theu. Jesuh rawl pekmi a ei le in ngahtu pawl
lungawinak in an khat a si.

Thukhaikhawmnak
Martha, Mari le Jesuh thuhla, Luke 10: 38-2"
sungih thu kan zoh tikah Pathian in ziangmi a duh ih
ziang hrangah milai hi a nung ding tile an caan an
pekding timi tla fiang ten a sim. Martha hi Jesuh le
midang taksa inei ding thuhla ah a buaizet. Mari hi
Jesuh thusimmi ngainak in a caan a hmang. Jesuh
cu Mari parah a lungawi timi kan hmu.

_________________

Nunnak ih laakluh dingmi
Jesuh in kan nunak ah in nitin te in biak a duh
ringring, asinan kannih amah hrangah caan
kan pek lo theu. Jesuh ih duhmi cu a thusim
ngai in a mah thawn kan pawlkom aw ding hi
a si.
Kan nunnak in zawn in ruat biktu cu amah
Pathian a si. Kan taksa hranglawng si lo in,
kan thlarau hrang khalah zawn in ruat ringring
tu a si. Nan nunak ah beidong le thinpit
vansang ih na umtikah a mah pan aw, ziangtik
hmanah a lo bawm ding in a ralring cia
ringring tu a si.
Ziangtinkim hi nitinte kan zir ih cumi sungih a
man neibikmi kan zir ngah mi cu Pathian thu
a si. Ziangahtile, Pathian thu cu kan taksa
kan suahsan ih kan thlarau ih a mahthawn
kan umtlang tikkhalah, a thucu a hmun
ringring a si.

Thusuhnak
1.  Jesuh in kan caan kan hman dingih in duhsak

bikmi hi ziangvek a si?
Ans - Amah thawn caan hmantlagng

2.  Martha ih inn ah Jeush a rat laiah, Jesuh thawn
thunuam reltlang nuam a tizet tu fala ih hmin zo
a si?
Ans - Mari

Cangvaihnak
Cahnak zianghman ngan lo mi kha pekaw la,
cuhnuah cahnah parah an hmin nganter aw la cule
tusun an zirmi sungih an zirngahmi ngahter aw. An
ngan thehhnuah lak sal aw la, cule an nunpi theinak
dingah innlamah thlacamnak neisak aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Thusuhnak le Thulehnak ih
zirhnak
Thusuhnak cu nangmah nih sut aw la, cule
thulehnak cu anmah ih thinlung sung a suakmi in
thulehnak neiter hngai aw. Nitin an nunnak ah
tonmi ih thusuhnak, a mah, bulpak ciar in a
simduhtu pawl simter hngai aw.

 Nitin te na tuah mi pawl hmuahmuah hi
na thinlung um lo mi na tuahmi an um
maw?

 Phone lole thil pakhatkhat na tham tikah
na thinlung maw na kut a cang hmaisa
sawn?

 Na thinlung maw na taksa ih na ruahnak
le cangvaihnak si hmun hlanah a feh hla
thei sawn?

Pathian thangthat ih thinlung ih thangthatnak timi
anmah te ciar nganter aw. Anmah te ciar ih an
ngan tikah, cahnak lawngmi na pakhat ciar co
ding in timtuah cia aw. An nganmi kha, na
hnenah pek tersal aw. Paper na pekih nganter
daanding mi pawl cu:

 Na hmin: _______________________
 Thinlung ih Pathian thangthat timi tongkam na

theih tikah na thinlung ih na ruahdaan ngan
aw:
________________________________

________________________________

Thulu

Mary hnenah vancungmi a langnak

Thuhmaihruai
Pathian Vancungmi in Mari hnenah a ra ih Nau na keng ding
tiah Mari hnenah a sim tikah Mari cu  amang a bang na in
Vancungmi in Thlarau Thainghlim cahnak thawng in a si ding tiih
a sim tikah Mary in a co hlang. Mari ih sinak le a lungpu
ziangvek a si timi kan zoh ding.

Thuzirnak (30 minutes)

1.Mari in tangdornak thawn Pathain
thutiam a cohlang

Leitlun ah fala a si ih mipa thawn a pawl aw lo nan nau a keng
timi nan theihmi an um maw? Minung a simi poh in mipa ci tel lo
ih nau a kengmi pakhat hman an um lo, ziangahtile a cang tehi
lomi a si. Minugn pakhatkhat na hnenah ra in Nau na kengding
a sinan na parah thil tihnung pakhatkhat a thleng ding tiah lo tiin
na dinhmun hi thah tong thei si bang aw la na co hlang thei pei
maw, lole na el sal ding?

Bible sungah Bawipa Vancungmi cu Mari hnenah a ra ih
Thlarau cahnak thawn in nau na kengding a ti tikah Mari in a
cohlang. Mari dinhmun hi ziangvek a si ding nan zum? A
hrangah a tihnung pei maw? Mari dinhmuna h pasal neilo nau
keng cu thah tiang tong thei dinhmun a si, asinan Mari cun
Bawipa cu ziangvek a si timi fiangten a thei ih a thukam cu
ziangdang hnakin a ngaihsak sawn ruangah, Pathian thutiam
khal a cohlang theinak a si. Mari ih tangdornak thawng in
Pathian thutian khal a parah a kimsuak a si.

BUNG - XV

CHRISTMAS THU

JUNIOR CLASS

ZIRNAK - 1

Bible canghril
“Nannih cu Pathian ih minung nan
si; a lo duhdawt hai ih amah ih
hrangah a lo hrilmi nan si.
Curuangah zawnruahnak,
zaangfah thinpemnak,
tangdornak, thinlung nemnak le
thinsaunak pawl cu hnipuan
bangtuk in hruk uh”. __Col 3:12

Bible siar ding
__Luke 1:26-38

Tumtahmi
Mary ih nun ihsin tangdornak,
thinlungnemnak le thinsaunak nun
an zir theinak dingah.

Timtuah daan
Zuknung zohnak ih zirhnak:
YouTube ah “THE ANGEL
GBRIEL APPEARS TO MARY,
Borth of Jesus Christ &
Christmas” tiin ngan aw la, cule
ENSPIRIAN pawl ih an suahmi
minutes2:04 sung a ummi a si
ding. Cumi zuknug an zohmi
sungah thazang an ngahmi lole an
zir tharmi kha midang hnenah
simnak neiter aw.

2. Mari ih a kenmi naute cu
Cungnungbik ih Fapa a si
Mari ih a apaimi “Jesuh” hi midang thawn an
danglam ko tiih na ruahnak in sim thei pei maw?
Danglamzet ih Bible insim mi lakih a telmi cu
Cungnungbik Fapa a sinak hi a si. Jesuh hi minung
taksa kengih Leitlun a rakhlanah Pathian tiih kawh
a si, asinan minug taksa keng ih leitlun a rak tikah
Pathian Fapa tiih kawh a si. Ziang ruangah a si ding
nan zum? Pathian in Nupi a nei ih a hrin ruangah
Pathian Fapa tiah kawh a si lo ih, Pathian ih minug
taksa kengih a rungtum hnuah Pathian ih fate
dinhmun kan can theinak dingah, Minung taksa
keng ih a rungtum nak hmin pekmi a si. Jesuh cu
Pathian in faale kan zate lakah Fapa Upatbik,
thihnak neh ih a thomi a si.

A Lianciami zarh ih kan zirzo mi sungah, Jesuh cu
zo a si tiin kan zir? Jesuh cu minung le pathian sinak
100% a nei veve tu a si tiin kan zirzo. MInung
tampi in, Mari ih hrinmi a si ruangah, Jesuh cu
Pathian hnenih a rami a si thei lo ih Pathian khal a si
thei lo tiah hmuhsuamnak tongkam thaw an sim
theu. Asinan, Vancungmi ih Mari hnen ih a tongmi
kan zoh tikah hitin a sim, “A nihcu Cungcnungbik
Fapa tiah kawh a si ding ih a uknak cu a cemdah lo
ding tiah a sim.” Na kenmi Fapa hi midang ih an
neih theumi minung menmen a silo ding,
Siangpahrang a si ding ih a umnak khawl a cem
dah lo ding, kumkhua in Siangpahrnag a si ding tiah
a sim. Jesuh cu minung taksa keng in  leutlun ah a
ra ih, a uknak cu ziangtik hmanah a cem dah lo
ding mi ukno Siangpahrang a si.

3.Mari ih Jesuh naute a keng
theinak cu, Pathian Thlarau
huham cahnak thawngin a si.
Mari in Jesuh naute a pai timi ziangtik caan ah
kan sim aw theu? December thlasungah a tambik
kan sim aw theu. Ziangtin Mari in Jesuh cu pathian
a sinan, a pumsungah naute in a pai thei tiah nanh
ruat? Thlarau  Thianghlim cahnak thawng in a si?
Thlarau Thianghlim cu zovek a si ih ziangvek

cahnak a nei? Thlarau thaignhlim cu sersiamtu a si
ih ziangkim ti theitu a si tiiin kan zir zo ih, a huham
cahnak thawng in Naute Jesuh cu Mari pumsungah
a um thei ding nan zum maw?

Jesuh ih Mari pumsung ih a um tiih Bible zirhmi a
ppom thei lo tu leitlun ah minung tampi an um, cumi
sungah na rualpi pawl tla an tel thei. Jesuh a zum
lotu nan theihmi lole nan rualpi an um maw?
ZInagvek in an sim theu? Mari hnenah Vangcungmi
in Nau na keng ding a ti tikah Mari khal in minung
lam ruahnak in a ruat tikah a mang a bang ve.
Asinan Vancung mi ih a simmi cu Thlarau huham
cahnak thawng in a si ding tiah a sim. Pathian
cahnak huham thawng in Mari in Jescuh naute cu a
pai theinak a si.

Thukhaikhawmnak
Pathain thil titheinak hi milai fimnak lole thluak
khawtuahnak in theih thei ding rual a si lo. Mari
amah rori khal in milai fimnak thawn a ruah tikah a
theithiam lo lawk, asinan Vancungmi in a sim tikah
a theithiam sal. Mari cu tangdornak lungput a nei
runagah Pathian in a nunnak ah thil maksak a tuah
ih sersiamtu khal a sung in a suak, culawng siloin
nau a ken theinak cu Pathian Thlarau cahnak
thawng in a si.

_________________

Nunnak ih lakluh dingmi
Tangdornak cu Pathian ih kan nunnak ih hna
a tuannak hrampi a si ih, Pathian hrangih
hmantlak kan sinak ding hriamhrei pakhat a
si
Thlarau cahnak thawngin zinagkim a cnag
thei ih, Thlarau cahnak thawn in un rundamtu
Jesuh cu Pathian a si ko nan Mari pumsang
in leitlun a rungtum theinak khal a si

Thusuhnak
1.  Mary in ziangvek lungput ih Pathian thutiam a

cohlang?
Ans - Tangdornak thawn

2. Mary ih Jesuh nau a paitheinak cu zo huham
cahnak thawng in a si?
Ans - Thlarau Thianghlim

Cangvaihnak
A thokpek ih an zohmi zuknug kha zohter sal aw
la cule, an thei danglam mi kha cahnah parah
nganter aw. Cumi an nganmi kha inntlam ah an
nulepa hnenah pek dingin fial aw. An ngah theh
tikah an kiang ih a ummi minung pa hnih hnenah sim
ding in fial aw lapakhat le pakhat thlacam tlangnak
neiter aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Thulu
Joseph hnenah vancungmi a langnak

Thuhmaihruai
Mitha timi cu an parah ziangvek a thlen tikkhalah, midang
parih siatnak tuahtum lo ih midang khal hmualpho lote ih
retthiam hi a si. Bible sungah tlangval pakhat in fala a ham ih an
neih awkhlan ah nau a pai nan, a tlangval pa in a fala ih thih ding
le hmualpho ding a siang lo ih, a luatnak le hmualpho lonak
lamzin a hawlsaknak kan hmu. Cumi lawng si lo in, Pathian
mithmuh khalah mitha zet a si. Cumi pa cu zo a si ding kan
zum? A thu kan zir ding.

Thuzirnak. (30 minutes)

1.Joseph cu midang parah siatnak thleng a
siang lotu a si.

Mipa pawl, fala na ham zomi pakhat in na theih lo in nau ka
pai lo ti sehla ziangtin na tuah ding? A hrek cun hmualpho le
ningzak in a um ding kan duh men ding ih a hrek cun, a parah
harsatnak tampi thlenter kan duh ding. Ziang ruangah cuvek
lungput kan nei ding nan zum? Nunau nu a sual ruang khalah cu
a tel thei, asinan a tlangpi thu in milai hi kan sual ti a langtertu thil
pakhat a si.

Jospeh le Mari cu an ham aw ih hamawknak khal an tuah zo,
asinan Mari cu Nau a pai tikha Joseph in a theih tikah Mari a
hmual pho ding ti a duh lo ih, an ham awnak sawn kha a thup te
in phelh a tum. Curii a ruag laiah Vancugmi a hneah a ra. Jospeh
ih sinak lak ah a duhnung zetmi sinak a neihmi pakhat cu,
midang par ah siatnak lole harsatnak a thleng ding a duh lonak
hi a si. Cuvek lungput a neih ruangah Pathian khal a parah a
lungawi ih, Jospeh cu mitha a si tiah Bible sungah ngan khum a
si. Mitha cun midang ih harsatnak le hmualphonak an ton dingmi
pawl kha an hupphen sak sawn theu a si.

BUNG - XV

CHRISTMAS THU

JUNIOR CLASS

ZIRNAK - 2

Bible canghril
 Pa cu miding le mitha a si ahcun,
a faale pawl mi vantha an si.
__Thufim 20:7.

Bible siar ding
__ Matthai 1:18-24.

Tumtahmi
Joseph ih nun ihsin dinfelnak nun
an zir theinak dingah.

Timtuah daan
Bible zoh lo a siarnak le
ngannak ih zirhnak. “Pa cu
miding le mitha a si ahcun, a faale
pawl mi vantha an si. Thufim
20:7.” Himi Bible hi pakhat ciar
an co dingin pek aw, cuhnu ah a
luat an ngahmi kha ca in nganter
in an ngan theh hnu ah pakhat
tete in siar caan pek aw.
Tlawngta an tam deuh asile, a
burbur in siarter aw.
 _______________:

_____________________ ,
A faale
______________________.

2. Joseph cun Bawipa ih thupek
thlun in Mari cu nupi an a thih.

Joseph si bang sehla ziangti Bawipa in na nupi si
ko seh a lo ti tikah ziangtin na simsal ding? Jospeh
dinhmun hi hmualpho le ningzak ih um thei a si?
Bawipa hennah Jospeh cun, a ihnak ihsin a hung
thang tikah, Bawipa ih Vancungmi ih fial bang in
Mari cu Nupi ah a thit. Jospeh hnenah Bawipa in a
biak hi ziangvek caan ah a biak? A mang ah a biak.
Nannihteh Bawipa in na mang ah lo biak sehla
ziangtin na ti ding? Jospeh ih thuruahmi cu Bawipa
in a thei ih, mari cu Nupi ding thih dingah a fial
tikah Jospeh in a el siang lo.

Bawipa thu kan thlunnak langtertu hi a fialmi tuah
hi a si. Jospeh nunnak ah Bawipa ih mitha a si a
tinak ih pakhat a telmi cu a thu a thlunnak hi a si.
Vancungmi ih a biaknak aw ngaisak lo in umsehla
ziang a cang ding kan zum? Tusun ah Jesuh ih Pa a
si tikhal in kan thei lo ding ih, kan Bible sung khalah
ngankhum a si lo men ding. Jospeh cun Bawipa ih
aw a si tiin Vancungmi ih simmi cu ngaisak zet in a
um ruangah Jesuh in Pa tiah khal tusun tiang kan
simnak hi a si. Bawipa in a thu athluntu pawl cu
zinagtik hmanah a tan men dah lo, an nunnak ah
thluasuah tampiu a pek sawn theu a si.

3.Jesuh cu a hminah Immanuel
tiah kawh a si.

Immanuel timi tongfang nan thei dah maw? A
sullam in sim theitu nan um pei maw? Imanuel timi
hi December thlasungah , thla dan ghnak in kan thei
sawn cio ding ka zum, a dik maw? Imannuel timi
tongfang kan zoh tikah, Pathian kan hnenah a um
tinak a si? Ziangah Jeduh hmin cu Pathian kan
hnenah a um tinak a si ding nan ruat? Kumthok lam
khalah kan zir zomi cu, Jesuh cu Pathian sinak
100% le minung sinak 100% neitu a si. Curuangah
Pathian sinak a neimi leilung ih a rungtium tikah,
Immnuel tiih kan kawhnak a si.

Na kiangah thil tithei, lole hminthang pakhatkhat
um in kilhimtu thatha nei aw la ziangtin na um ding,
nuam na ti pei maw? Kilhim tu tha kan neih tikah

zo cio khal kan him ih a nuam kan tic io si lo maw?
Leiltun milian palw khalin kilhimtu thatha an
hawlnak ah sumpai tampi an cem theu. Jesuh cu
Pathian a si ih Immanuel a si ih, a sullam cu Pathian
kan hnenah a um tinak a si. Pathain kan hnen ih a
um hi ziangtluk in a sunglawi ih lugnawi za ngaingai
a si.

Thukhaikhawmnak
Joseph cu mitha a si ih midang parah harsaknak
khal thlenter a tum lo, culawng si lo in Bawipa ih
thupek thlun hi a lungawinak le a duh mi khal a si.
A dinhmun ziangvek a thlen ding khal Bawipa ih
thupek sawn kha thupi ret in a nung. Pathian khalin
Immanuel a si mi Jesuh cu Jsopeh in insaang sungih
suakding ah Jospeh cu a hril a si. Jesuh cu
Immanuel a si, cumi cu Pathian kan hnenah a um zo
tinak a si.

__________________

  Nunnak ih laakluh dingmi
 Jesuh cu Immanuel a si ih Pathian a si mi cu
minung thawn a a um tinak a si ih, in
umpinak ih kan nehnak le kan luatnak a si.
Ziangkim kan tuahtuannak ah Pathian in
umpi nak the ih nun kan hman thiam ding hi
Bawipa ih duhmi a si
Bawipa ih a hmanmi le mi ropi ih a tuahmi
pawl hi an nunnak kan zoh tikah, mitangdor
le Bawipa thupek thlunnak nun a neitu pawl
an si. Kannunnak ah Bawipa a tihzahtu kan
sinak langtertu ih a telmi pakhat cu, a
thupek kan thlunnak hi a si.

Thusuhnak
1.  Jospeph in ziangrauangah nau a kengciami

Mari cu nupu dingah a thih?
Ans - Pathian thupek a thlunnak thawng in

2. Immanuel ih a sullam ziang a si?
Ans - Pathian kan hnenah a um

Cangvaihnak
Pakhat le pakhat thazaang pek-awknak le
thlacamnak neihternak: An zir ngahmi kha minung
pahnih lole pathun hnenah hlawm dingin fial aw.
Thazaang an ngahmi sungah Pathian hnenih
lugnawithu sim ding tiih an ruahmi sungah a
thupibik tiih an ruahmi kha an cahnah parah
nganter aw. An nganmi inn lam ah tlunter in an nu
le pa hnenah pekter aw. Pakhat le pakhat an
hlawm aw theh ah netabik in an zir suahmi an
hlawmmi hnenah thlacamnak khal neiter cih aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Thulu
Jesuh Suahnak

Thuhmaihruai
Vancungmi hi minung hnakin thil ti theinak a neimi an siih,
annih cu Pathian thangthattu le a hnatuantu dingih sersiam an si.
Bible sung khal ah vancungmi thuhla in sim ih, annih pawl cu
hlasak khal an thiam ih culawng si loin Pathian ih fialmi khal an
famkimter theu. Tuihsuun ah Bible sungih, vancungmi le tuukhal
pawl an tong-aw thuhla kan zir ding.

Thuzirhnak. (30 minutes)

1. Jesuh a suahnak ding thu cu hlanlaipi ih
simsungmi a si

Minung pakhat a suak dingmi hi hlanlaipi ih sim sungmi thu a
um tiih nan theih dahmi an um maw? Minung pakhat leitlun ih
seem dingah a thuanthu sim ciami a um tiih nan theihmi an um
maw? An suah hnu ah himi vek minung cu a suak leh ko ding
tiah kan sim cia a si lo maw tiah a simtu khal cu an um thei.
Asinain, minung pakhat leitlun ih a seem dingmi simciami um an
um hrih lo. Asinain Bible sungah cumi cu a um ih kan zoh ding,
zo a si ding nan zum? Jesuh.

Jesuh hi leitlun ah a ra dingih ziangvek a si ding ih zovek
minung a si ding timi khal fiangtein hlanlai ah sim cia thluh a si.
Zo hnenah a phuang theu? A prophet pawl hnenah. Pathian in a
prophet pawl hnenah a phuanmi thu cu, Luka 2 sung khal ah,
kan um saal ih, vancungmi pawl in an sim ih, Jesuh cu a miung
pawl ruun dingin leitlun a raknak thu khal a sim a si. Jesuh
leitlun ih a rung suahnak ding thu cu hlanlaipi ih sim ciami a si.

BUNG - XV

CHRISTMAS THU

JUNIOR CLASS

ZIRNAK - 3

Bible canghril
“A saangbik van ahkhin Pathian
cu thangthat si ko seh; A
duhdawtmi minung pawl umnak
leilung ahhin remnak leeng ko
seh, tiah an ti”. __Luka 2:12

Bible siar ding
__Luka 2:1-20

Tumtahmi
Jesuh cu leitlun ah remnak pek
dingin a ra ti an thei theinak
dingah.

Timtuah daan
Bible zohmi ngahnak ih zirhnak:
“A saangbik van ahkhin Pathian
cu thangthat si ko seh; A
duhdawtmi minung pawl umnak
leilung ahhin remnak leeng ko
seh, tiah an ti. Luka 2:12. Himi
Bible zoh lo ngahnak caan mallai
pek awla cuhnu ah a tanglam ih
ngan dingmi vek tuah sakin
nganter aw.
  _____: ____________;

a duhdawtmi __________
____________________.

2. Jesuh cu a zumtu a minung pawl
hruai dingah leitlun ah a ra.

Jesuh a thihnak thawngin leitlun minung pawl in
luatnak kan hmu timi thuthangtha an simmi thu nan
thei theu maw? Jesuh henn ih a fehtu ding pawl cu
ziangvek asilole zovek pawl an si?  Zumtu pawl?
Minung hmuahmuah kan si ko ding, ziangahtile
zohman mitha kan um lo ih misual kan si theh
ruangah kan zatein vanram ah Pathain in in ret ko
ding, in zaangfah ding timi tongkam kan theihmi an
um maw?

Luka 2 sungah in simmi cu, Jesuh leiltun ih a rat
tikah a minung pawl hruai dingah a ra tiin a sim. A
minung cu zo pawl an si? Amah a zum ih zumnak
thawn a hnenih a ratu pawl. Jesuh a zumlotu pawl
teh khuiah an thleng ding? Kumkhua hremhmun ah
an thleng ding. Jesuh ih in tuarsaknak le leitlun a
raknak san hi mitampi cun an hnong in an phatsan
men ding, asinain kumkhua nunnak kan co theinak
umsun cu amah rinsan ih zumnak thawn A hnenih
pan hi a si.

3. Rundamnak lamzin in khih-
hmuhtu cu Ca Thinghlim hi a si.

Bible sungah Jesuh thuanthu ah mifim pawl thuhla
a nganmi nan theihmi a um maw? Mifim pawl in
ziangmi an tuah ih Bethlehem an thleng thei? Mifim
pawl in Jesuh hnenah thleng theinak dingah an
tuahmi cu Arsi thlun vivo hi a si. Arsi an thlun tikah
arsi kha khui ah a cawl? Naute Jesuh umnak tlunah
a cawl?

Mifim pawl in arsi hmu lo in an um lawk ih naute
cu Herod umnak ah a suak ding tiah an ruat ih
Herod hnenah an thleng, asinain naute cu Herod in
inn ah a suak lo. Ziangruangah mifim pawl in Naute
cu Herod inn ah a suak ding ti’n an ruat?
Siangpahrang a si ding tiin prophet in an ngan
ruangah a si. Mifim pawl ih an ruahmi cu a sisaal lo
ti an theih tikah arsi an zoh saal ih arsi an hmuh saal
tikah cumi arsi cu an thlun ih, Naute umnak inn ah
an thleng.

Mifim pawl ih an thlunmi arsi cu Naute Jesuh
umnak ih a hruaitu a si. Tusan ah teh ziangmi si
Jesuh hnenah in thlengtertu a si ding tiah nan ruat?
Ca Thianghlim. Cathinghlim hi Jesuh hnenih in
thlentertu umsun a si. Pathian in arsi cu mifim pawl
bangin lamzin in hmuhtu dingah in pek a tum nawn
lo ih, Mifim pawl ih an zoh bangin kan zoh dingih in
pekmi cu a kamsuak thu “Ca Thianghlim” hi a si.

Thukhaikhawmnak
Jesuh a tongtu pawl in thlunmi an nei ih cumi cu
Pathian ih Khrih hmuhnak a pekmi a si theu. Nuate
Jesuh an ton theinak khal ah an umnak ah an
ummen dah lo, anmah rori naute Jesuh hnenah an
thleng timi kan hmu. Jesuh a tongtu poh cu
lungawinak in an khat. Ca Thianghlim hi Pathian in
Jesuh ton theinak dingah in pekmi a si ih, Ca
Thianghlim thawngin Jesuh a tongtu poh cu
lungawinak in an khat ve a si.

________________

Nunnak ih laakluh dingmi
Jesuh neitu kan si ding hi Bawipa ih duhmi a
si. Rundamnak kan co theinak dingah
Pathian ih hmanrua a hmanmi cu Ca
Thianghlim hi a si.
Atuih kan phuan reromi Jesuh hi, a suah hlan
kum 700 lai ihsin phuan a si zo ih, cumi cu
atak in leitlun ah a famkim zo ih a suahhlan
ihsin a tuah dingmi le a cang dingmi thil
hmuahhmuah simsungmi umsun cu Amah
Jesuh lawng hi a si.

Cangvaihnak
Zirhmi hlawm-awknak le Bible a luat ngahmi
siarsaalnak: Bible a luat ih an ngahmi kha midang
hnenah siarter awla cuhnu ah tuihsuun ih an zirmi
kha hlawm-awknak neiter aw. A tanglam ih a ummi
vekin nauhak pawl tuah sak awla, cumi sungah
Bible zoh lo khal nganter awla innlam ah tlunter in
an nu le pa pekter aw. Cumi an pekmi kha nu le pa
in an sign hnu ah hmai zarh ah kengter saal aw.

Thusuhnak
1. Hman le Sual (True or False) - Jesuh a

suahnak ding thu hi a suah hnu lawngah theih
a si?
Ans - Sual (False)

2.  Rundamnak kan co theinak ding thu pawl
ziangmi hmang in Pathian in in sim?
Ans - Ca Thianghlim Bible hmangin

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible siar

cia dingmi simnak
 Thlacamnak le thlahnak

___________________

Zirsuakmi Bible zohlo ngannak Nulepa hnenih tongkam

    

   

     

    

Date:_______ Tlawngta sign:_____ Nulepa Sign:_______

Thlawngta hmin: ___

Thulu
Mifim pawl in Jesuh Laksawng an

Peknak

Thuhmaihruai
Laksawng kan pek awk tinak midang ih an duhmi lole an
sinak zoh in laksawng kan pek theu. Tahthimnak Pastor an
si le khawmnak angki asilole khawmnak boot, tivek in.
Jesuh leiltun a rat lai mifim pawl in laksawng an pekmi cu
“Sui, Frankincense, le Mura” a si. Jesuh an pek tikah san
nei in an pekih asan pawl cu kan zoh ding.

Thuzirnak (30 minutes)

1. Sui in Jesuh ih Siangpahrang a sinak
ding langternak a si

Sui hi ziangvek ah kan hmang theu? Zoh mawi khal ah kan
hmang, ih mopuai khal ah kan hmang. Bible sungah zo pawl
in sunglawi hleicee in an hmang ding nan zum?
Siangpahrang. Siangpahrang pawl in sui lukhum hi an khum
theu, zinagahtile sui cu ziangkim hnakin a  sunglawi sawn ih
mawi khal a mawi. Sui lukhuh a khumtu pawl hi
Siangpahrang pawl an si theu.

Mifim pawl in Jesuh hnenah Sui laksawng an pek tikah
ziangmi khihhmuhnak a si ding ti’n kan ruat? Sui ih a
khihhmuhmi cu Siangpakhrang a si ti langternak a si. Jesuh
hi zo pawl ih siangpahrang a si? Sersiammi zate hrangah.
Jesuh cu Sersiammi zate ih Siangpahrang a si ih a thu kan
ngai ding ih a thupizet a si. Jesuh cu siangpahrang a sinak cu
Philipi sungah a ngan ah hiti’n a sim, “Ni netabik ah mi
hmuahhmuah in Jesuh hmai ah an khuk an bil dingih Jesuh
cu Bawi a si, tiah an phuang leh ding a ti.” Jesuh cu
Siangpahrang le Bawi a si.

BUNG - XV

CHRISTMAS THU

JUNIOR CLASS

ZIRNAK - 4

Bible canghril
“Inn sungah an vung lut ih naute cu a
nu Mary thawn an vung hmuh tikah
khukbil in an biak. An laksawng kenmi
sui, frankincense rimhmui le mura
zihmui an suah ih an pek”.
__Matthai 2:11

Bible siar ding
__Matthai 2:1-12

Tumtahmi
Jesuh cu mi hmuahhmuah hrangah
Siangpahrang, Puithiam le Prophet a si
ti an theih theinak dingah.

Timtuah daan
Minung pathum kha cangvaitu ah hril
aw. An pathum hennih na pek dingmi
pawl kha nangmah in na pek dingmi
hrangah box 3 in timtuah sak awla,
cule box kha thum parah, “Sui,
Frankincense, le Mura” tiin ngan aw.
Cumi na pek theh hnu ah, a pathum ih
sullam kha an pathum in an kai phah
ah tlawngta pawl sut awla, an simmi
kha WhiteBoard parah ngan aw.
Cuhnuah an zate hnenah himi laksawng
pek-awnak hi ziangtikah a si ih khui ah
a si tiah sut aw. (Bible sung, Jesuh
suah caan ah a si).

2. Frankincense ih Jesuh cu Misual
hrangah rawithawitu a sinak a
langter.
Jesuh cu sual neilo a si timi kan zir zomi in sim
theitu nan um pei maw? Jesuh cu sualnak nei lo,
Pathain sinak le Minung sinak 100% neitu a si.
Ziangti’n a cang thei ding nan zum? Pathian a siih a
hrangah thil harsami zianghman a um lo. Nan rualpi
pawl sungah himi thutak a pom duh lotu nan
theihmi an um maw?

Frankinces cu puithiam pawl in an hmang theu.
Jesuh hi kan puthiam sangbik langternak ding
hrangah pekmi a si. Puithiam pawl ih an hnatuan
lakah nan theih theumi pakhat in a sim theitu nan
um pei maw? Puithiam pawl cun misual pawl
hrangah Pathian hmai ah raithawinak an pek theu.
Jesuh hi kan Puithaim Sang a si ih, Pathian umnak
hmun ah rai in thawi sak theitu umsun a si. Thukam
Hlun Puithiam pawl cun kumtinte sual hrangah rai
an thawi theu nain, Jesuh cun veikhat ah kumkhua
daih rai in thawi sak a si.

3. Mura in Jesuh ih thihnak ding a
langtertu umsun a si.
Leitlun ah na uarbikmi a thimi lakah na uibikmi zo
a si? Leitlun mithi lakah thuanthu ih a larbikmi na
theihmi zo si a um? Asilole, Leitlun ih thuanthu
thlengh theitu a thimi na theihmi zo si a um? Minung
tampi cu an um ko ding, asinain leitlun huap ih a
larbikmi cu Jesuh Khrih a si. Nan pom thei maw?
Minung tampi cun Jesuh a thihnak hi an hnong tum
nain Jesuh thihnak in minung tampi in an do nain
Jesuh thihnak in mi thinlung sungah a luahkhat vivo
in a zumtu khal kan tam vivo.

Jesuh ih thihnak hi hmun hnih thupi takin Bible ah
a rel ih ziangmi a si ding kan zum? A thihnak
thawngin Pathain lam ah thil a ti thei ih minung lam
khal ah thil a ti thei. Jesuh a thihnak hi milai ih
duhnak men a si loih Pathian ih duhmi khal a si. A
thih hnu lawngah raithawi thei a si ih, cuih a
raithawinak ah Amah ih thiisen rori cu Pa hmai ah
keng in raithawinak in tuah sak. A thihnak thawng

ih a rahsuahmi a si. Jesuh ih thihnak thawngin
misual le Pathian karlak ah remnak a um zo.

Thukhaikhawmnak
Jesuh thawngin Pathian thawn rualremsaalnak
kan co ih luatnak kan co. Jesuh cu kan
Siangpahrang, Puithiam, le Misual hrang ih a
thimi umsun a si. Jesuh thawng lawng in Pathian
hmai ah thiamcoter kan si ih, Leitlun a rung tum
tikah mifim pawl in a tuarnak le a tuah dingmi an
theih cia thluh ruangah “Sui, Frankincense le
Miura “rimhmui an peknak khal a si.

__________________

Nunnak ih lakluh dingmi
Jesuh cu kan nunnak ih Siangpahrang ke
Bawi a si,. Curaungah a thu hnuai ih kan nun
kan hman ding hi a thupi ngaingaimi a si.
Jesuh ih a tauhmi le leiltun a ratnak hi nang le
kei ih Pathian faate kan can theinak ding
hrangah a si.

Thusuhnak
1. Mifim pawl ih Naute Jesuh an pekmi laksawng

pathum sungah pakhat in sim aw?
Ans - Sui

2.  Mifim pawl ih Naute Jesuh an pekmi laksawng
pathum sungah pakhat in sim aw?

Ans - Frankincense

3.  Mifim pawl ih Naute Jesuh an pekmi laksawng
pathum sungah pakhat in sim aw?

Ans - Mura

Cangvaihnak
A tanglam ih ta vekin tuah in nauhak pawl hennah
pek aw. A tanglam ih ta an phitnak caan pek awla
cuhnu ah innlam ah tlunter in nauhak an nu le pa
hnenih an sim saal dingin cah awla cule an sim hnu
ah nu le pa sign ciami kha rak kengter saal aw.
 Na Hmin:__________
o Sui ih sullam: _______________________
o Frankincense ih sullam: _______________
o Mura ih sullam: _____________________
 Nu le pa ih sign: ____________________

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Thulu
Jesuh ih Jerusalem Luhnak Thu

Thuhmaihruai
Jesuh leitlun a rat lai ah Thukam Hlun ih a rak sim ciami
hmuahhmuah a kim theh ih cumi lakah Jerusalem a luh zik tik
khalah Laak a tomi hi simsungmi pakhat a kimmi a si. Ca
Thianghlim in Jesuh ih a fialmi vekin dungthluntu pawl in an tuah
tikah, Jesuh ih to dingmi Laak Note an laak ngah tiah a sim.

Thuzirnak (30 minutes)

1. Jesuh cu Thukamhlun ih Pathian thukam
kimtertu a si.
Himi cu Profet ih a rak sim ciami kimternak dingah a si. Prophet
cun: Zion khawpi khi sim uh, Na siangpahrang cu na hnenah a
ralai; Amah cu mi lungneem a siih Laak parah a to a si ti uh tiah a
ti. Matthai 21:4-5.

Prophet timi tongfang nan theih tikah nan thinlung sungah
ziangmi a lang? Bible sungah Prophet timi tongfang hi Thukam
Hlun ah a sim nan thei theu maw? Prophet pawl in ziang an tuah
theu? Thuthangtha simtu pawl ih an simmi sungah Prophet thuhla
ziangti’n an sim theu?

Thukam Hlun ah Pathian hnatuantu hi a phunphun in an ko.
Puithiam an um ih, annih cun, Biakinn ah raithawinak an nei ih
midang sualnak le anmah sualnak hrangah rai an thawi. Prophet
timi an um ih, prophet pawl ih an tuahmi cu, Pathian in a minung
le leitlun minung pawl inghy thiil a cang dingmi a simduhmi pawl
kha Prophet hmang in a simphuang theu. Prophet pawl ih an
hnatuan cu, Midang inghy Pathian thuthup phuan a si. Curuangah,
an simmi hi thuphan an sim lo, Pathian ih a fial vekih an
simphuang lole Pathian parah sualnak tuah an si ruangah an parah
Pathian a thinheng ih harsaknak an parah a thleng theu.

Prophet pawl cu thuphan sim a hmang lomi le Pathian kamsuak
thu lawng simtu an si bangin, an simmi tampi sungah Jesuh ih
leitlun a tlanlen laiih a tuah dingmi an sim ih, cumi lakih a telmi

BUNG - XVI

THAWHSALNAK THU

JUNIOR CLASS

ZIRNAK - 1

Bible canghril
 “Hosanna! David Fapa cu
thangthat uh! Bawipa ih hmin in
a rami cu Pathian in thluasuah pe
ko seh! Hosanna! Pathian cu
van a saangbik ah thangthat uh!”
tiah an au ciamco”. __Mathai
21:9.

Bible siar ding
__Matthai 21:1-11

Tumtahmi
Jesuh cu thangthattlak le biaktlak
a si ti an theih theinak dingah

Timtuah daan
Zuknung zohnak: YouTube
“Jesus Entering Jerusalem on
a Donkey” tiin YouTube ah a um
ding ih a suahtu cu “Bosco
Rung” a si ih, minuntes 1:53 a si
ding. YouTube an zohmi sungah
an zir tharmi kha midang pahnih
lole pathum hnenah simnak
neiter aw.

pakhat cu, Laak parih a to dingmi a sim ciami hi a
si. Matthai 21:4-5 ah fiangtein in sim ih, Jesuh cu
Prophet pawl ih an sim bangin, Laak toin
Jerusalem ah a lut.

2. Jesuh cu Pathian hminih a rami
Siangpahrang diktak a si
Jesuh hmai ih a fehmi pawl siseh, a dunglam ihsin
a tlhuntu pawl siseh, an zate in “Hosanna! David
Fapa cu thangthat uh! Bawipa hmin ih a rami
Pathian in thluasuah pe ko seh! Hosanna! Pathian
cu cungsangbik ah thangtthat uh! tiah an au ciamco.
Matthai 21:9.

Ram pakhahatkhat ai-awh ih a fehtu an um asile,
a thlahtu ram hruaitu pawl in ziangtluk in tuanvo an
laak ding nan zum? Asilole, tuih nan class hmin ih,
minung pakhat hi zuam-awknak ah midang hnenah
tel sehla midang team hnakin tha nan pek sawn ding
nan zum maw? Kan zate in midnag team ah si loin
kanmah team te ah kan tang theu si ko lo maw?
Pathain hmin ih a rami Siangpahrang nan theih mi a
um maw? Zo a si ih ziangmi pawl hi a tuah?

Jesuh hi leitlun ah a ra ih, thil a tuahmi pawl
hmuahhmuah hi Pathian hmin in a ra ih a tuah. Jesuh
a tuahmi pawl hmuahhmuah hi Pathian hminthatertu
an si. Matthai 21:9 sung khal ah, Jesuh Laak toin
Jerusalem a lut phah ah, mipi tampi in hitin an au,
Bawipa hmin ih a rami cu Pathian in thluasuah pe ko
seh, tiah an au. Jesuh hi Pathian hmin keng ih leitlun a
ra mi a si ruangah, a tuahmi hmuahhmuah ih Pathian
in theihpimi a si. Curuangah rinsan tlak le a dikmi a
si. Jesuh cu Pathian hmin in a ra ih, Pathian ih
kumkhua uktu Siangpahrang dingih a hrilmi a si ih
zocio khal ih Siangpahrang si. Kan zate ih
Siangpahrang khal a si.

Thuhkhaikhawmank
Pathian thukam hi minung tampi hnenah a kam ih a
thuhla cu Thukam Hlun sungah fiangte’n kan hmu,
asinain a famkimter thluhtu hi Amah Pathian thotho
a si. Jesuh cu Pathian thukam famkimtertu le a
sersiammi minung pawl ih ruahsannak kan neihmi
umsun khal a si.

Nunnak ih laakluh dingmi
Pathian in a minung pawl hnen asilole leitlun
minung pawl hnenah a thukam a tuahmi kimtertu
ding cu Thukam Hlun in a rak simcia, cumi a
kammi sungah nang le kei khal kan tel. Thukam
Hlun sungah Prophet hmangin Pathian ih a rak kam
ciami kimtertu dingih a hrilmi cu Jesuh a si. Jesuh
sungah Pathian ih thukam a famkim.

Thusuhnak
1. Pathian ih Thukam Hlun ih a thukam

hmuahhmuah famkimtertu zo a si?
Ans - Jesuh Khrih

2. Pathian in Sersiammi zate hnenih Siangpahrang
dingih a pekmi zo a si?

Ans - Jesuh Khrih

Cangvaihnak
A thokpek ih zuknung an zohmi kha zohpi saal aw,
cuhnu ah a thoknak ih an zohmi sungih an zir ngah
lomi kha a thar in pakhat le pakhat hnenah simternak
nei aw. Cuhnu ah, an zir tharmi pawl hrnagah,
Pathian hnenah lungawithu simnak neiter aw.

An zir tharmi sungah pakhat asilole pahnih kha
cahnah aw lanwngnak ah nganter awla, cuhnu ah an
nu le pa hnenah pekter awla, an pek phah ah an zirmi
sungah a malbik pakhat in simfiangnak neiter aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Thulu
Jesuh ih Thihnak

Thuhmauhruai
Jesuh cu Messiah a si ih, amah hnenih a ratu cu ziangvek
sualnak khal a ngaidam thei a si, ziangahtile sualsirnak lungput
cu a hnong dahlotu a si ruangah a si. Amah zianghman ih a
siarlotu cu zianghman a siar ve lo ih, amah a pantu pawl cu
thluasuah phunkim a pe theu a si.

Thuzirnak (30 Minutes)

1. Jesuh cu Messiah a si (Luke 23:39)

Messiah timi tongfang hi na thei dah maw, a simduhmi
ziangtinak a si? Messiah hmin a kengtu Bible sungah nan theihmi
an um maw? Messiah timi cu hriakthihmi tinak a si ih a
simduhmi sullam pathum a nei. Thukam Hlun sanlaiah
hriakthihmi pathum an um ih, cumi pawl cu, Siangpahrang,
Puithiam le Prophet an si.

Siangpahrang hi Pathian in minung pawl hruaitu dingah hriak
thihmi an si thei. Siangpahrang dingah Jesuh hi hriakthihmi a si
ih, hriak a thihtu cu Amah Pathian a si. Anih cu ziangkim tlunih
Siangpahrang a siih, uktu Bawi a si.

Prophet hi Pathain in sersiammi miung pawl inghy thu a sim
ding tikah a hmang theu. Jesuh ih hriakthihmi prophet a si ih,
Pathian in minung pawl hnenah khan a ralpawl in duhdawtnak le
a innsang si ding ih in kawhnak ah cross parah sual neilo Jesuh
in Pathian duhdawtnak in phuang a si.

Phuithiam pawl hi Pathian le minung karlak ih raithawitu an si.
Jesuh in misual kan zate hrangah a thiisen thawn Pa-Pathian
hnenah a thiisen rori kengin raithawinak in tuah sak ih veikhat a
tuahmi cu kumkhua daih a si.

BUNG - XVI

THAWSALNAK THU

JUNIOR CLASS

ZIRNAK - 2

Bible canghril
“Zianghman ti theimi kan neih lo
laifang ah Pathian ih khiahmi tikcu
caan ah Khrih cu misual pawl
hrangah a thi”. __ Rom 5:6.

Bible siar ding
__ Luka 23:26-49

Tumtahmi
Jesuh cu misual pawl hrangah a
thi ti an theih heinak dingah.

Thuhmaihruai
Bible luatngahnak: “Rom 5:6:
Zianghman ti theimi kan neih lo
laifangah Pathian ih khiahmi tikcu
caan ah Khrih cu misual pawl
hrangah a thi.” Bible a luat ih an
ngah theinak ding hrangah a
tanglam vek in print sakcianak
nei aw, cuhnu ah zirh aw.
Hmin: ______________
________________ :

Zianghman ti
_____________ ______ ih
khiah mi
___________________________.

2. Jesuh cu sualnak neilo mi a si
(Luke 23: 40-41)

Sualnak a nei lo nain, midang hrangah ka thi ding
a titu nan theihmi an um dah maw? Zangruangah an
nunnak a liam? Midang misual asilole a ralpa
hrangah a nunnak a liam timi na theih dahmi an um
maw? A ralpa hrangah a nunnak a pek timi thuhla
nan thei dah maw? A thei dahlotu pawl in sim uh,
ziangah an nunnak cu an pek siang ding nan zum?

Bible sungah a ral pawl hrangah a nunnak a
pekmi minung pakhat a um ih a hmin cu Jesuh a si.
Pathian in ral pawl tiih Bible in zirhmi cu zo pawl an
si ding nan zum? Pathian le minung cu, minung ih
sualnak ruangah, Pathian ih ral kan si tiah in sim.
Pathian in a ral pawl hrangah ziangmi a tuah?
Pathian in a ral pawl hrangah a duhdawtzetmi a
Fapa cu leitlun ah a thlah ih, sual nei lomi cu misual
asilole a ral pawl hrangah a nunnak a liam.

Jesuh hi cross parah a thi, asinain, Bible in
sualnak a nei lo mi a si tiah in sim. Asinain a ral a
simi minung pawl cu kumkhua hremhmun feh ding
in sianglo ruangah kan hrangah a nunnak a peknak
a si.

Thukhaikhawmnak
Thukam Hlun lai in Messiah hi Pahtian in a minung
pawl hrangah a tiamkam ih cumi ih a sullam cu
hriakthihmi tinak a si ih, Thukam Hlun ih hriak an
thih theumi pawl cu, Siangpahrnag, Puithian le
Prophet pawl an si theu. Jesuh ih hmin hi Messiah a
si ih, anih cu Siangpahrnag le Puithiam saangbik le
Pathian hnenih a rami Prophet diktak a si.

_________________

Nunnak ih lakluh dingmi
Jesuh cu Messiah a si ih, kumkhua nunnak
kan neih theinak dingah veikhat ah kukhua
daih ih rai in thawisaktu a si, corss parah
Pathain duhdawtnak in phuangsaktu a si ih
cule kumkhua ih sersiammi zate hrangih
Pathian in hrilmi Siangpahrang umsun a si.
Kan nunnak ah kan Bawipa Jesuh hmin
sunglawinak dingah ka nunnak kan hmang
inghy a thupizet a si.

Thusuhnak
1. Messiah timi ih a sullam ziang a si?

Ans - Hriakthihmi

2. Jesuh ih Messiah a sinak ih a simduhmi sullam
sim aw?
Ans - Siangpahrang, Puithiam, le Prophet

Cangvaihnak
Bible a luat ih an ngahmi kha, an cahnah a
lawngnak ah veikhat in nganter saal awla cuhnu ah
tuihsuun ih an zirmi kha, minung pahnih hnenah
simnak neiter awla zirhmi midang hlawmnak an
neih phah ah pakhat le pakhat thlacamnak neiter
aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

Thulu
Jesuh Thawhsalnak

Thuhmaihruai
Thawhsalnak hi san thuanthu ah a ummi a um phahphah asinain,
a thi awn lo ih a thosaal cihmi cu pakhat lawng a siih cumi cu
Jesuh Khrih a si. Thawhsalnak a um ruangah kannih khal kan
thlarau hrangah ruahsanak kan nei ih, Khrih thawhsalnak
thawngih kan ralpa Satan ih huham cahnak cu nehtu ah kan tel
venak a si.

Thuzirnak (30 minutes)

1. Jesuh cu Thihnak nehtu le thihnak parih
thuneitu a si
Ziangahso a thimi lakah a nungmi cu nan hawl? Hinah a um
nawn lo a thosal zo. Galilee ih a um lai ah nan hnenah a simmi
kha nan ciing lo maw? Luka 24:5-6.

Leitlun ih nan tihbikmi ziang a si? Ziangruangah nan tih? Minung
tampi ih kan tihbikmi hi farahnak, miih hmuhsuamnak, rilrawnnak,
tivek pawl an si men thei. Leilungtlun ah tihmi tampi kan nei cio
ding, asinain kan zate ih an lungkim cio ding ka zummi cu thihnak
hi a si ding ka zum. Na taksa ih na ruh pakhatkhat kiak ding
maw? Asilole, na nunnak a cem ding na tih sawn? Himi pahnih
sungah pakhat hril awla, khuimi na hril sawn ding? Kan zatein,
thihnak hi kan hril ko ding ka zum.

Thihnak a duh lo ih, kei ka thi lo ding a tiih, kum 200 a nungmi
nan theihmi an um maw, kum zabu 21 sungah? Kum 100 a
nungmi cu kan theimi an um men thei, asinain, kum 200 a nung cu
kan theimi an um lo ding. Cumi ih a fiagtermi cu, zohman thih kan
duh lo nain kan zate in kan thi theh. Milian in nunnak hi ka lei duh
an tiih kum reipi a nungtu nan theihmi an um maw? Ziangruangah?

Zohman thihnak a hrial theitu minung ah kan um lo. Asinain,
Bible sungah thihnak a hrial theitu in simmi a um ih, cumi cu Jesuh

Bible canghril
“Ca Thianghlim sungih nganmi
vekin Khrih cu kan sualnak
ruangah a thi; an phum ih, Ca
Thianghlim sungih nganmi vekin,
ni thumnak ah thawhter sal a
si”.__1 Korin. 15:4

Bible siar ding
__Luka 24:1-12

Tumtahmi
Jesuh cu thihnak nehin a tho saal
a si ti an zum theinak dingah.

Timtuah daan
YouTube ah zuknung

tawite zohternak nei aw, cuhnu
ah zaingmisi an zir tharmi a um
timi pakhat le pakhat thuhla sim-
awknak caan neiter aw.
YouTube ah “5 SHOCKING
PROOF OF JESUS’
RESURRECTION,
APOLOGETICS #1" tiin ngan
awla cule “The Beat By Allen
Parr ih suahmi “5:03 minutes”
a ummi kha a si ding.

Khrih a si. Bible sungah, thihnak neh in a thosaal
tiah in sim. Luka 24:1-12 sungah, Jesuh cu a thi
tiah, thlaan ah an phum ih, dungthluntu pawl in veh
dingin an ziangpit ih an feh tikah, Jesuh cu thihnak
neh in a thosalnak thu kan hmu. Jesuh cu thihnak
nehtu le thihnak parih thuneitu a si.

2. Jesuh thah a sinak cu misual
nang le kei hrangah a si
Milai Fapa hi misual pawl kut sngah pek a si
ding; thinglamtah parah an khen ding ih ni thum
hnuah a tho saal ding. Luka 24:7.

Milai Fapa tiih Jesuh hmin pek a sinak hi
ziangruangah a si? Nan theih lo asile, ziangruangah
ah a si ding nan zum? Jesuh sinak kan zirzomi
sungah nan theihmi in sim theitu nan um maw?
Jesuh cu Pathian sinak 100% neitu a si? Kan zir
dahmi nan mang lai maw? Asile, ziangah Pathian a
simi cu Milai ah a cang ih Milai Fapa tiah kawh a si?

Jesuh hi Pathian sinak a nei ringring, asinain, Milai
taksa kengih leitlun a rung tumnak cu nangmah le
keimah in duhdawttuk ruangah a si. Jesuh hi
Pathian sinak a nei ringring nain, milai taksa a keng
hi, ziangvekin a tuar ding nan zum? A nuam ding
maw a har ding? Nan kiang ih a ummi hnenah
ziangti’n na ruat timi kha sim aw.

Khrih ih misual nang le kei in duhdawtnak cu
nunnak pek tiang a si. Mi tampi ih Jesuh minung
taksa kengih leitlun a ra tumnak hi hmuhsuamnak le
nautatnak ah an hmang theu, ziangah a si ding nan
zum? An theithiam lo ruangah. Jesuh ih in
tuarsaknak hi Bible in in sim ih, cumi cu in duhdawt
ruangah a si. Pathian duhdawtnak hi ziang dang
hman in kan lehrul thei lo ding, curuangah Bawipa
hnenah lungawithu sim ding le in tuarsaknak hi
keimah hrangah a si tiih zumnak thawn cohlan
lawng hi kan titheimi umsun a si.

Thukhaikkhawmnak
Kumkhua nunnak co thei dingah minung tampi cu
mah zuamnak asilole mah ih pumpeknak hi a si
hmang tiah an ruat ih, an thlarau nunnak dingah
awloksong le beidong ih a ummi tampi an um.

Asinain, Zumtu cun Bible in Jesuh cu thihnak in a
neh lo ih, nithum hnu ah a thosaal ih Amah a zumtu
hmuahmuah cu thi lo in kumkhua nunnak an co
ding tiah a ti. Cumi cu kan pom dingmi diktak a si
ih kumkhua nunnak in thlenh theitu thunung khal a si.

Nunnak ih laakluh dingmi
Jesuh cu thihnak neh ih a thosaalmi a si
ruangah a zumtu pawl cu thi lo in Amah
thawn kumkhua in kan umtlang leh ding tinak
a si
Thawhsaalnak hi minug tampi ih an hnong
theu asinain zumtu kan hrangah kumkhua
nunnak in thlenh theitu thunung a si.
Zumtu hrangah Bible hi kan thum awnak
hrampi a si ruangah Jesuh Khrih thawhsalnak
thuthangtha hi kan pom hngekmi thunung a
si.

Thusuhnak
1. Jesuh thawhsalnak fiangte in a nganmi cauk

hmin sim aw?
Ans - Cathinghlim (Bible)

2. Jesuh that a sinak hi ziangruangah le zo
hrangah a si?
Ans - Misual kan hrangah le kkumkhua
nunnak kan co theinak dingah

Cangvaihnak
Group in a dang tete ah minung pahnih ciar in ret
aw, cuhnu ah Luka 24:1-12 kha siarnak caan
pekin, an zir tharmi thu thar kha an cahnah ah
nganter aw. Cuhnu ah, innlam ah an Nu le Pa
hnenah ah pekter aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le

Bible siar cia dingmi simnak
 Thlacamnak le thlahnak

Thulu
Nu Sunloihnak

Thuhmaihruai
Leitlun kan suah hlanah kan Nu pum sungah thla 9 lai rori kan
um ih, leitlun kan suah hnu khal ah Nu le pawl in thla tamzet
hnawiti in pek ih in cawm. Nu hi kan hrangah a tuar lawng silo,
kan zawn in ruatzettu an si. Kan nun sungah kan Nu le ih kan
hrangih an tuarnak le in duhdawtnak pawl hi sumpai ih lei thei
lomi a si.

Thuzirnak (30 minutes)

1. Nu upat cu leitlun ah thluasuah donnak a si
“Nan nu le nan pa nan upat pei; cuticun Bawipa nan Pathian ih

ka lo pekmi leiram parah cun san sau in nan nung ding”
(Suah. 20:12).

Nu asinain faate leitlun suah lo dingin, nau a thlakmi leitlun ah
minung paziat an um ding nan zum? Asilole, leitlun ah kumkhat
ah nau hi ziangzat si nu pumsung in an siatsuah (abortion) ding
nan zum? Leitlun zingzoitu pawl in an simmi cu, 2010 ihsin 2019
tiang ih nau an thlakmi hi, minung 6.2 million a si an ti. Nauthlak
ih Pathian in a duh ding nan zum maw?

Nau thlakmi Nu tampi sungah, nan Nu in a pumsung ih nan
umlai ihsin thate in a lo kilkhawi ih, leitlun na seem hnu khal ah,
hnawiti le thlumte ih a lo kilkhawinak hi a lo duhdawtnnak
ruangah a si. Curuangah na Nu hi na upat ih na duhdawt ding hi
a thupizet a si.

Suah. 20:12 nak khal ah, Nu upat cu leitlun ah nunkhua saunak
a si tiah in sim. Nu upat hi, a har caan a tamzet, asinain, kan upat
tikah kan Nu le khal an lungawi ih Pathian khal a lungawi a si.
Nu a hmuhsuammi leitlun ah an lam a tluang lo ih an nunsung ah
a nun a nuam dah lo. Cumi ih a langtermi cu thlausuah an dong lo
ih, cule Pathian khal an parah a lungawi lo ruangah a si.

Bible canghril
“Nan nu le nan pa nan upat pei;
cuticun Bawipa nan Pathian ih
ka lo pekmi leiram par ahcun
san sau in nan nung ding”.
__Suahlannak 20:12

Bible siar ding
__Suahlannak 1:15-2:10;
1 Siangpahrang 3:16-28,

Tumtahmi
Hringtu Nu upat daan an thiam
theinak dingah.

Timtuah daan
“Gift Card” pakhat ciar in lei
cia aw. Gift Card nauhak pawl
na pek theh hnu ah, a sungah an
Nu ih thatnak an theihmi tete kha
nganter aw. An nganmi kha
innlam ah tlunter in an Nu
hnenah pekter hngai aw. Nu a
nei lotu an um asile, anmah a
kilkhawitu sungah zosi an Nu
dinhmun ah a ding timi kha ruat
in anmah ih tha an tibikmi minung
pakhatkhat nganter awla, cumi
hnenah pekter aw.



Nunnak ih laakluh dingmi
Nu le duhdawtnak ih zohman in kan sam saal
thei nawn lo ding, ziangahtile in kilkhawi daan
pawl hi sumpai ih lei thei lomi a si. Nu le
pawl hnenih an faate ih tuah theimi saangbik
pakhat cu an kiangah um in an lungawithu
sim hi a si. Nu le pa hnenih lungawithu sim le
an parih thatnak tuah hi Pathian duhmi le a
lungawi zawng a si ih, thluasuah donnak khal
a si.

Thusuhnak
1. Nu upat ih ziangmi conak a si?
Ans - Pathian thluasuah le lei thluasuah.

2. Faate ruat a sinag lo ih thla khat kan kim hlan ih
in kilkhawi ringringtu hi zo a si?

Ans - Kan Nu le pawl

Cangvaihnak
Cahnah a lawngmi pek awla a parah, Nu pakhat
ih sinak mizia lakah an duhbikmi le an huatbikmi
nganter aw. An nganmi kha laak saal awla, cule a
zate in kom theh awla, cahnah pakhat ah ngan aw.
Na nganmi kha, class zate ih Nu hnenah pek theh
aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le Bible

siar cia dingmi simnak
 Thlacamnak le thlahnak

2. Nu cun a faate ih an tuarding an
siang lo
Veikhat cu Nunau pahnih an um ih, zaan an it lai
ah an faate sungah a fa a thimi Nu pakhat le a fa a
nungmi Nu pakhat an um. Keimah ih fa a si tiin
Siangpahrnag Solomon hnenah an sim.
Siangpahrang Solomon in zo sipei a Nu ngaingai a
si ti thei duh ah, naute cu ralnaam in a nungmi naute
cu thenhnih ah then dingin a fial ih thenkhat veve
laak dingin thu a pek. A nu ngaingai a simi cun,
thenhnih ih a can ding hnakin cu, then hnih ah then
lo in, a Nu a silomi hnenah um sawn seh tiah a ti.
Siangpahrang Solomon cun, a nu ngaingai cu a
duhdawt ih a nunnak a humhimtu hi a si ti a theih
tikah, thenhnih ih then a sianglotu a nu hnenah naute
cu a pek.

Tuihsuun ih Sunday School a kaitu zatein, nan nu
ih a lo tuahsakmi lakah a sunglawibik na timi zinag
a si? Nu le pawl ih in tuahsakmi hi, kan kum a hung
upa hnu ih thu kan theih thei cin cun a sunglawi
lozet in kan ruat men thei. Nu le pawl in thla 9 sung
rori an pum sungah in kilkhawi ih cuhnu ah a
malbik kum 2-3 sung it lo ih suun le zaan in kil.
Zinagti’n kan nu le pawl in in kilkhawi daan a har
timi a suttu kan um dah maw? Kan nu le pawl ih in
kilkhawi daan hi a harzet ding, asinain a bang-aw
cio lo ding.

Nu pum sung kan nunak in kilhim ih tuihsuun tiang
Nu le in kan nunnak in kilkhawi hi in duhdawtnak
le kan hrangih an tuarnak thawngin a si. Vei tampi
cu an ei ding rawl thawthaw, inn thatha le mawtaw
thatha hman lei le nei ngam loin an umnak cu an
faate pawl in duhdawt ruangah a si. Kan nu le pawl
in in duhdawt lawng si loin kan tuar ding khal in
siang lo a si.

Pa Sunloihnak

Thuhmaihruai
Pathian in Pa sunloihnak le upatnak kan pekding hi a duhmi a si,
ziangahtile, anmah um hlah sehla leitlun ah kan seem/suak lo ding.
Innsang ah ziangvek dinhmun le caaan kan thlen tik poh ah
Pathian mithmai zoh ih Pa le thu thuthlun hi a thupizetmi a si.

Zirnak (30 minutes)

1.Pa le cu Pathian in mithmuhtheih ih kan
upat ding ih in pekmi an si

Leitlun ih suak dingin, kei cu Laimi, Mirang, asilole miphun
duhduh ih suak ding tumtahnak nei ruangah leitlun ih a suakmi kan
um maw? Ka pa asilole ka nu hi Laimi siseh na ti ruangah Laimi
na sinak a si maw? Zokhal, Laimi Nu le Pa hi an thatuk ih, anmah
faate si dingah ka hril titu kan um lo ding ka zum? A dik maw?
Leitlun minung hmuahmuah hi zohman kan nu le pa hi an faate si
dingah kan hril lo.

Pa pahnih a ummi leitlun ah nan theihmi an um maw? Leitlun ah
zohman pa pahnih a neitu kan um lo. Curuangah, kan pa le hi
zohman kan duh lo, ti ding kan si lo, ziangahtile zohman pa dang
kan nei nawn lo. Na pa vek pa hi leitlun ah pakhat lawng a um.
Midang in na pa hi ka pa siseh tiin an ti khal ah, amah ih faa a
silomi poh cun, ka pa a si an ti thei lo.

Kan Pa le pawl hi nunnak pakhat lawng an nei ih an nunnak a
cem tikah nun dangdang an nei nawn lo. Curunagh, leitlun an nun
lai ah kan upat thiam ding hi a thupi ngaingai. Paisa tampi neimi le
kan duhmi in lei sak thluhtu khal an si lo men thei, asinain leitlun an
nun sungah sir-aw ding um lo tein, kan Pa hi upatnak langter ding
hi a thupizet a si. Pa le upatnak langter ding lakih a thupizet
pakhat cu an thusimmi thlunak le in fialmi pawl lungawite ih tuah
sak hi a si.

Bible canghril
“Ka fapa, na nu le na pa ih simmi
thu kha tha tein ngai aw”.
__Thufim 1:8.

Bible siar ding
__Saam: 13913; Thufim 6:9-
11;Thufim 10:4-5; Matthai
21:28-30

Tumtahmi
Hringtu Pa upat an thiam theinak
dingah.

Timtuah daan
“Gift Card” pakhat ciar in lei
cia aw. Gift Card nauhak pawl
na pek theh hnu ah, a sungah an
Pa le pawl ih an thatnak an
theihmi tete kha nganter aw. An
nganmi kha innlam ah tlunter in
an Pa te hnenah pekter hgnai aw.
Pa a nei lotu an um asile, anmah
a kilkhawitu sungah zosi an Pa
dinhmun ah a ding timi kha,
minung pakhatkhat nganter awla,
cumi hnenah pekter aw.

2. Pa Upat cu Khristian tuanvo a si
Kan Pa le pawl kan upat tikah zingmi si kan
hlawknak? Ziangruangah kan upat ding an si? Pa
upat lo ih na um caan hi ziangvek caan a si? Na Pa
in na thin a lo hengterbik caan hi ziangvek caan a
si? Kan Pa le pawl in kan thin in hengter tikah kan
zate hrangah anmah upatnak pek ding a harzet si lo
maw ti?

“Nauhak pawl, Christian nan si ruangah
ziangtinkim ah nan nu le nan pa thu ngai uh. Cumi
cu Pathian lungawitertu a si” (Kolose 3:20).
Kolose sungah Pa le upat hi Christian tuanvo a si ih
cule Pathian lungawitertu khal a si a ti? Tuanvo kan
ti tikah ziangmi a sim duhnak a si? Tuanvo kan ti
tikah, kan thlun dingmi a si tinak a si? Tuanvo kan
neih tikah, ngah saal ding ruahsannak in si loin, kan
tuah ding a si ti ruangah tuah dingmi a si.
Curuangah, kan parah kan Pa le pawl in thathnak
an tuah lo tik khal ah, anmah upat ding hi, Bawipa
ih tuanvo in pekmi a si ti thei im, Pa le pawl upat
ding a si.

Thukhaikhawmnak
Nu le pa um hlah sehla leitlun ah minung kan
karhzai lo ding. Bible sung khal ah Pa le thuhla a
sim ih cumi pawl lakah a thupizet pakhat cu
upatnak pek hi a si. Christian a simi pawl hrang
khal ah a simmi cu Chrihtian tuanvo a si tiin a sim.
Pa le pawl upat hi Pathian duhmi a si ih a thluasuah
donnak khal a si.

Nunnak ih laakluh dingmi
  Leitlun ah Pa hi pakhat lawng kan nei ih, ka

pa hi midang siseh tikhal in, zo vek midang thawn
hman kan thlengh thei lo. Curuangah kan upat ding
hi a thupizetmi a si. Pa le upat hi Bible sungah in
zirhmi cu, Pathian ih duhmi le Christian pawl ih kan
tuanvo a si tiah in zirh a si.

Thusuhnak
1. Pa le upat hi zingmi don/conak a si?

Ans - Pathian thluasuah

2. Pa le upat hi zo pawl ih tuanvo a si?
Ans - Christian pawl

Cangvaihnak
Cahnah a lawngmi pek awla a parah, Pacang
pakhat ih sinak mizia lakah an duhbikmi le an
huatbikmi nganter aw. An nganmi kha laak saal
awla, cule a zate in kom theh awla, cahnah pakhat
ah ngan aw. Na nganmi kha, class zate ih Pa

hnenah pek leh aw.

Thunetnak
 Lungawithu simnak le lawmnak
 Zirmi sutsalnak
 Hmaizarh rasal dingih sawmnak le

Bible siar cia dingmi simnak
 Thlacamnak le thlahnak

